BATASUNAREN LEGEZ KANPORATZEA

Egihar: «PPk trabatu
nahi badu ere, hurujahetza
prozesua azkartzen ari da»

Lan politikoan jarraituko
duela ziurtatu du
Batasunak Baionan

Batasuna legez kanporatzeko prozesua dela-
eta giro politikoa baikorra ez den arren, aber-
tzaletasunetik begiratuta «ikuspuntu histori-
koa» dela adierazi zuen atzo EAJko bozera-
maileak, «burujabetza prozesua» azkartzen
ari delako. Batasunak, berriz, lan politikoari
eutsiko diola ziurtatu zuen atzo Baionan egin-
dako mobilizazioan. f4-11

Kezka eta zalantza /1011 |, itxi dituzte jada.

ITSAS EZBEHARRA BRETAINIAKO ITSASOAN

EUSKARA NAFARROAN

IRAKEN AURKAKO EGITASMOAK

Bow Eaglezamaont2|a Bretalnlako itsasoan. Kolpearen ondorloz isuriak izan ditu.

Erruduna dela aitortu du
zamaontziaren jabeak

Bow Eagle zamaontziaren jabeak onartu egin du
iragan igande gauean Cistude Frantziako arran-
tzontzia jo eta hondorarazi zutela. Lau arrantza-
le galdu ziren itsasoan horren ondorioz, tartean
hiru euskal herritar, eta hiltzat jo dituzte Cistude-
ko gainerako arrantzaleek. /18

jokalari gazteek

IKURRINAREN AUZIA

UPNkezdu
nahiko
sostengurik
izango Sinbholoen

Legea aldatzeko

Aldaketak bizikidetza
gaiztotu eta ez dagoen
arazoa eragingo duela
uste dute oposizioko
alderdiek /13

Batzarrek, EA-EAJk
eta [Uk azalpenak
eskatuko dituzte
dekretu berriaz

Aurreko dekretuaren gainean ere
azalpenak eskatuko dituzte; besteak
beste, indargabetu arte zenbat lan-
postu deialdi egin diren eta zenbat
bide seinale aldatu diren jakin nahi
dute. /14

Iraki erasotzeko
NBEren sostengurik ez
duela esan die
Annanek AEBei j20-21

kioskoa
BN [ban Arregi

Justifikazioak,
kritikak eta
txaloak

Espainiako Poliziak eta Guardia Zi-
bilak ez ezik, Ertzaintzak ere Bata-
sunaren egoitzak itxi egin zituen
herenegun, eta horretarako inda-
rra erabili zuen. Ertzaintzaren joka-
bideaizan genuen atzo hizpide, be-
raz. Otegik bezperan Eusko Jaurla-
ritzari eskatu ziona «ezinezkoa»
zela zioen atzo Diario de Noticias
egunkariak; alegia, «indarrean da-
goen lege instituzionala ez bete-
tzea» ez dela posible. Deia-k ere
antzeko hitzak erabili zituen Er-
tzaintzaren jarrera justifikatzeko:
«betebeharra», «Eusko Jaurlaritza-
ren jarrera demokratiko ezin gar-
biagoa, indarrean dauden legeeki-
ko konpromisoa erakutsiz»...
Egunkari horren arabera, «Ertzain-
tzak bere egitekoa bete zuen, Gar-
zonen autoa betearaziz».

Baina denek ez daukate hain gar-
bi. Gara egunkariak hauxe nabar-
mendu zuen atzoko editorialean:
«Ertzaintzak, armak eskuan zitue-
la, Espainiako legea betearazi»
zuela. Egunkari horren arabera,
«EAJk eta EAk Madrili aurre egite-
ko beste aukera bat galdu dute».
Horrez gain, halako egoera batean
«Ibarretxe mutu» dagoela ere azpi-
marratu zuen Gara-k.

Eta Euskal Herrian batzuek Er-
tzaintzaren jokabidea salatzen ba-
dihardute, eta beste batzuek justifi-
katzen, Espainia aldetik txalo zapa-
rrada datorkigu. El Mundo egun-
kariak atzoko editorialeko aurre-
neko esaldian azaldu zigun haien
pozaren zergatia: «Eusko Jaurlari-
tzak onartu egin du gurutze bide
historiko honetako erronka, eta in-
darrean dagoen legediarekiko
leialtasuna planteamendu propio-
en gainetik jarri du».

udamina

Pako Aristi

= Duintasuna,
. 7lnlsmoa

dedikatzen direnak, xelebreak direla. Orain ikusten

dituzu elkarrekin mahaian barrez, elkarri botoarekin
laguntzen, eta gero haietako batek polizia bidaltzen du bes-
tea atxilotzera eta haren lokalak ixtera. Edo urteak darama-
tzate lanean, egunero elkar ikusteak sortzen duen konplizita-
tearekin, eta bat hiltzen dutenean besteak ezin du agertu
bere mina eta kondena.

Astearteko irudiak ikusita, ertzainak furgonetatik jaisten,
kristalak txikitzen, jende baketsua jipoitzen, estimatzen ditu-
gun politikoak mesprezatzen, ezinegona eta ikara sortzen
dizkidan tristura bat barreiatu zait bihotz guztira. Uztailean
ezker abertzalea bera ilusionatu zuen apustu soberanista-ku-
tsukoa bota zuen Ibarretxek bere bizitzako aukera galdu du.
Zertako aukera? Ba Euskal Herria burujabetzaren bidean jar-

A skotan pentsatu izan dut politikoak, edo politikara

bﬂsideak

tzeko, eta bere alderdiarentzat, EAJrentzat, hainbatetan lo-
tsa handirik gabe galdu duen duintasuna berreskuratzeko.

EAJn denak ados al daude asteartean gertatutakoarekin?
Ez dut uste. Non daude, ordea, haien ahotsak, alderdiak
praktikatzen duen gure herriaren saldukeria salatzeko? Sol-
daduskaren aurrean planto egin zuten intsumisoek exenplu
ederra eman zieten bada politikoei; politiko intsumisoak be-
har ditugu gure herrian. Non dago Arzalluz, bazterrak harro-
tu behar dituztela diruditen bere hitz indartsuekin? Gero eta
gehiago, beharrezkoa den panpinaren itxura ematen hasia
naiz Azkoitiko jeltzaleari.

Faltan botatzen ditut, baita ere, atentatu eta eraso mediati-
koki puztutakoen aurrean agertzen diren giza eskubideen al-
deko ahotsak; ez dira saiatzen ezta euren hipokresia eta ba-
liogabetasuna nolabait estaltzen ere.

Eta zer gertatzen da ertzainekin? Telebistan ikusten ditu-
danean zergatik ematen didate jotzen disfrutatu egiten duten
inpresioa? Ez al litzateke posible intsumisio bat ertzainen ar-
tean, hainbat lege betearazteko orduan?

Asteartean euskal politikagintzaren bi mugarriak garbi ge-
ratu dira: batetik, politika dirua irabazteko asmo bakarrare-
kin bizi dutenen zinismoa dago; eta bestetik politika herria-
rentzat egoera hobeagoa lortzeko asmoarekin bizi dutenen
duintasuna. EAJak aukera handia galdu du. Batasunakiraba-
zi du errespetua, ez badirudi ere.

‘Cistude’-ren kasuan ez
da itsasoko legerik bete

Bada itsasoan ibiltzen direnen artean lege bat sakratua,
idatzi gabea, baina marinel oro jakitun dena: ontziren ba-
tek arazoak baditu, dena dela bere jatorria, laguntzera be-
hartuak daude inguruko itsasontziak. Igande gauean ez
zen halakorik gertatu. Bow Eagle zamaontziak gaueko
02:00etan Cistude ontzia jo zuen, eta kolpearen ondorioz
zazpi marinel itsasora erori ziren. Lau arrantzale hil ziren
ezbeharrean, horietatik hiru euskal herritarrak. Atzo Bow
Eagle-eko jabeek onartu zuten haiek izan zirela eragileak,
baina ondoren ardura guztia ontzi gainean ziren marine-
lei leporatu zien, kabinan zen kapitainari ezbeharra ezku-
tatu ziotelako. Beren bertsioa danoski. Dena dela egia, ez
zion inork lagundu Cistude-ri. Atzera egin balu zamaon-
tziak, agian, orain bizirik leudeke marineletako batzuk.

hemeroteka

George Bush, NBEren
sostengurik gabe

Iraki erasotzeko Washingtonek NBE Nazio Batuen Era-
kundearen sostengua izango ez duela adierazi zuen atzo
nazioarteko erakundeko idazkari nagusi Kofi Annanek.
Ameriketako Estatu Batuetako presidente George W.
Bushek azkenean operazio militar hori burutuko balu
«soilik AEBen politika» izango litzateke, Annanen arabe-
ra. Gero eta ahots gehiago dira munduan Washingtonen
plan militarraren kontra daudenak. Saudi Arabiako Go-
bernuak, zeina Ekialde Hurbilean AEBen aliatu nagusie-
tako bat den, bere kontrako jarrera berretsi zuen atzo, eta
Washingtoni base militarrak erabiltzen utziko ez diola
esan zuen. Alemaniako kantzilergai kontserbadore Ed-
mund Stoiber ere «Estatu Batuen alde bakarreko ekime-
naren aurka» azaldu da.

=

egunekoa

(EHUko irakaslea)

Inaki Esparta Soloeta

Ekonomia soziala espazio bila

konomia soziala edo hirugarren sekto-
E rea terminoak sektore pribatu kapi-

talista eta sektore publikotik kanpo
dagoen errealitate ekonomiko-soziala izen-
datzeko erabiltzen dira. Ekonomia soziala,
merkatuan diharduten enpresa pribatuek
osatzen dute, baina enpresa pribatu kapita-
listekin alderatuz, beste batzuk dira haien
ezaugarriak: erabakiak hartzeko prozesu de-
mokratikoa, pertsonen eta lanaren lehenta-
suna kapitalaren aurrean eta elkartasuna,
besteak beste.

Ekonomia sozialak hainbat herrialdetan
garrantzi handiko errealitate ekonomikoa
osatzen duen arren, ez du lortu erabateko
onarpen sozialik eta gehiegitan irudi ahula
islatzen du gizartera. Bestalde, gaurko zien-
tzia ekonomiko ofizialak ez du ekonomia so-
ziala bezalako errealitaterik bere baitan bil-
tzen.

Ekonomia sozialak sustrai historiko sako-
nak ditu baina, hala ere, hamarkada bitik ho-
nantz, batez ere, irabazi du ikertzaile ekono-
miko eta sozialen arreta. Bi faktorek izan du-
te eragina. Lehenengoa, ekonomia mistoko
eredu tradizionalaren krisiari loturik dago.
1973ko krisiaren ondoren, ekonomiako bi
sektore nagusiek (enpresa kapitalistak eta
sektore publikoa) euren ezintasuna erakutsi
dute gaurko gizarteek planteatutako bi
erronka nagusiri (enplegubetea eta gizartea-
ren ongizate soziala) erantzun egokia emate-
ko. Desenpleguari eta bazterketa sozialari
aurre egiteko erantzun berriak, baliagarriak
eta eraginkorrak behar direnez, ekonomia
sozialaren esparrura (hirugarren sektore ho-
netara) zuzendu dira begiak.

Bigarren faktore batek ere piztu du ekono-
mia sozialarenganako interesa. Hazkunde
ereduaren krisiarekin batera iraultza tekno-
logikoa gertatu da. Teknologia berriek pro-
zesu ekonomiko eta sozialetan eragin itzela
izan dute produzitzeko, banatzeko, antola-
tzeko eta kudeatzeko erak aldatuz, merka-
tuak eraldatuz —lan merkatua beraien arte-
an—, kapital mugimenduak lehen mailan ja-

Ernesto Merino, Juan Martin Elexpuru

rriz, tertziarizazio produktiboaren prozesua
azkartuz eta ekonomien mundializazioa sa-
konduz.

Produkzio eredu berriek, euren baldintze-
tara azkar egokitzeko gaitasuna erakusten
duen lan antolakuntza arina eta malgua es-
katzen dute. Lanen dezentralizazioa, gaita-
sunen balioaniztasuna, kalitatearekiko kon-
promisoa, lan taldeen autonomia, erantzuki-
Zuna, etab. dira lan antolakuntza berriak es-
katzen dituen ezaugarriak. Orain langilearen
parte-hartzea da beharrezkoa; honen inpli-
kazioa, motibazioa eta sormena lanean. Alor
hau ekonomia sozialeko enpresek bereziki
landu dute hasieratik, aipatutako ezaugarri
horiek euren jardunean funtsezko elemen-
tuak baitira.

Arlo zientifikoari dagokionez, zientzia
ekonomiko ofizialak ekonomia soziala aztar-
na anakronikotzat hartzen du. Nahiz eta eko-
nomia soziala urte luzez garatuz eta gorpuz-
tuz joan den esperientzia esanguratsua izan,
munduko hainbat herrialdetan garrantzizko
indar ekonomikoa izan eta gizartearen hain-
bat esparrutatik bere balioak, printzipioak,
praktikak eta emaitzak garrantzitsutzat eta
0so baliagarritzat jo, zientzia ekonomiko ofi-
zial edo ortodoxoarentzat (hots, paradigma
neoklasiko-neoliberalarentzat) ekonomia
sozialak osatzen duen errealitatea aintzako-
tzat hartzea merezi ez duen bitxikeria, beste-
rikezda.

Eta ezin daiteke beste modu batera izan,
zientzia ekonomiko ortodoxo horrek bere
azterketak egiteko erabiltzen dituen balio
eta hipotesiak kontuan izanik: pertsonen jar-
duera egoismo hutsak gidatzen du, gizartea-
ren antolakuntzarako merkatu-irizpidea soi-
lik erabil daiteke, politikak jarduera ekono-
mikotik at mantendu behar du, etab. Ikuspe-
gi neoliberalarentzat eremu ekonomikoan
(eta orain baita politikan, administrazioan,
enpresan zein familian ere) gizabanakoa, be-
re interes hutsak eta epe laburrean asebete-
tzehandiena lortzeak gidatzen duen izaki au-
tomata berekoi eta kalkulatzailea da. Ikuspe-

gi utilitarista-monetarista horretan oinarri-
tzen den paradigma batek ezin ditu bildu be-
re baitan ekonomia sozialaren muina diren
eta bere jarduna gidatzen duten ezaugarri
funtsezkoenak: demokrazia parte-hartzai-
lea, pertsonen lehentasuna eta elkartasuna.
Ekonomia sozialeko esperientziak egoerak
aldatzeko gai diren gizabanako kritikoak es-
katzen ditu, ez lehen aipatutako automatak.

Gainera, zientzia kognitiboen aurkikun-
tzek agerian uzten dute pertsonen portae-
ran, interesaz gain, balorazio moralak ere ga-
rrantzi handia dutela. Pertsona zenbait ko-
munitateren kide sentitzen da, eta horiekin
balioak, helburu kolektiboak konpartitzen
ditu eta solidario sentitzen da. Lankidetza-
ren praktikak hori frogatzen du. Beraz, eko-
nomia sozialak, aintzakotzat hartuko duen
paradigma baten beharrizana du zientzia
ekonomikoaren baitan, baina, batez ere,
zientzia ekonomikoak ekonomia soziala mo-
duko errealitatea bitxikeriatzat joko ez duen
paradigma baten beharrizana du.

Ekonomia soziala beste bide batzuk ere
posible direla esatera dator. Norberekeria
hutsak, kapitalaren nagusigoak eta desber-
dintasun sozial iraingarriek ez dutela zertan
izan antolakuntza sozialaren ardatzak. Eko-
nomia sozialaren praktikak jarduera ekono-
mikoa demokrazian, konpromisoan, eran-
tzukizunean eta elkartasunean oinarritu dai-
tekeela frogatzen du.

Interes pribatuan oinarritutako ekono-
miaren funtzionamenduak arau argi eta ze-
hatzak dituen bitartean, demokrazia parte-
hartzailean, autogestioan eta solidaritatean
oinarritutakoak sarritan ez duizango portae-
ra egokiena zein den adieraziko dion irizpide
zehatzik. Kontraesanak agertu ahala irtenbi-
deak aurkitu beharko ditu eta bidea eginez
joan. Zailtasun horretan datza bere handita-
suna. Ekonomia sozialak mundu guztian du
ezarpena; lorpen handiak izan ditu bere ibil-
bidean; zentzuzko bidea eskaintzen du gizar-
tea antolatzeko; historia du, oraina, eta, ba-
tez ere, etorkizuna izango du.

(Aralarko Zuzendaritza Batzordeko kideak)

Aukera historikoa, hutsegite historikoa

mailuz txikituz eta jendea borrazjipoi-
tuz itxi ditu Ertzaintzak Batasunaren
EAEko egoitzak. Legea bete behar omen da.
Esate baterako, 37 eskumen daude trans-
feritu gabe, legea bete ez delako; dozenaka
preso daude espetxean hirulaurdenakigaro-
ta edo gaixotasun larriekin, legea bete ez de-
lako. Jaurlaritzak Ertzaintza bidaltzeko as-
moa al du Madrilera edo espetxeetara, legea
indarrez betearaztera? Irailean eskumenak
bere kasa bereganatzen hasiko zela agindu
zuen Jaurlaritzak uda hasieran. Gertatu dena
ikusita, nork sinetsi behar du hori?
Ibarretxek zuzentzen duen gobernuak au-

Legea bete behar omen dela-eta, ateak

kera historiko paregabea izan du orain pase
foralazbaliatzeko. Ezentzun eta ezikusi egin,
eta kito. Zetorrela Guardia Zibila edo nahi
zuena euskal gizarteak ia aho batez errefusa-
tzen duen bidegabekeria gauzatzera. Baina
ez du halakorik egin. Aitzitik, lege espainia-
rraren zerbitzari leiala eta zakarra izan da.
Lehen gure arteko giro politikoa gaiztotuta
eta ozpinduta bazegoen, oraintxe jarri da go-
zoa. Ez da zaila igartzen zeintzuk egongo di-
ren pozez zoratzen.

Aralarrek desobedientzia zibila du bere
jardunbidearen ardatz nagusietarikoa. Pen-
tsatzen dugu hori dela tresnarik eraginkorre-
na eta inora ez daramaten beste borrokabide

batzuen ordezkoa. Baina desobedientzia ez
da herri xehearen tresna bakarrik. Instituzio-
ek ere erabili behar dute beren txanda hel-
tzen denean, eta ez morrontzaren eta indar-
keriaren apologia praktikoa egin, egin berri
duten bezala. Dei egin nahi diegu indar aber-
tzale eta aurrerakoi guztiei hautsitako zubiak
berregiteko eta elkarguneak bilatzeko, beha-
rrezkoa izango baitugu gainean dugun eraso
neofaxistari aurre egiteko.

Eta Batasunari, diferentziak gorabehera,
elkartasunik beroena adierazi nahi diogu bizi
duten egoeralatzhonetan. Esanbeharrik ez,
prest gaudela harremanetan jarraitzeko, be-
ren egoera legala edozein delarik ere.

Ana Arregi

Eromena

ire gelako leihotik ikusten

N den zuhaitza astintzen
du norbaitek.

Hostoak bortizki mugitzen dira,

eta osatzen duten berdea erotu

da.

Nola esan eromena? Nola
azaldu? Samuel Beckett-ek hil
baino lehen eta burmuinekoak jo
eta gero idatzi zuen bere azken
poema, Comment dire
izenburuarekin, eromenaren
hizkuntzan eromena zer den
adierazi nahian. Eromena hitza
behin eta berriro errepikatzen da,
eta esaldiak ez dira inoiz osatzen,
beti falta zaie garrantzitsuena.
Zerbait antzeman da, eta hura
antzemanda, eromena.

Baina, zer antzeman da?
Eta nola esan? Izan ere,
garrantzitsuena zera da,
eromena ezin dela azaldu,
beti huts egiten da, hain
zuzen ere, garrantzitsuena
esaterakoan.

Ahotsak. Ahotsak entzuten
dira. Leku ezberdinetatik datoz.
Baina norenak dira? Bai, hura
lehengusuarena da. Baina non
dugu lehengusua? Duela hiru
egun ez dela haren berririk. Hala
ere, bere ahotsa nahastu egiten
da atzo, Corbridgen, ikusitako
emakumearenarekin. Eta grekoz
ari dira hitz egiten
beste batzuk, erakusleen
deklinabidea errepikatuz: tovn,
thvn, tov...

Baina nola esan eromena
euskaraz? Zailtasunak izan ditut
Becketten poema euskaratzeko,
horrexegatik bere hitzak
erabili ditut, nire diskurtsoan
sartuta. Lourdes Ofiederrak
esaten zuen moduan, euskara
mordoilotu beharko genuke. Arau
gehiegi ditugu, eta beti
zuzentasunaren leloarekin bizi
behar izatea demasa da. Nola
adierazi eromena, gramatikaren
aurka ez bada? folie- folie que de-
que de- eromena- den eromena-
den-

Txoriak. Txori beltzak. Hitz
egiten ari dira, guztiak aldi
berean. Batek hau esaten du,
besteak kontrakoa. Zer egin? Nori
egin kasu? Txori beltzak, guztiak
mugimenduan, mokoa gorria.
Atzetik, norbaiten barre-
algarak.Txori beltzak. Oihuak eta
irudiak nahastuta. Kristalak. Ni,
geldo.

Nola esan?

Oharra

Datorren asteartean, irailaren 3an, berriro itzuliko
gara Galdeiozu atalarekin.

Ikasturte honetako lehenengo gonbidatua Miguel
Anjel Lizarralde Altxerri izango da, Orioko
entrenatzailea eta arraunlaria. Bidali zure galderak
lehenbailehen.

BATASUNAREN LEGEZ KANPORATZEA. [legalizazio prozesuak alderdien artean
«ondorioak» izango dituela uste du Joseba Egibar EAJko bozeramaileak, eta
Garzonen autoa «amaierarik gabeko instrukzioaren azken aurrekoa» dela dio.

Egibar: «PPk trabatu nahi hadu ere,
hurujabhetza prozesua azkartzen ari da»

Batasunak bere egoitzak «aspaldi itxi» zituela eta Ertzaintzak «tramite hutsa» bete zuela adierazi du

Garbifie Olaizola | DONOSTIA

Joseba Egibar EAJko bozera-
maileak egungo egoera politi-
koaren irakurketa egin zuen
atzo Donostian emandako
prentsaurrekoan. Egibarrek
adierazi zuenez, «egoera politi-
koak baikorrak ez diren termi-
noetan hitz egitera eramaten
bagaitu ere, abertzaletasunetik,
ikuspuntu historikoan, buruja-
betza prozesua azkartzen» ari
da, «PPk nahi adina trabatu
nahi badu ere». Haren ustez,
Euskal Herriak «nortasun nahi-
koa du aurrera egiteko eta bere
etorkizuna erabakitzeko». Hala,
uste du etorkizunean «PPk
erantzukizun historikoa eta po-
litikoa» izango duela «bere Es-
painia maitearen aurrean».

Batasunaren ilegalizazio pro-
zesuak alderdi politikoen arte-
ko harremanetan «ondorioak»
izango dituela iritzi dio Egiba-
rrek. «Ez da harreman politiko-
ak hondatuak geldituko direla,
dagoeneko hondatuak daude»,
zehaztu zuen. EAJkbere «estra-
tegia propioari» eutsiko diola
jakinarazi zuen. Gaineratu zue-
nez, harreman batzuk manten-
tzeko «lehendabizi errespetuan
oinarritu behar dira». [zan ere,
Egibarren irudiko, «demokra-
ten batasunik ez dago, errespe-
turik ez dagoelako».

Egibarren iritziz, ilegalizazio-
aren bidearekin PPk eta PSOEk
«berebiziko eraso politikoa
gauzatu dute Espainiako Gan-
beren eskutik Eusko Legebiltza-
rraren aurka». Batasunaren le-
gez kanporatzea abiatzeko bi
alderdi horiek «gaitzespena eta
jardunbidea» oinarritzat hartu
dutela gogoratu zuen EAJko
buruzagiak. Hala ere, oroitarazi
zuen PPk ez duela «36ko altxa-
mendua gaitzetsi», ezta PSOEk
«GALek burututako ekintzak
ere». «Behar bada haiek ere be-
ren burua desegin beharko
dute», gaineratu zuen.

Garzonen azken autoa

Baltasar Garzon Espainiako
Auzitegi Nazionaleko epaileak
Batasunaren jarduera etetea
agintzen duen autoa ere hizpide

JON URBE / ARGAZKI PRESS |

Joseba Egibarrek egungo egoera politikoa aztertu zuen, atzo, Donostian egindako agerraldian.

ANALISIA 1 H Pello Urzelai

Elur pilota

Joan den abuztuaren 26az geroztik egoera po-
litikoa errotik aldatu da. Espainiako Kongre-
suak Batasunaren legez kanporatze prozesua
abiatzeak eta Baltasar Garzon epaileak egun
berean indar politiko horren jarduera eten eta
de facto legez kanpo uzteak egoera politiko be-
rri baten atea zabaldu dute. Jauziaren tamai-
nak ez du parekorik azken urtetan. Egin-en ix-
tea, HBko Mahai Nazionalaren kontrako pro-
zesua, edo Ekin, Haika, eta AABen kontrako
neurriak aurrekariak baino ez dira. Begi bista-
koa da azken urrats hau egiteko Espainiako
aginteguneek indarrak bildu behar izan dituz-
tela. Ekimenak nahita bateratu dituzte indarra
eta eraginkortasuna irabazte aldera, ez da ka-
sualitatea izan bi bideak egun berean gurutza-
tzea. Erro sakonak dituen euskal alderdi politi-
ko bat —eta, bide batez, egoera gatazkatsu ho-
nen konponbidearen parteetako bat—
klandestinitatera zigortu izanak dakarren egoe-
ra aldaketa norainokoa den une hauetan neur-
tezina da. Etorkizuna zalantzaz bete du.

PP eta PSOEren ekimen juridiko-politikoak
eta Garzonen ekimen judizial-polizialak den-
borarekin handituko den elur pilota bat abiatu
dute. Aldapa behera doan bitartean jende
gehiago zapalduko duena eta aurretik sumatu
ezin daitezkeen ondorioak ekarriko dituena.
Eta euskal gizartean inork ez daki dinamika
haunola geldiarazi daitekeen. Aspaldian ez be-
zalako laino mardulak daude Euskal Herriaren
gainean eta galderak airean. Eusko Legebiltza-
rrak Espainiakoari erantzungo dio? Zer egingo
dute Eusko Jaurlaritzak eta sostengatzen du-
ten alderdiek aurre egiteko egoera berri honi?
Legea betetzera mugatuko dira? Autogeber-
nuari buruzko ebazpena garatuko dute? Uztai-
leko hordagoa enbido bihurtuko dute? Zer
egingo du ETAk? Legitimatuago sentitu eta
jarduera armatua areagotuko du? Klandestina-
zio neurriek eragotziko diote ezker abertzalea-
ri datozen hauteskundeetan aurkezten? Nola-
ko berme demokratikoa izango dute horrelako
bozek? Nola erantzungo du euskal gizarteak?

izan zuen Egibarrek. «Amaiera-
rik gabeko instrukzioaren azken
aurreko» autotzat jo zuen. Bere
eduki bakarra «Poliziaren Infor-
mazio Unitate Zentralaren
(UCI) txostena» dela deritzo,
eta txosten horri «karpetak ja-
rri» dizkiola.

Autoa aurkezterakoan Gar-
zonek «seriotasun eta segurta-
sun eza islatu» duela uste du
EAJren buruzagiak. Bere iritziz,
Garzon «protagonismo eta,
bide batez, Nobel sariaren bila»
dabil. Berak egindako instruk-
zioak «oraindik ez duinongo sa-
latan behin-betiko ebazpenik
lortu», ohartarazi zuen EAJren
bozeramaileak, eta «denbora
gutxi barru» Batasunaren zu-
zendaritza atxilotuko dutelaira-
garri zuen.

Egibarrek dio Batasunak «arreta
deshideratu» nahi duela

Batasunaren egoitzak alderdi
berak «aspaldi itxi» zituela
gogorarazi zuen Egibarrek, eta
Ertzaintzaren parte hartzea
«tramite hutsa» izan zela.
«Gustukoa den ala ez, hori
bakoitzak epaituko du. Baina
hori tramite bat da», erantsi
zuen. Egibarrentzat, Batasu-
nak, «bere ahuldade politikoan,
arreta desbideratu nahi du».
Bere analisi politikoa egitera-
koan ez dadila «erratu» eskatu
zion. Izan ere, «abertzaleen
arteko lan komuna galaraz eta
atzera dezaketen bakarrak ez
dira ez Garzon, ez Aznar, ezta
Rodriguez Zapatero ere. Ozto-
po bakarra ETA dan.

EAJk ez duela «nazioa indar-
keriaren laguntzaz» eraiki nahi
jakinarazi zuen. Halaber, nazio
duintasuna neurtzeko EAJk bi
oinarri kontuan hartzen dituela
esan zuen, «gehiengoari erres-
petua eta bide demokratikoen
erabilpena». EAJ bere proiektu
politikoan «tinko» ariko dela
azpimarratu zuen.

Bestetik, PPren jarrera azter-
tu zuen: «Aurrez aurre dator,
oker. Erratu egingo da berriz.
PSOE, berriz, «PPren itzalean
ezkutatuta, atzetik burumakur
eta morroi gisa» doala uste du
EAJren bozeramaileak.

JOSEBA EGIBAR

(EAJko bozeramailea)

«llegalizazio prozesuak
ondorioak izango ditu
alderdi politikoen
arteko harremanetan.
Hobera ez dute egingo»

«Abertzaleen arteko
lana atzera
dezaketenak ez dira

ez Aznar, ez Garzon.
Oztopo bakarra ETA da»

JOSU JON IMAZ

(Jaurlaritzako bozeramailea)

«Zergatik jarri zien
Batasunak Iruiiean
Guardia Zibilari eta
Espainiako Poliziari
alfonbra gorria?»

«Profesionaltasunez
bete zuen Ertzaintzak
bere zeregina, euskal
gizartearen gustukoa
ez izan arren»

J.M. MICHAVILLA

(Espainiako Justizia ministroa)

«Ertzaintza zoriondu
nahi dut, ongi egindako
lanagatik»

JOSEBA AZKARRAGA

(Jaurlaritzako Justizia sailburua)

«/aila da susmoetan
oinarritutako autoa
goragoko instantziek
onartzea, baina
lardaskeria egina dago»

ETAri egotzi zion «bere
ospe-galtzean Batasunari
arrastaka ematea. Gaur egun
Batasuna Aznarrek ikusi nahi
zuen lekuan dago. Eta, dirudie-
nez, ETA ere bai».

Egibar ziur da EAJ ETAren
jomuga izango dela: «ETAKk hil
gaitzake. Baina pentsatzen
badu horrekin guk estrategia
aldatuko dugula eta berak gida-
tuko duela benetako askatasun
prozesu bat, oker dago», esan
zuen. EAJren bozeramaileak
gaineratu zuenez, ETAk «aspal-
di galdua du gurekin borroka
politikoa. Badakigu norekin
mantendu behar dugun borro-
ka politikoa, ez dakit hain garbi
duen hori ETAk».

Talde armatuak «kezka» sor-
tzen duela onartu zuen Egiba-
rrek, baina PPri eta PSOEri
«kezka handiena sortzen diena
norabide zehatz batera doan
gehiengo politikoa da».

Imaz: «Batasunak ‘show’ hat egin du,
Ertzaintzari zilegitasuna kentzeko»

Jose Maria Michavila Espainiako Justizia
ministroak zorionak eman zizkion
Ertzaintzari, «<ondo egindako lanagatik»

Erredakzioa | DONOSTIA

Eusko Jaurlaritzako eledun
Josu Jon Imazen ustez, Bata-
suna «showbat antzezten saia-
tu da» alderdi abertzalearen
egoitzen itxiera zela eta, «Er-
tzaintzak Polizia oso gisa duen
funtzioari eraso egin eta zile-
gitasuna kentzeko».

Radio Euskadiri egindako
adierazpenetan, Imazek gal-
detu zuen «zergatik Batasu-
nak Irufiean Guardia Zibil eta
Polizia Nazionalari alfonbra
gorria jarri zien, erresisten-
tziarik egin gabe eta aurka egi-
tea saihestuz, lege espainia-
rrei men eginez, beraiek dio-
ten moduanvy, eta, aitzitik,
«Ertzaintzari gogor oldartu zi-
tzaion, euskal gizartearen bai-
tan irudi batzuk sortu nahian,
Ertzaintzak Polizia oso gisa
herri honetan betetzen duen
eginkizunari zilegitasuna ken-
tzeko asmoz».

Josu Jon Imazek nabar-
mendu zuen Ertzaintza Polizia
osoa dela, «eta, beraz, polizia
judiziala ere bai». Hortaz,
«bere eginkizuna bete egin be-
har du, hots, epaileen eraba-
kiak errespetatzea eta betea-
raztea».

«Epaileen erabakiak bete

egin behar dira, gustatu ala
ez», gaineratu zuen Imazek,
«eta bete egin behar dira Eus-
kal Herriko gehiengo politikoa
eta gizartearen gehiengoa, in-
kestek diotenez, alderdi politi-
ko baten legez kanporatzeare-
kin ados ez dauden arren».
Imazen arabera, «Ertzaintzak
profesionaltasunez bete zuen
bere eginkizuna; dudarik
gabe, ez zen euskal gizartea-
ren gustukoa izan, baina Er-
tzaintzak bete egin behar izan
zuen».

Jose Maria Michavila Es-
painiako Justizia ministroak
ere baloratu zuen Ertzaintza-
ren esku hartzea, eta zorionak
eman zizkion «ondo egindako
lanagatik». Michavilaren us-
tez, «Ertzaintzak egin du edo-
zein segurtasun indarrek egin
behar duena, hau da, zuzenbi-
de estatuarekin kolabora-
tzea».

«Jaurlaritzak ez du hautsiko
esparru politikoa»

Beste aldetik, Imazek adierazi
zuen ez dutela gaur egungo
esparru politikoa hausteko
inolako asmorik: «Gure helbu-
ru politikoa gaur egungo auto-
gobernua gainditzea da, baina
horretarako ez dugu esparru

Azkarraga: «Planteamendu
abertzaleetan sakonduz
erantzun behar zaio erasoari»

Erredakzioa | DONOSTIA

«Indar abertzaleen gogoeta»
beharrezkoa dela dio Joseba
Azkarraga EAEko Justizia sail-
buruak. «Batzuek, batik bat,
PPko buruzagi esanguratsu
batzuek, Euskadi norgehiago-
karen amildegira eramateko
duten asmoak, nazionalismo
demokratikoaren indarrak,
gogoeta serioa egitera behar-
tzen gaitu». «PSOEren lagun-
tzarekin PP egiten ari denideia
abertzaleen kontrako erasoa-
ri», «indarkeria eta terrorismo-
aren aurka, eta planteamendu
abertzaleen sakontze eta in-
dartzearekin» erantzun behar
zaiola uste du.

Atzokoa «egun beltza beza-
la pasako da historiara» Azka-

rragaren ustez, eta «lehenago
edo geroago» «beste norbai-
tek ere erantzun beharko dio
harrapaketa arriskutsuari».

Baltasar Garzon epailearen
autoa eta Espainiako Kongre-
suak hartutako erabakia
«kointzidentzia hutsa» dela ez
duela sinesten jakinarazi du,
eta magistratuaren indepen-
dentzia «ekintzek» jartzen du-
tela «dudany.

Azkarragak kezkak ditu
«epaile normal batek alderdi
politikoek duten Elkarte izate-
ko eskubidea bezalako eskubi-
de konstituzional bat eten ote
dezakeeny». Justizia sailburua-
ren esanetan, Garzonek «al-
derdiak ez direla elkarteak»
ahaztu du, eta autoan agertzen
diren artikuluak «delitu terro-

-

JAVIER ETXEZARRETA / EFE
Josu Jon Imaz, Eusko Jaurlaritzako bozeramailea.

politikoa hautsiko; aldiz,
errespetarazi egingo dugu, eta
Estatutuak eta gaur egungo
esparru juridiko politikoak di-
tuzten aukerak baliatuko ditu-
gu, etorkizunean autogobernu
handiagoa erdiesteko, horixe
baita euskal gizartearen bo-
rondatean».

Atzo egindako adierazpe-

ristengatik prozesatu edo kon-
denatuak dauden elkarteei ba-
karrik aplikatu dakizkieke». I1-
do beretik, «zaila» da, bere
aburuz, goragoko instantziek
«susmoetan» oinarritutako
auto bat onartzea; «baina, lar-
daskeria egina dago jada».

«Babes sozial onargarri bat
duen alderdi politiko bat legez
kanpo utzi nahiak gizarte oso-
ari eragiten dio», Azkarraga-
ren ustez, eta «mundu horreta-
ko sektoreek indarkeriaz eran-
tzuten dute». Baina «askatasu-
nen defentsa posible egiten
duen bide bakarra erantzun
politikoa» dela azpimarratu
nahiizan du.

Alderdi politikoen euskal legea

Rafael Larreina EAko idazka-
riak alderdi politikoen euskal
legea bultzatuko dutela berre-
tsi zuen, «Estatuari aurpegia
eman» eta marko juridiko-po-
litiko berri bat bilatzeko.

Jose Maria Aznar Espainia-

nak zehaztu egin zituen, bes-
talde, Imazek: «Jaurlaritzak ez
du apurtuko alderdi demokra-
tikoen arteko itun eta lankide-
tza bidea. PPk eta PSOEk, Ba-
tasuna legez kanpo utzita, kol-
pe handia eman diote bide
horri, baina guk ez dugu elka-
rrizketaren eta lankidetzaren
atea itxiko».

JUAN HERRERO / EFE 2: -
Joseba Azkarraga.

ko Gobernuko presidenteari
eta Batasunari gogoeta garaia
ireki dezaten eskatu zien: le-
henari, «euskal gizartearen
gehiengoaren nahiaren auka
jokatzea» bazterrera uzteko;
eta bigarrenari, «Aznarren go-
bernuari aurpegia arlo politi-
koan erakutsi behar zaiola, eta
ez kalean» konturatzeko.

Jaurlaritzak
legeari helegitea
jartzea nahi du IUk

Ertzaintzak «arauzko agindua» bete baino ez

duela egin adierazi du Javier Madrazok

Maria Gonzalez | BILBO

«Duela 48 ordu, Batasuna legez
kanpo utzi dute eta, hala ere, ez
gara bizi Euskal Herri segurua-
go batean», adierazi zuen EB-
IU Ezker Batuko koordinatzai-
le Javier Madrazok atzo
emandako prentsaurrekoan.
Alderdien Legea kritikatu
ondoren, Madrazok aurreratu
zuen bere taldeak inkonstitu-
zionaltasun helegitea aurkeztu
nahi duela.

Beste aldetik, Batasunaren
jarrera «biktimista» gaitzetsi
zuen Madrazok. Haren ustez,
«Ertzaintza eta Eusko Jaurlari-
tzaren aurka egin beharrean,
argi eta garbi aldendu beharko
luke indarkeriatik». Izan ere,
Ertzaintzak «arauzko agindua»
bete egin zuela adierazi zuen
EBko buruzagiak, egoitzen
itxieraren irudiak «poz handi-
rik» ez bazuten eragin ere.

Inkonstituzionaltasun
helegitea

«Partidu Popularrak aldezten
duen konstituzio ordenaren
ikuspegi erredukzionistarekin
bat egiten ez dugun alderdion-
tzat, mehatxua da Alderdien

ERREAKZIOAK

Legea», adierazi zuen EBko
koordinatzaileak, «lege horrek
adierazpen askatasuna eta
elkartzeko eskubideak urratzen
baititu». Indarkeria gaitzesten
ez duen alderdia legez kanpo
uztean, Espainiako Konstitu-
zioak aintzatetsitako bi eskubi-
de horiek zapaltzen direla argi-
tu zuen.

Horregatik, EBk inkonstitu-
zionaltasun helegitea aurkeztu
nahi du Konstituzio Auzitegian,
Eusko Jaurlaritzak osatzen
duten alderdiekin batera. Hala
ere, EAJk eta EAk oraindik
erantzunik eman ez dutela argi-
tu zuen.

Eusko Legebiltzarreko talde-
ek helegitea aurkezteko bidea
baztertu zuen, «Batasuna abs-
tenitzeak alderdi horrenganako
protagonismo politikoa eraka-
rriko bailuke», Madrazoren
ustez. «Ilegalizazioaren aur-
ka ezer egiten ez badu, Azna-
rren mesedetan ariko da Bata-
sunay.

Euskal gizartea Batasunak
eginiko politikarekin bat ez
zetorrela adierazi zuen EBko
buruzagiak. «Legez kanpo uzte-
arekin ados egon ez arren, ez
zion elkartasunik adierazi».

LUIS JAUREGIALTZO / ARGAZKI PRESS
Javier Madrazo eta Antton Karrera, atzo Bilbon egindako agerraldian.

Patxi Lopezek esan du «onartezina» dela
Imazek Arkautiko foroa apurtutzat jotzea

Erredakzioa | DONOSTIA

Patxi Lopez PSE-EEko buru-
zagiak adierazi du «onartezi-
na» dela Josu Jon Imaz Jaur-
laritzako bozeramaileak «kar-
gu publikoen segurtasuna
bermatzen duten foroak»
puskatuak daudela esatea.
Batasuna legez kanpo uzte-
ak «alderdi demokratikoen
arteko lankidetza» zapuztu
duela esan zuen herenegun
Imazek, eta Arkautiko Ma-
haia aipatu zuen adibidetzat.
Atzo, ordea, Imazek esan
zuen Jaurlaritzak ez dituela
apurtuko «alderdi demokrati-

koen arteko lankidetza bide-
ak».

Patxi Lopezek atzo adierazi
zuen alderdi guztiek «gertura-
tu» behar dutela ETAri aurre
egiteko, abertzaleak barne.
«Eusko Jaurlaritzaren egin-
beharra da» herritarren babe-
sa bermatzea, Lopezen esa-
netan, eta hori ezerk ezin le-
zakeela baldintzatu gaineratu
zuen, «ez Batasunaren ilegali-
zazioak eta ezta Garzonen au-
toak ere».

«Politikak terrorismoa ba-
besten duen alderdi baten
kontrako jarrera hartu duela-
ko hori puskatu egin dela»

esatea «onartezina» dela dio.
Elkarrizketak apurtzeko arris-
kua «besteei leporatu die»
EAJKk, bere esanetan, «beti
bezala», eta hirukoak «Euskal
Herrian gobernatzeko ardu-
ra» duela esan du.

«Baliteke ETAk hirukoaren
aurkako atentatuak egitea»

Batasunak ilegalizazioaren
inguruan hartu duen jarrera
«mehatxatzea» dela esan du
Lopezek, batik bat Jaurlaritza
mehatxatzea. I1do horretatik,
ETAk Jaurlaritzako norbaiten
aurka ekin lezake, haren us-
tez.

RICHARD IRAZUSTA (AB)

«Batasunari gure laguntza guztia
ekarriko diogu»

Batasuna legez kanpo uztea salatu du Ri-
chard Irazusta ABko bozeramaileak. Ha-
ren ustez, «ez dago inolako sorpresarik».
«Bagenekien hori gertatuko zela, badira
hilabete batzuk hori egingo zutela espli-
katzen ari direla». ABko kideak jarraitu
du, erranez «hasieratik» esan zutela Eus-
kal Herriak ez duela holako erabakirik
behar. «KNormaltasun eta askatasun han-
diagoa behar dugu, eta ez horrelako era-
bakirik». ABko bozeramailearen esane-
tan, Batasunari beren «laguntza guztia»
ekarriko diote.

EAJ-KO IPAR BURU BATZARRA

«Ezker abertzalea, ahuldu ordez,
azkartua haizik ez da izanen»

EAJren Ipar Buru Batzarrak Batasuna-
ren ilegalizazioa «euskal arazoa minbe-
ratzen duen erabakia» dela salatu zuen.
«Astelehentik hona, joera politiko bat ez
da gehiago ordezkatua Hegoaldean;

beraz, akordio orokorrik ez da gehiago
lortzen ahal». Neurri horrekin, «100.000
jendek» ez dutela beren alderdiarentzat
bozkatzen ahalko azpimarratu zuen.
«Ondorioak larriak izan daitezke, ez-
ker abertzale mundua ahuldu ordez
azkartua baizik ez baita izaneny, jarraitu
zuen.

FELIX TABERNA (NEB-UN)

«Ez da komenigarria, ez
heharrezkoa, ezta egokia ere»

«Batasuna legez kanpo uztea ez da ko-
menigarria, ez beharrezkoa, ezta egokia
ere», esan zuen atzo Felix Tabena Nafa-
rroako IU-EBko koordinatzaileak. Neu-
rriak ezker abertzaleari ematen zaion
sostengua «ahuldu beharrean» indartu
egiten duela adierazi zuen. Tabernaren
ustez, «neurria ez da eraginkorra terro-
rismoa bukatzeko». «Ez gara aterako Ba-
tasunaren alde, baina ez dugu onartuko
kanpoko beste inoren presiorik. PPk
errespeta gaitzala», aldarrikatu zuen.
«Bakearen eta elkarrizketaren alde» lan
eginen dutela erantsi zuen.

GAZTE ABERTZALEAK

«Jaurlaritzak desoheditu egin
behar luke ekintza modu horietan»

Gazte Abertzaleak taldeak esan duenez,
Batasunaren legez kanporatzea «Estatu-
ko gehiengoaz baliatuta Euskal Herria-
ren gehiengoaren nahiaren kontra doan
beste urrats bat» besterik ez da. Ertzain-
tzak herenegun agertutako «gehiegizko
gogortasunagatik» ondoeza azaldu zu-
ten, eta Eusko Jaurlaritzari etorkizunean
«ekintza modu horietan desobeditzeko»
eskatu. Bestalde, Batasunak EAEn eta
Nafarroan hartutako jarrera desberdinak
«hipokrita» jo dituzte, ekintza hauek «ga-
tazka soziala» sortzera «bideratuak» bai-
tira.

ABK (Autodeterminazioaren Biltzarrak)

«Burujabetzara eramango gaituen
bideari heldu behar diogu»

Autodeterminazioaren Biltzarrek Bata-
sunaren ilegalizazioa salatu dute, eta
«indar abertzale eta aurrerakoi guztiei
burujabetzara eramango gaituen bidea»

tinko hasteko eskatu. Haien aburuz,
«Batasunak ordezkatzen duen gizartea-
ren zatiarentzat politikan parte hartzeko
modurik ez badago, ez dago demokra-
ziarik». Adierazi dutenez, orain «borroka
zibil, ez bortitz eta politikoaren garaia»
da, «Euskal Herriak burujabetza osoa lor
dezan».

ZUTIK

«Honek demokraziazko
irtenbidetik urruntzen gaitu»

«Batasunaren legez kanporatzeak demo-
kraziazko irtenbidetik urruntze gaituy,
Zutik-en esanetan. «Ezin da denok bar-
neratzen gaituen Euska Herri bat eraiki
herri honetako zati handi bat kanpo
utziaz». Neurria «estatuaren botere guz-
tiek» bat eginda hartu dutela gaitzetsi
dute, «<komunikabideen laguntzarekin».
Haien esanetan, PP eta PSOEk esan nahi
dute «demokrazia gutxiagorekin» defen-
datzen dela demokrazia. «Demokrazia
gehiago» behar dela adierazi dute, eta
ideia eta proiektu guztiei errespetu han-
diagoa zor zaiela.

Bilboko Colon de Larreategi kalean

Ertzaintzak zigilatutako egoitza. Antzina Batasunak erabilia, aspaldian hutsik zegoen.

Ertzaintzak heste lau egoitza itxi ditu
Bizkaian, harruan inor ez zegoela

Dagoeneko 21 dira Ertzaintzak, Espainiako Poliziak eta Guardia Zibilak zigilatutako lokalak

Iiiaki Uriarte | BILBO
Irene Arrizurieta | IRUNEA

Batasunak erabiltzen dituen
edo erabiliizan dituen beste lau
egoitza itxi zituen atzo goizean
Ertzaintzak, Bizkaian. Lau egoi-
tza horiek hutsik zeuden ertzai-
nak joan zirenean. Itxita zeuden
ateak behartu eta barrukoa ara-
katu ostean, zigilatu egin zituz-
ten egoitzak. Hori egin bitarte-
an ez zen inolako istilurik gerta-
tu.

Eguerdiko hamabiak aldera,
Colon de Larreategi 26ko bule-
go batean sartu zen Ertzaintza.
Bulego hori publizitate taldeak
arestian erabili izan bazuen ere,
hutsik zegoen jada, Batasuneko
iturrien arabera, eta alderdiak
orain ez zuen erabiltzen.

Goizean beste bi egoitza ere
zigilatu zituzten Bilbon. Bata,
Perez Galdos kaleko 26 zenba-
kian. Lonja hori Herri Batasu-
nak Bizkaian izan zuen lehenen-
go egoitza ofiziala da. Duela ho-
gei bat urte, Bizkaiko bulego
nagusia izan zen; gero, Bilboko
Herri Batasunak erabili zuen;
eta, azken urteotan, biltegi gisa
eta auzoko lanetarako utzita
bide zegoen.

Bigarrena, Santa Agueda in-
dustrialdeko 126 zenbakian
dago. Pabiloi industrial hori Zo-
rrotzatik Kaxtresanara doan
errepidean dago, Santa Agueda
tren geltokitik gertu. Batasuna-
ren propaganda eta kanpaine-
tarako tailer nagusia izan da.
Mitinetarako eta hauteskunde-

BOB EDME / AP

BAIONAN LANEAN. Hegoaldeko hiriburuetako egoitzak itxita daude,

baina Baionakoan lanean jarraitzen zuten atzo Batasuneko kideek.

Poliziak itxitako egoitzak

Batasuna |
TrapagaranOQ Bilho
Egoitza Kalea
Batasuna Arriaga Plaza
TAT Colon Larreategi
Etxerat  Colon Larreategi
Batasuna  Colon Larreategi
Batasuna Perez galdos
Batasuna  Santa Ageda Pol.

O Donostia
Egoitza Kalea
Batasuna  Arriola Pasea. P
Befasuna Aasatokalga | CAZ0NAD

- Batasuna
O Leitza
Torrea Elkartea

GasteizO

Egoitza Kalea
Batasuna Ramiro de Maeziu

@) OBurlata Zumadi Elkartea

Altsasu Olruiiea
Herria Eginezelk.|  ggoitza Kalea

Oharra: Atzo gaueko 22:00ak arte

Batasuna Marcelo Zelaieta
E.H ohia kale Berria
AitzinaHT.  Jarauta

Arrano HT.  Redin

Lizarra O

o Batasuna

Zinegotzi baten biltokia O Tafalla
Batasuna

O Tutera

Abadena Elkartea

A.PENALBA

etarako materialak prestatzeko
erabiliizan dute azken urteotan.
Lantegi horretan ez zuten bes-
telako lan politikorik egiten. Er-
tzainak joan zirenean ez zegoen
inor, eta ate metalikoa behartu
behar izan zuten sartzeko.
Laugarren lokala Trapagara-
nen dago, Funicular kalean. He-
rriko taberna bat da, kultur el-
karte baten egoitza. Goizean
egindako operazioan, ertzainek
ez zuten inor aurkitu barruan.
Atzo lau lokal horiek itxi eta
gero,sei dira dagoeneko
Ertzaintzak Bizkaian zarratu
dituen egoitzak. Horietako bat
Etxerat-ek eta Torturaren Aur-
kako Taldeak partekatzen
duten bulegotik gertu dago. Bi
elkarte horiek dituzten gelak
astearte arratsaldean itxi zituz-
ten. Colon de Larreategi kaleko
areto hori ez zuen erabiltzen
Batasunak lehenagotik ere. Sei-
garrena Areatza 2an dagoen
Bizkaiko egoitza nagusia da.
Atzoko operazioetan, Er-
tzaintzak ez zuen inor atxilotu.

Nafarroan lokalak ixten segituko
dutelairagarri du Iribasek

Nafarroan Batasunaren egoi-
tzak ixten jarraituko dutela
berretsi zuen atzo Jose Carlos
Iribasek, Espainiako Gobernu
ordezkariak. Jada hamabi egoi-
tza itxi dituzte Nafarroan Espai-
niako Poliziak eta Guardia Zibi-
lak, Batasunaren egoitzak
direlakoan. Alabaina, Altsasu-
ko Herria Eginez elkarteak esan
du bere egoitza ez dela inoiz

ELKARRETARATZEA

Lizarrako
zinegotzien
aurkako salaketa

Espainiak Nafarroan duen
Ordezkaritzak salaketa jarri
du Lizarrako Batasuneko bi
zinegotziren eta beste zine-
gotzi ohibaten aurka. Ordez-
karitzak, Guardia Zibilak
egindako kontaketaren bi-
dez, leporatu die aurretik ja-
kinarazi gabeko kontzentra-
zioan parte hartzea eta Balta-
sar Garzon epaileak agindu-
tako autoa ez betetzea.

Salaketa Elena Urabaien
eta Bittor Iriarte Batasuneko
Lizarrako bi zinegotzien eta
Joseba Donblas zinegotzi
ohiaren aurka jarri du Ordez-
karitzak.

Guardia Zibilak astelehe-
nean ordu txikietan itxi eta
zigilatu zuen Lizarrako Bata-
sunaren egoitza. Itxiera gai-
tzesteko, hainbat herritarrek
elkarretaratzea egin zuten
herenegun, 20:00etan, herri-
ko Foruen plazan. Demokra-
zia Euskal Herriarentzat leloa
idatzia zuen pankarta baten
atzean, ehunen bat lagun bil-
du ziren. Bildu eta gutxira,
Guardia Zibila azaldu zen;
manifestariei oldartu eta isti-
luakizan ziren.

Urabaienek EGUNKARIATri
atzo azaldu zion kontzentra-
zioa ez zegoela inoren izene-
an antolaturik, eta Guardia
Zibila joan zitzaiela, esanez
ez zela aurretik jakinarazia,
eta plazatik alde egiteko.

Gertaeron berri emateko
gaur prentsaurrekoa eskaini-
ko dute Urabaien eta Iriartek
Lizarrako udaletxean.

Batasunak lehenagotik
ere ez zuen erabiltzen
Bilboko Colon de
Larreategi kaleko 26an
itxitako bulegoa

izan Batasunarena, komunika-
bideei igorritako oharrean. Ez
zaiela lokala ixteko erabakia
jakinarazi salatu du, haserre.
Gisa berean, azaldu du beste
edozein kultur, gastronomi eta
kirol elkartek izaten duen mar-
txa zuela, eta egoitza eskatu
duten guztiei utzi dietela, «jar-
duera kulturalak eta gastrono-
mikoak egiteko». [rufieko Iru-
fazarra jatetxeko arduradunak
ere azpimarratu dute ez dutela
«zer ikusirik» Batasunarekin,
eta bertan hainbat taldek anto-
latzen dituztela prentsaurreko-
ak.

Jada 21 dira poliziek Hego
Euskal Herrian itxitako lokalak.



8 EUSKAL HERRIA

Egunkaria |

osteguna | 2002ko abuztuaren 29a

BATASUNAREN LEGEZ KANPORATZEA

Lan politikoan jarraituko duela adierazi
du Batasunak Baionako mobilizazioan

Larunbat honetan manifestazioa iraganen da Donibane Lohizunen,
eta Frantziari «logika berean ez sartzeko» eskatu diote

Eneko Bidegain | BAIONA

150 lagunez gora bildu ziren
atzo arratsean Baionan, Espai-
niako kontsulatuaren aitzinean,
Batasunaren ilegalizazioa sala-
tzeko. Batasuneko kideez gain,
EAko eta ABko militante
batzuk ere ikus zitezkeen jen-
dearen artean. Xabi Larralde
Batasuneko bozeramailearen
hitzaldiaren ondotik, kontsula-
tutik suprefeturaraino, jende
katea osatu zuten, Demokrazia
Euskal Herriarentzat afixak
eskuan.

Xabi Larraldek Batasunaren

[ esanak |
XABI LARRALDE

(Batasuneko bozeramailea)

«Jokoan dagoena ez da
Batasunaren legez
kanporatzea, baizik eta
Euskal Herria beste
egoera batean nola
jarriko dugun»

«Frantses gobernuari
eskatzen diogu ez
dadila lerrokatu
Aznarrek jarraitzen
duen estrategia antzu
horrekin»

«Gure lan politikoan
segituko dugu gure
herri eta auzoetan,
Euskal Herria
eraikitzeko gisan»

«Horra hor zer den
autonomia: euskaldunak
Euskal Herriaren aurka
Madril eta Paristik
hartu erabakien morroi
bihurtzea»

«Euskal Herriaren
genozidioa behin
betikoa izatea da
Frantzia eta
Espainiaren helburua»

kontrako azken operazioa
eraso «orokor» baten baitan
kokatu zuen. «Jokoan dagoena
ez da Batasunaren ilegaliza-
zioa, baizik eta Euskal Herria
beste egoera batean nola jarri-
ko dugun», adierazi zuen.
«Aznar jaunak daraman estra-
tegia antzua da, gatazka area-
gotzea baizik ez du ekarriko
Euskal Herrira».

Larraldek frantses gobernua-
ri mezu bat helarazi zion. «Ez
dadila sar logika berean, ez
dadila lerrokatu Aznarrek
jarraitzen duen estrategia
horrekin», eskatu zuen.

Erredakzioa | GASTEIZ

Araba, Bizkai eta Gipuzkoako
Sozialista Abertzaleek Eusko
Legebiltzarreko jardueran
normal jarraituko dutela adie-
razi zuten atzo. Izan ere, aste-
artean ekingo dio Legebiltza-
rrak uda osteko jardunari, eta
«ezer berezirik» gertatzerik ez
dutela espero adierazi zuten
Batasunaren legebiltzarkide
taldeko iturriek. Eusko Lege-
biltzarreko iturriek ere «prin-
tzipioz» Sozialista Abertzale-

Batasunak, nolanahi ere, «be-
re jarduera politikoan segitzeko
erabaki fermua» hartua duela
zehaztu zuen Baionako zinego-
tziak. «Jarraituko dugu, nahiz
eta zenbait tokitan baldintza
0so gogorretan izan. Baina due-
la zenbait urte, frankismo ga-
raian, ezker abertzalea gisa be-
reko egoeran izan zen, eta or-
duan ere jakin izan zuen lan po-
litikoa egiten. Lan politikoa egi-
tea gure proiektu politikoaren
inguruanlanean aritzea da, gure
herri eta auzoetan lanean segi-
tzea, Euskal Herria eraikitzeko
gisany, adierazi zuen Larraldek.

Legez kanporatzea dela-eta
ez direla itsutuko «errepresioa-
ren kontrako logika batean»
adierazi zuen: «Euskal Herria
altxatzea da gure proiektua».

Mobilizazioek aitzina jarrai-
tuko dute. Larunbat honetan
manifestazio bat iraganen da
Donibane Lohizunen, arratsal-
deko 17:00etan, «frantses
gobernuaren ordezkari den
Alliot-Marieren herrian».

Segiren elkarretaratzeak gaur

Gaur arratserako Segik hainbat
elkarretaratzetara deitu du. Ba-
tasunaren legez kanporatzea
salatzeko, Donibane Garazi,
Hazparne, Baiona eta Doniba-
ne Lohizuneko herriko etxeen
aitzinean izanen dira elkarreta-
ratzeak, 19:00etan. Horrez

gain, Segik Bilbon irailaren 7an
egingo den manifestazioan par-
te hartzera deitu du.

«Egun hauetan guztiok ikusi
ditugun irudi eta gertakari la-
rriek, argi erakusten dute estatu
espainola eta frantsesa edozein
gauza egiteko prest direla Eus-
kal Herriaren burujabetzaren
aldeko bidea trabatzeko», adie-
razi zuen Segik. «Euskal Herria-
ren genozidioa behin betiko iza-
teko helburua» salatu zuen.

EAJren eta EAren «kolabora-
zio zuzena» ere gaitzetsi zuen.
Ertzainak egoitzen ixtera igo-
rriz, Espainiaren aginduak
«gustura eta zintzo» bete dituz-
tela salatu zuen. «Horra hor zer
den autonomia: euskaldunak
Euskal Herriaren aurka Madril
eta Paristik hartu erabakien
morroi bihurtzea».

Frantses gobernua ere kriti-
katu zuen, «Euskal Herriaren
aurkako gerra estrategia» hi-
tzartzen duelako, nahiz eta «ha-
rria botatzen besteari utzi eta
berak burua gorde».

]

ak taldeak Gasteizko Ganbe-
rako jarduerari «arazorik
gabe» eutsiko dion ustea azal-
du zuten.

Baltasar Garzon epaileak,
Batasunaren jarduera oro ber-
tan behera uztearekin bat,
txostena eskatu zion Espainia-
ko Poliziaren Informazio Uni-
tate Zentralari (UCI), Sozialis-
ta Abertzaleak taldea «HB-
EH-Batasunaren ordezko
erakundea» ote den zehazte-
ko. Hala ere, bere autoan,
epaileak Batasuneko haute-

Sozialista Abertzaleek «normaltasunez» aritu
asmo dute Eusko Legebhiltzarreko jardueran

tsiez «zehaztasunik gabe» hitz
egiten duela adierazi zuten
Sozialista Abertzaleen itu-
rriek: «Printzipioz, Garzonek
oinarririk ez du talde parla-
mentarioa jardueren ordezka-
pen famatuan sartzeko».

PPk eta PSE-EEKk, baina, ez
dute ikusten auzia hain garbi.
EAEko PPko idazkari nagusi
Carmelo Barriok «neurriak
hartzeko» eskatu du, «erakun-
de guztietan Batasunaren jar-
duera eteteko». Ekimen hori
Garzon epailearen autoarekin

«bat» letorkeela erantsi zuen
Barriok: «Batasuna eta ETA-
ren arteko bat etortzea begi-
bistakoa da, eta autoan ageri
diren neurriek, talde parla-
mentarioei ere eragin behar
liekete, koherentziaz».
PSE-EEko idazkari nagusi
Patxi Lopez zuhurtasun han-
diagoz mintzatu zen, baina
PPren ildo beretik. Lopezek
«beharrezkotzat» jo zuen Ba-
tasunaren hautetsi taldeak zer
egoeratan diren argitzea, eta
hori «Garzonek edo Eusko Le-
gebiltzarreko legelariek» egin
behar dutela erantsi. Bestela,
argibideak PSE-EEk eskatuko
dituela esan zuen Lopezek.

WEBGUNEA

Batasunaren wehgunea
ikusgai dago sarean,
eta gaurkotuta

Batasunaren webguneaikus-
gai dago Internet sarean,
www.batasuna.org helbide-
an. Gunea gaurkotuta dago,
eta atzo Batasunaren egoi-
tzen ixteari buruzko informa-
zioa ageri zen, «Ertzaintza-
ren jarrera bortitzak EAJ, EA
eta[U espainiar estrategiare-
kin lerrokatu direla frogatzen
duela uste du Otegik» izen-
buru nagusipean. Halaber,
Batasunak «Euskal Herriko
demokrata eta antifaxista
orori» eginiko deialdia zego-
en irakurgai. Garzon epaile-
ak Batasunaren webgunea
aipatu zuen asteleheneko au-
toan, eta saretik kentzeko
agindu zuen.

TAT ETA ETXERAT

TAT eta Etxerat harrituta
azaldu dira, Ertzaintzak
Bilbon bulegoak
zigilatu dizkiela eta

TATeketa Etxerat-ek «kezka
eta harridura» azaldu dute,
Ertzaintzak herenegun bule-
goak zigilatu zizkiela eta. Po-
liziak egoitzak ixtera joan zi-
renean, Garzonek Batasuna-
ren aurka ateratako autoa
erakutsi zieten. «Alabaina,
Garzonek, Jaurlaritzak eta
ertzainek ondo dakite bule-
gook Batasunak inoiz ez di-
tuela erabili. Euskal preso
politikoen senitartekoen la-
guntza kudeatu eta tortura
amaitzeko erabiltzen ditugu
egoitzak», zehaztu dute
Etxerat-ek eta TATek.

ATXILOKETAK

Donostian atzemandako
hiru gazteak aske, eta
Bilboko laurak epaile
aurretik noiz pasako zain

Ertzaintzak herenegun Do-
nostian atxilotu zituen hiru
gazteak aske dira, atzo epaile
aurretikigaro ostean. Bat Ba-
tasunaren egoitzan atxilotu
zuten, Ertzaintzaren olda-
rraldian, eta beste biak Parte
Zaharrean. Bilbon, lau gazte
atxilotu zituen Ertzaintzak,
eta epailearen aurretik noiz
pasatuko zain zeuden atzo.

PROTESTA EKINTZAK

Batzokien aurrean salatu
dute egoitzen ixtea

Hainbat herritan, elkarreta-
ratzeak izan ziren atzo EAJ-
ren batzokien aurrean, Er-
tzaintzak Batasunaren egoi-
tzak itxi izana salatzeko.
Errenterian Alkartetxean ere
egin zuten protesta 250 bat
lagunek, eta Azpeitian 80 in-
guru elkartu ziren batzokian.

TXEMA MOVYA / EFE

Salako Fiskalen Batzordearen babes osoa jaso zuen Jesus Cardenal Estatuko fiskal nagusiak.

Estatuko fiskal nagusiak ere eskatuko
du Batasuna legez kanpo utz dezaten

Datorren astean egingo du eskaria, eta Cardenal «erabat ziur» dago aurrera egingo duela

Agentziak | MADRIL

Jesus Cardenal Estatuko fiskal
nagusiak datorren astean aur-
keztuko dio Auzitegi Goreneko
Sala Bereziari Batasuna legez
kanpo uzteko eskaria. Beraz,
Kongresuaren aginduz Espai-
niako Gobernuak bideratuko
duen eskariari Fiskaltza Nagu-
siarena gehituko zaio, bi-biak
helburu bakar batekin: Auzitegi
Gorenari Batasuna legez kanpo
utz dezala eskatzea.
Cardenalek bilera egin zuen
atzo Salako Fiskalen Batzorde-
arekin, Auzitegi Goreneko Sala
Bereziari aurkeztu beharreko
eskariaren inguruan gainerako
fiskalen babesa lortzeko helbu-
ruz. Eskaria aurkeztu ahal izate-
ko, ez da beharrezkoa Salako
Fiskalen Batzordearen oniri-
tzia, baina Cardenalek bilerara

deitu zien, «gaiaren garrantzia»
kontuan hartuta.

Bilera amaituta, Cardenalek
adierazi zuen «erabat ziur»
dagoela eskariak aurrera egin-
go duela: «Gertaerak, zuzenbi-
de oinarriak eta froga bitarteko-
ak arretaz aztertu ditugu, eta,
horiek ikusita, ziur gaude eska-
riak arrakasta osoa izango
duela». Espainian «zuzenbide
estatua nagusitzea» da eskaria-
ren helburua, Cardenalen ara-
bera.

Erabateko adostasuna

Bilerak hiru bat ordu iraun
zuen, eta bertan erabateko
adostasuna izan zen, Cardena-
lek esandakoaren arabera. Sala-
ko fiskal guztiek aho batez onar-
tu zuten Cardenalen proposa-
mena, eta zuzenketa teknikoak
baino ez zizkioten egin.

Espainiako Justizia
ministroa pozik agertu
zen, eta nabarmendu
zuen instituzio guztiak
«bide beretik» doazela

Fiskaltzaren iturriek adierazi
zutenez, aztertutako proben ar-
tean Batasunako zenbait buru-
zagik alderdi horren egoitzen
itxiera dela-eta azken egunotan
egindako adierazpenak daude,
bai eta Euskal Herriko 34 udale-
txetako aurrealdean ageri diren
euskal presoen argazkiak ere.

Fiskaltza Nagusiak datorren
astelehenean edo asteartean
aurkeztuko du eskaria. Dena
dela, ekinbidea abian jarri oste-

an ere Fiskaltzak izango du fro-
ga gehiago gehitzeko aukera,
hala nahi izanez gero.

«Albiste bikaina»

Jose Maria Michavila Espainia-
ko Justizia ministroa pozik
agertu zen fiskal nagusiak har-
tutako erabakiaz, eta esan zuen
«demokrata guztiontzat abiste
bikaina» dela.

Michavilak nabarmendu
zuen Batasunaren ilegalizazioa
bultzatzeko eskumena duten
instituzio guztiak «bide beretik»
doazela.

Michavilak adierazi zuenez,
«demokrata guztion nahia da
hauteskunde zerrendak terro-
risten zerbitzuan jartzen dituz-
tenek eta politika terrorismoa-
ren luzapen gisa ulertzen dute-
nek alderdi politiko legal
izateari utz diezaioten».

BASAURIKO UDALA
48970 BASAURI (Bizkaia)

IRAGARKIA

Udal honek hasierako onespena eman dio, Alkateak
2002ko uztailaren 29an emandako 3.894 zenbakidun
Dekretu bidez, “AUI-4 NERVION” BANAKETA
ARLOKO 31 EXEKUZIO UNITATEKO
ZEHAZTAPEN AZTERKETARI, Hiri Antolamenduko
Egitasmo Orokorraren barruan dagoena.

Halaber, aipatu erabakia 15 eguneko epean jendaurreko
jarrita eukitzea erabaki du; Iragarkia hau Bizkaiko
Aldizkari Ofizialean argitaratzen denetik hasita, eta
argitaratze hori 2002/08/21 158 zenbakian gertatu delarik,
interesatu guztiek egoki leritzoten alegazioak aurkezteko
epea, Irailaren 7ean, amaituko da. Aurreko gusti hori,
ekainaren 30 eko 17/94 legearen 7. Artikuluan
aurrikusitako betetzeko helburuz, egiten da; izan ere,
lege horrek arautzen baititu etxebizitza arloko Neurri
Urjenteak eta planeamendu eta hirigintza-gestioko
instrumentuen izapidetza.

Basauri, 2002ko abuztuaren 26an, Alkatea,
Rafael Ibargiien Gonzalez.

AYUNTAMIENTO DE BASAURI

ANUNCIO

Este Ayuntamiento ha aprobado con caricter inicial por
Decreto de la Alcaldia N° 3.894 de 29/07/02, el Estudio
de Detalle de la Unidad de Ejecuci6én 31 del Area AUI-
4 Nervién del Plan General de Ordenacién Urbana.-

Asimismo se ha acordado abrir el tramite de informacién
ptiblica por un plazo de 15 dias a partir de la publicacién
del presente Anuncio en el Boletin Oficial de Bizkaia,
acaecida en el n° 158 del 21/08/2002, por lo que el plazo
para aducir por los interesados cuantas alegaciones
estimen oportunas finaliza el 7 de septiembre.

Lo que se publica en cumplimiento de lo previsto en el
Art. 7 de la Ley 17/94 de 30 de junio, del Gobierno
Vasco, de Medidas Urgentes en materia de vivienda y de
tramitacién de instrumentos de planeamiento y de gestién
urbanistica.

Basauri, a 26 de agosto de 2002. EL ALCALDE, Fdo.
Rafael Ibargiien

AYUNTAMIENTO DE LA ANTEIGLESIA DE

ERANDIO

ELIZATEKO UDALA

IRAGARKIA

“1” SEKTOREKO LANKIDETZARAKO
ADMINISTRAZIO ELKARTEAREN
ESTATUTUEN HASIERAKO ONESPENA
EMATEA

Udalbatzak, 2002ko maiatzaren 30an izandako
ohiko batzarraldean, honako hau ebatzi zuen: “I”
Sektoreko Lankidetzarako Administrazio
Elkartearen Estatutuei hasierako onarpena
ematea.

Espedientea jendeaurrean jarriko da honako
iragarki hau Bizkaiko Aldizkari Ofizialean argitaratu
eta HAMABOST EGUNEZ. Emandako epe
horretan, espedientea Erandio Elizateko Hirigintza
Saileko bulegoetan izango da interesatuaren esku,
aztertu eta bidezko jo daitezkeen alegazioak
aurkezteko

MIKEL ARIETA-ARAUNABE-A BUSTINZA. El Alcalde Presidente / Alkate-Udalburua

ANUNCIO

APROBACION INICIAL DE LOS ESTATUTOS DE
LA ASOCIACION ADMINISTRATIVA DE
COOPERACION DEL SECTOR “I”

El Ayuntamiento Pleno en sesion ordinaria celebrada
el dia 30 de mayo de 2002 se acordé aprobar
inicialmente los Estatutos de la asociacion
Administrativa de Cooperacion del Sector “I”

De conformidad con lo sefialado en referido acuerdo
se somete el expediente a informacion publica por
espacio de QUINCE DIAS a contar desde la insercion
del presente anuncio en el Boletin Oficial de Bizkaia.
Durante este periodo podra ser examinado en las
oficinas del Area de Urbanismo del Ayuntamiento,
y formularse las alegaciones que se estimen
pertinentes.

BATASUNAREN LEGEZ KANPORATZEA

INKESTA. Euskal kultur munduko eta beste hainbat alorretako ordezkariek Batasunaren
aurkako neurrien inguruko iritzia eman diote EGUNKARIATI. Aurrera begira izango dituen
ondorioak ere izan dituzte hizpide

Ekaitz Agirre | DONOSTIA

Kezka eta zalantza

GREGORIO MONREAL
(NUPeko irakaslea)

«Euskal gizartea
gatazka zihilaren bitartez
desorekatu nahi dute»
m Erabat ados na-
‘& go duela gutxi
B | Javier Perez-
#j‘rf’"i,—f?’ J Royok, Sevilla-
ko Unibertsita-
teko Zuzenbide
Politikoko kate-
dradunak, Al-
derdien Legearen inkonstitu-
zionaltasunaren gainean eman-
dako argudioekin. Legeak ez
badu balio, ezta hura ezartzeak
ere. Gainera, ez du ematen Gar-
zon epaileak hartu duen zigor
bidea juridikoki funtsatua de-
nik. Argi dago HBk urteak dara-
matzala soka gehiegi estutzen,
eta hortik datorkio honelako
momentu latz batean pairatuko
duen bakartze eta bakardadea;
hala ere, beharrezkoa da gar-
dentasunez frogatzea delituen
egiazkotasuna, herriaren zati
garrantzitsu bat ordezkatzen
duen alderdia jokoz kanpo utzi
beharbada.

Zaila dirudi epe laburrean ir-
tenbideren bat kausitzea: antza
denez, benetako zioaezda ETA-
ren aurka egitea; atzetik hauxe
dago: euskal gizartea gatazka zi-
bilaren bitartez desorekatzea,
EAEko agintariak ordena publi-
koa bermatzeko gai ez direla
agerian utzi, eta, apika, esku har-
tu eta autonomia bertan behera
uztea. Zaila suertatuko da [Es-
painiako] Gobernuak, eta zer
esanik ez ET Ak, zentzuzko bide-
ari berrekitea. Euskaldun gehie-
nek beste zerbait nahi dute: ba-
keaizatea, gizartea eta autono-
mia garatzea, guztion eskubide-
ak errespetatzea —batez ere bi-
zitzeko eskubidea—, ideiak
adierazteko askatasuna iza-
tea... Zoritxarrez, honek luzaro
iraungo duela dirudi.

ITXARO BORDA (Idazlea)

«llegalizazioa suari
olioa hotatzea da»

Batasunaren
ilegalizazioa
suari olioa bo-
p tatzea delairu-
ditzen zait. Bai-
naegiada Bata-
sunak bere
ikusmoldea be-
har lukeela argitu ETAri buruz.

Egoera honetatik nola atera,
erantzun poetiko bat honakoa
liteke: guk sortzen dugunbortiz-
keriari uko egitea, etsaia deitzen
dugun bestearekin hitz egiten
hasteko, baldintzarik gabe.

TXEMA MONTERO (Abokatua)

«Alderdi Politikoen legea
lege kriminogenoa da, eta
delituen areagotzea dakar»

Batasunailega-
lizatzeko pen-
tsatua dagoen
Alderdi Politi-
koen legea lege
kriminogenoa
da. Hau da, de-
lituen areago-
tzea bultzatzen duen legea da,
eta, ondorioz, lege horrek bere-
kin darama kontraesana; terro-
rismoa amaitu nahi badu ere,
helburuaren aurkako emaitza
lortuko baitute. Abokatu gisa,
Espainiako legedia bereziaren
ibilbide luze baten ondorioa de-
la uste dut. Erakunde armatua-
rekiko kolaborazioen kontua
izan zen aurrena. 1979-1981 ar-
tean, atentatuak egiteko infor-
mazioa ematen zuten koman-
doak ziren obsesioa. Kolabora-
zioagatik zigorrak gogortzea
erabaki zen. Zer izan zen ondo-
rioa? Informazio komandoak
desagertu ziren, baina funtzio
hori betetzen zuten pertsonak
komandoetan barneratu ziren,
funtzio gehiago egitera. Alegia,
delitu bat egiten zuen pertsona
delitu gehiago egiteraigaro zen.
Eboluzioaren bigarren emaitza
kale borroka izan zen. Txikizio
delitua izatetik talde armatuko
kide izateraigaro zen. Ondo-
rioa? Iturri fidagarrien arabera,
kale borrokan aritutako ia 300
gazte ETAko komandoetan sar-
tzeko zain daudela. Alderdi Po-
litikoen Legearekin, Batasuna
legez kanpo utzita, militantzia-
ren zati bat, gutxiengoa izanda
ere, ETAn sartzea baino ez da
lortuko. Ondorioz, legeak bi on-
dorio kriminogeno ditu, eta, de-
litua amaitu beharrean, hura
areagotzea ondorio duen legea
ezdalegeona.

Egungo egoerari eman beha-
rreko irtenbideari dagokionez,
basatia izango naiz. Badirudi
amildegira gerturatu beharra
dagoela, jendea ohar dadin jo-
koan zer dagoen. Hurrengo hi-
labeteetan jende asko hurbildu-
ko da amildegira, eta ea nola

konpontzen den egoera. Ez dut
terapia gogorretan sinesten, zi-
nez gorroto ditut, baina horre-
tara bideratuta gaudela uste
dut, eta horrek kezka handia
sortzen dit, gizartearen gehien-
goari ere bai nik uste, beste bi-
deren bat har lezaketen aktore
politikoak amildegira gertura-
tzea beharrezkoa dela dirudie-
lako. Guztiok ez gaitzaten ha-
rrapa ahaleginduko beharko
dugu.

JOAN MARI IRIGOIEN (ldazlea)

«1936ko gerraz geroztik
hemen egin den injustizia
handiena iruditzen zait»

[ N Batasunaren
“ ilegalizazioa

' 0so gaizki iru-
ditzen zait. Jus-
I tizia darabilte
go=s ahoan, justizia
l {-"i eta justizia, bai-

' na justiziaren
izenean hamaika injustizia egi-
ten dira, eta hau 1936ko gerraz
geroztik hemen egin den injus-
tizia handiena dela iruditzen
zait.

Atzo Lizarra-Garaziko kon-
tuarekin geunden, eta gaur, al-
diz, ez. Atzo [herenegun], Er-
tzaintza sartu zen Batasunaren
egoitzetan. Gure arteko gerra
piztu nahi dute Madrilen, baina
hona inoiz bakea etorriko bada,
berriro ere Lizarra-Garaziko bi-
deari ekin behar diogu. Kontua
da horrela zaila dela: Madrildik
ziria sartzen digute, eta guk
irentsi egiten dugu.

ENEKO OLASAGASTI (Zinemagilea)

«llegalizazioa ez da
harritzekoa, jarrerak gero
eta lerrotuagoak haitira»

Astakeria irudi-
tzen zait. Kon-
ponbidea ino-
laz ere ez dago
horrelako jarre-
retan, baina ez
da batere harri-
tzekoa izan le-
gez kanporatzeko neurria. Ja-
rrerak gero eta lerrotuagoak di-
ra, eta «nirekin edo nire kontra»
leloa alde guztiek aplikatzen du-
te, eta horren ondorioa besterik
ez dela uste dut.

Konponbidea ez da erraza.
Aznarren gobernuak jarrera in-
toleranteak erabiltzen ditu, bai-
na Batasunak ere bai. Garbi

dago irtenbidea inoiz ez dela
gudu zelaia izaten: konponbide
guztiak beti hitz egitearen bidez
iristen dira, negoziazio batek
bukatzen ditu. Horregatik, uste
dut ez dagoela esertzea beste
erremediorik. Hitz egin behar
da, nahiz eta ETAk hiltzen ja-
rraitu. Kontua da jarrera hori
gero eta urriagoa dela. Jarrerak
gero eta tinkoagoak dira alde
batean zein bestean, eta fiabar-
durarako lekurik ez digute bate-
re uzten.

XABIER KINTANA (Euskaltzaina)

«Ez nator bat Batasunaren
politikarekin, baina hori ez
da inondik inora bidea»

Batasunaren
ilegalizazioa
gaizki iruditzen
zait. Dena den,
gt A horrek ez du
"‘ esan nahi Ba.ta'l—
h sunaren politi-
} karekin bat na-
torrenik. Nire ustez, alderdi ho-
rrek aspaldian darabilen politi-
ka Euskal Herriaren aurkakoa
da. Gauden mundu globalizatu
honetan eta komunikabideek
daukaten indarra eta horiek guk
ez ditugula kontrolatzen aintzat
hartuta, nazioarteko gure iru-
diari izugarrizko kaltea egiten
diote Batasunak eta ETAk. Ez
nago batere ados euren politi-
karekin, baina, hala eta guztiz
ere, pentsatzen dut hemen hala-
ko inkisizioa egitea ez dela bi-
dea. Batasunari eskatzea ETAk
egiten dituen ekintza guztiak
gaitzesteko, besteei GALen hil-
ketak edo frankismoan eginda-
koak gaitzesteko eskatzen ez
zaien bitartean, absurdoa da.
Hori ezin eska daiteke inondik
inora. Frogatuko balitz, Batasu-
neko baten batek atentatuak
edo krimenak egiten dituela, le-
gezkoa litzateke kartzelara era-
matea, baina onartezina da ba-
karrik iritzi kontuengatik izatea.
Palestinarren artean atentatuak
ez dira, aspaldiko urteetan izan
ezik eta betiere zatika, gaitzetsi,
eta, hala eta guztiz ere, legezko
alderdiak dira. Gauza bera ger-
tatzen da Irlandan Sinn Feine-
kin. Ez zait iruditzen, beraz, Es-
painian egin den lege hori bate-
re demokratikoa denik.
Ibarretxe lehendakariak esan
duen bezala, Batasuna legez
kanpo uztea oso neurri politiko
txarra da bakea, akordioak eta

MARISOL RAMIREZ / ARRGAZKI PRESS

Ertzaintza, Batasunaren Bilboko egoitza aurr

zubiak eraikitzeko. Ilegalizazio-
ak esan nahi du jokabide ba-
tzuek ez daukatela legezko or-
denamenduan lekurik, eta justi-
fikazio osoa eskaintzen zaie
biolentziarekin segitzeko.

XABIER MENDIGUREN (Kontseiluko
idazkari nagusia)

«Konponbhidea zaildu eta
atzeratu egiten du»

Kontua ez da
epai moral eta
horrelakoak
egitea. Testuin-
| gurubatean ko-
katu behar da
hau, irailaren
11z geroztik
mundu osoan sortu den giro ba-
ten barruan. Nabarmen, Espai-
niako Gobernuak jokatu du giro
bat sortzen, eta heldu da mo-
mentu hau. Bistan dago honek
ez duela lortuko bere helburua.
Hau da, helburua baldin bada
benetan Euskal Herrian dagoen
gatazka giroa gainditzea, hori
ez du lortuko. Epe ertain batera
itxaron beharko da gauzak non-
dik nora joango diren jakiteko,
baina, edozein modutara ere,
gero eta garbiago daukat horre-
lako gatazka baten irtenbidea
nolalortzen den: edo alde batek
bestea suntsitzen du, eta hori
kasu honetan ezinezkoa da, edo
elkarrizketa eta negoziazioaren

2an zeuden ezker abertzaleko kideak aurrean zituela, herenegun.

bideari ekiten zaio. Neurri ho-
nek horrelako konponbide bat
zaildu eta atzeratu egiten du.
Segur aski, honek ondorio la-
rriak izango ditu; denborak era-
kutsiko digu. Euskalgintzari eta
euskararen normalizazioari kal-
te handia egiten dio gatazka gi-
roak, gure helburua euskararen
alde gizartean ahalik eta adosta-
sun handiena lortzea baita, eta
behin eta berriro eskatu diegu
alderdi politikoei egoera hau
gainditzea lortu behar dutela.
Eta bide bakarra gatazkaren
parte diren guztiak hitz egiten
hastea da, etailegalizazioaren
urrats honek ez du eramaten bi-
de horretara; ezin, beraz, iritzi
baikorrik izan.

BENITO LERTXUNDI (Kantaria)

«Abertzaleek askatasun
hidea jorratu nahi badugu,
Espainiako legea urratu
heharko dugu noizhait»

Espainiako le-
geen arabera,
=1 abertzale guz-
M tiek egon behar
| lukete legez
" kanpo, berez.
Gainera, aber-
" tzale munduak,
behar bezala antolatuta, oso
zuhurki eta egoki, behar diren
indarrak antolatu eta bideratuta
ere, askatasun helburuak gau-

zatzekonoiz edonoizlegez kan-
poko gauza bat baino gehiago
egin beharko ditu. Hori horrela
da. Berez logikoa dailegaliza-
zioa. Baina gauza bat da Espai-
niako legeen arabera legez kan-
pokoaizatea, etabestebat dale-
gitimoa izatea. Kontua da he-
men gauzak oso modu zatika-
tuan gertatzen direla,
antolamendu eskasa bilatzen
dutela estrategia aldetik. Baina
gauza ilegalak egin behar dira,
hori ezinbestekoa da. Kontua da
urrats horiek benetan zuhurrak
diren edo ez diren. Hau da, ile-
galizaziorako erraz prestatzen
garen, amua erraz irensten du-
gun ala ez.

Berriz diot: egunen batean,
abertzale munduak, osotasune-
an, legez kanpo egon beharko
du. Kontua da urrats horiek egi-
ten diren estrategia sendo bate-
kin; orokortua, globala, eta ez
fragmentatua. Fragmentatua
egiten bada, ez du indarrik, ez
da gauzatzen, sufrikarioa eragi-
ten du. Ilegalizazioa, neurri ba-
tean, logikoa da, Espainiako le-
geak ezagututa. Abertzale guz-
tien pentsamendua ilegala da
berez, eta gure helburuak gau-
zatu nahi baditugu, gauza ilega-
lak egin beharko ditugu. Herri
honek indarra badu, baina beti-
ko minbizia ikusten dut: herri
hau ez dela gai egiazki, ez dakit
zer interesengatik, modu ego-

kian indar guztiak adimenez
erabiltzeko eta urratsak egiteko.
Nolaizan zuhurra, nola kendu
diskurtsoa arerioari, nola bidali
egunero ohera espainiar nazio-
nalista inperialista kezkatuta.

KOLDOBIKA JAUREGI (Eskultorea)

«Batasunaren egoitzak
Ertzaintzak itxi dituen
modu berean, nork itxiko
lituzke EAJrenak?»

Sekulako asta-
keria iruditzen
zait. Alde bate-
tik, ilegalizazio
horrek ez du
ezertarako ba-

gez kanpokoa da, eta ez da ezer
konpondu. Bestetik, hartu du-
ten bidea ikusita, non geratuko
dira? EAJ demokraziarekin bat
ez datorrela erabakitzen badu-
te, zer egingo dute? EAJ legez
kanporatu? Eta horretara iritsi-
ta, beste galdera bat: Batasuna-
ren egoitzak Ertzaintzak itxi di-
tuen modu berean, EAJrenak
nork itxiko lituzke? Beste gogo-
eta bat: guk gure arazoak kon-
pontzen ez baditugu, zer arraio
egiten du Madrilek gure arazo-
ak konpondu nahian. Euskaldu-
nen artean aurkakotasuna sortu
dute, EAJk esaten baitu ez da-
goela ados ilegalizazioarekin

baina Ertzaintza bidaltzen du.
Euskaldunen arteko aspaldiko
kontuak sortu dituzte berriro.
Ibarretxe Johannesburgora jo-
an dela-eta ari dira esaten orain,
baina zertarako? Gobernurik ez
daukagu eta. Azken finean, Ma-
drilen erabakitzen badute zerja-
rri, noiz jarri, zeintzuek hartzen
dugun parte, zeintzuk barruan,
zeintzuk kanpoan, ez daukagu
gobernurik, ez du ezertarako
balio. Errepideak egiteko baka-
rrik ez dugu behar gobernu bat,
denetarako baizik.

Mahai batean eserita kon-
pontzen dira arazoak, baina, le-
hendabizi, guk erabakita zein
dagoen kanpoan eta zein ba-
rruan. Dena den, ilegalizazioa-
rekin gauzak beltz ikusten ditut,
alde oso bat klandestinitatera
pasatu dutelako. Lehen bezala
gaude. Borondate handiagoa
jartzen ez bada, ezinezkoa izan-
go dakonpontzea.

EMILIO LOPEZ ADAN (ldazlea)

«Kontu politikoa da, eta,
lege aldetik, injustizia»

Bi gauza aipa-
tuko nituzke
batera Batasu-
naren ilegaliza-
zioaren ingu-
ruan; kontu po-
litikoa dela, ba-
tetik, eta lege

aldetik injustizia bat dela, beste-
tik. Ikusten denez, Alderdi Po-
pularrak eta bere aliatu sozialis-
tekbadute gogoanonbait zapal-
kuntza eta ukazioaren bidea
goitik behera erabiltzeko. ETA-
ren bidea zein den ez dakigu,
baina, dirudienez, konfronta-
zioaren bidetik jarraitu nahi du,
eta benetako protagonistak ho-
riek direnez, arazoa da besteok
zer egin dezakegun.

ALFONSO SASTRE (Idazlea)

«Bazterrean uzten du
euskal auziari bide
politikotik heltzeko aukera»

Arrunt larria da
legez kanpora-
tzeko erabakia,
eta arrunt arris-
kutsua. Euskal
Herrian, Hego-
aldean, inork
nahi ez duen
indarkeria dago —pentsatu
beharko dugu eragiten dutenek
berek ere ez dutela nahi—, egia
da, eta zalantzazko oinarri hori-
xe hartzen dute bi alderdi nagu-
siek, PPk Gobernuan eta
PSOEk oposizioan, salbuespen
neurriok zuritzeko bidetzat.
Neurriok bazterrean uzten dute
euskal auziari bide politikotik
heltzeko aukera; bide politikoa
da, ordea, arazo lazgarri hori
konpontzeko eta, beraz,
herri oinazetu honi bakea ekar-
tzeko modu bakarra. Eta ez
dezagun ahantz oinaze hori
poliziaren torturak ere sortzen
duela, azkenaldiko lekukotasun
lazgarriek erakutsi duten beza-
la.

ARANTXA URRETABIZKAIA (Idazlea)

«Bakea atzo haino
urrunago dago, eta
konponbidea zailtzen du»

Guztion bizitza
—guztiona, az-
pimarratu nahi
nuke— oker-
tzen eta trakes-
ten du gertae-
rak, eta hori da-
tozen egunetan
ikusiko dugu. Batetik, bakea
atzo baino urrunago dagoelako
eta konponbideak zailtzen di-
tuelako, eta, bestetik, ez duela-
ko jartzen jendea konponbidea
aurkitzeko tenorean. Badakit
egoera guztietatik atera daite-
keela; kontua da askotan egoera
txarretik egoera okerrago bate-
ra ateratzen zarela, eta gure ka-
suan horrelakorik gertatuko
den beldur naiz. Ez naiz ni berez
ezkorra, bainairuditzen zait ata-
ka hau benetan korapilo zaila
dela askatzeko.

Hitz eginez atera beharko da
egoera honetatik, ez biolentziaz
eta ez bestela ere. Baina ez zait
iruditzen gauzak horretarako
daudenik.




rorery
oAy
I s

s B s
fress

ik, 33,
Jrevipey ;
Fol el yiamen B

Egunkaria |

osteguna

| 2002ko abuztuaren 23a

s,
b iy
R F e

iy ks &

Freoity
ety




Egunkaria | osteguna

| 2002ko abuztuaren 23a

IKURRINA NAFARROAN. Alderdi abertzaleen kritikei PSN eta Ezker Batuarena gehitu zaie

UPNk ez du nahikoa sostengu izanen
Nafarroan, Sinboloen Legea aldatzeko

Aldaketak bizikidetza «gaiztotu eta ez dagoen arazoa» eraginen duela uste du oposizioak

Irene Arrizurieta | IRUNEA

Sinboloen Legea aldatzeko, Na-
farroako Gobernuaren egitas-
moarekin ez dutela bat eginen
iragarri dute PSNk eta IUN-
NEBk. Horrenbestez, UPNk ez
du nahikoa sostengu izanen Le-
gebiltzarrean lege aldaketa gau-
zatzeko. Izan ere, alderdi aber-
tzaleek gogor kritikatu zuten
erregionalisten asmoa. CDNk
erregionalisten alde eginda ere,
Legebiltzarraren erdia, 25 boto,
lortuko lituzkete bakarrik.

PSNk eta Ezker Batuak ez du-
tela «inondik inora» Miguel
Sanz Nafarroako lehendakariak
iragarri Sinboloen Lege aldake-
tarik onartuko adierazi zuten
atzo. Sanzek Santa Polako aten-
tatuen ondotik ikurrina herriko
etxeetan erakusten edo zintzili-
katzen duten udalei diru lagun-

tzak kendu eta isunak ezartzea-
rekin mehatxu egin zien. Bata-
suna, EA-EAJ, Batzarre eta
Aralar taldeek gogor salatu zu-
ten presidentearen esana. San-
zen jarrerak, sozialisten eta Ez-
ker Batuaren kritikak ere jaso
zituen.

Gehienek afera lehendakaria-
ren udako «beroaldia» izan zela
uste izan bazuten ere, iragan as-
tean Sanzek iragarri zuen iraile-
an Sinboloen Lege aldaketa
Parlamentura igorriko duela.
Gainera, Rafael Gurrea lehen-
dakariordeak haren esanak be-
rretsi egin zituen.

Dena dela, oposizioko alder-
di nagusiak, PSNk, ez duela al-
daketa sostengatuko esan du.
Jorge Mori sozialista nafarren
koordinatzaileak Gobernuari
ohartarazi dio Parlamentura
testu aldaketa eramaten «inda-

.\'» ;
OSCAR MONTERO

Felix Taberna IUN-NEBko kidea.

rrik ez galtzeko». «Denbora eta
diru publikoaren galera besterik
ez da izanen, eta giroa gaizto-
tzeko bakarrik balioko du», dio
Morik. Gaineratu du Sanzen

proposamena ez onartzeak ez
duela esan nahi sozialistak
«euskal nazionalistekin bat da-
tozenik».

Felix Taberna IUN-NEBko
koordinatzaileak ere ez duela
aldaketa lagunduko esan zuen
atzo. «Legeak egoki funtzionatu
du. Ez daitezela arazoak sortu
edo bilatu, ez dauden tokian»,
esan zuen, prentsaurrean. Alda-
ketak bizikidetza «gaiztotu» de-
zakeela uste du Tabernak, eta
Sanzi jakinarazi dio Nafarroako
nortasuna ez dagoela arriskuan.
«Banderak gerra garaietarako
dira, eta bake garaietan komu-
nikazio eta elkarrizketarako kei-
nuak nagusitzen dira. Nafarroa-
ko nortasuna ez dago arriskuan.
Anitza da, eta elkarrizketa, ko-
munikazioa eta elkarlana dira
indartu behar direnak», azpi-
marratu zuen.

AMNISTIAREN ALDEKO MUGIMENDUA. [railaren 21ean eta 22an iraganen dira, ekitaldi ugarirekin

Askatasun Taupadak egunak antolatuko dituzte Arrasaten,
amnistiaren aldeko mugimenduaren 25. urteurrena ospatzeko

EnekoBidegain | BAIONA

Azken 25 urteetan amnistiaren
alde eta errepresioaren kontra
lan egin duten erakunde eta
pertsona ugariren omenez, As-
katasun Taupadak egunak an-
tolatuko dituzte Arrasaten, irai-
laren 21ean eta 22an. Azken 25
urteetako errepresioaren bila-
kaera gogora ekartzeaz aparte,
aldarrikapenak berritzeko ere
baliatuko dituzte egun horiek,
atzo Baionako aurkezpenean
adierazi zutenez.

Terexa Etxeberriak hitz egin
zuen egun horien aurkezteko.
Haren gibelean eta ondoan,
hainbat erakundetako ordezka-
riak, presoen senideak, preso
ohiak eta bertze hainbat erre-
presaliatu zeuden. «Euskal He-
rriak gaur egun ere errepresioa
jasaten» duela, eta «erasoa gero
eta gogorragoa» dela salatu
zuen. Batasunaren egoitzen ix-
tea eta, horiekin batera, TATen
eta Etxerat-en Bilboko egoitzak
ere ixtea gaitzetsi zuen. Hala-
ber, inoiz baino preso gehiago
daudela eta «tortura ia sistema-
tikoki aplikatzen» dutela azpi-
marratu zuen. Datozen hilabe-
teetan hirurehun bat gazte epai-
tegietatik pasako direla salatu

BOB EDME
Amnistiaren aldeko mugimenduko kideak, Terexa Etxeberria erdian dela, atzo, Baionako agerraldian.

zuen. «Haien errua: gazte eta
abertzale izatea», zehaztu zuen
Etxeberriak.

Egoera horien salatzeko an-
tolatuko dituzte Askatasun Tau-
padak. Horrez gain, «konponbi-
de demokratikoa, presoen es-
kubideen errespetua, amnistia-
ren lortzea eta errepresioaren

l,

gelditzea» aldarrikatuko dituz-
te. «Gobernuek ez dute hitz egin
nahi, ez dute aterabiderik aurki-
tunahi. Gure eskutan da erre-
presio horri aurre egitea eta ga-
tazkari konponbidea ematea»,
adierazi zuen Etxeberriak.
Egunei buruzko xehetasunak
berantago emanen dituzte. Bai-

na jadanik erran daiteke, larun-
batean Arrasaten milaka gazte-
ren biltzeko esperantza dutela,
«kontzertu erraldoi» bat antola-
tuko baitute. Igandea belaunal-
di guztietako jendearen biltzeko
parada izanen da, 25 urteetako
gorabeherak oroitaraziz, beste-
ak beste.

13

EUSKAL PRESOAK

Barandalla preso
eria askatzeko,
itxialdiari ekin
diote Martutenen

Erredakzioa | DONOSTIA

Irufieko espetxean kolitis
ultzeradun gogor batek
jotairauten duen Bautista
Barandallaren askatasu-
na galdatzeko, itxialdia
hasi dute Martutenen
dauden euskal preso poli-
tikoek. Barandallak gai-
xotasun larri eta sendae-
zina pairatzen du, eta kar-
tzelatik erietxera eta erie-
txetik kartzelara mugiara-
zi dute azkenaldion.

Martutenen txandaka-
ko itxialdi mugagabeari
ekin diote, eta ziegan ge-
ratzen den lagun bakoi-
tzak Barandallaren aska-
tasuna exijitzeko oharra
bidali ohi dio espetxeko
zuzendariari. Gainera,
presoek idazkiotan sala-
tzen dute Espainiako Go-
bernuak bere «eragile
errepresibo» Espetxe Era-
kundearen bitartez, «eus-
kal preso politikoen bizia
arriskuan jartzeraino»
erabiltzen duela «xantai
politikoay, presoen euren
«suntsitze pertsonala eta
kolektiboa helburu».

Barandallaren egoera
dela eta, Soto del Realeko
espetxean ere egin dituzte
protestaldiak. Hango eus-
kal presoak uztailaren
22tik txandakako ba-
raualdian dira, eta, otor-
duak iraun bitartean, kar-
teladak egiten dituzte es-
petxeko jangelan. Lagu-
nok ere espetxeko zuzen-
dariari askotan idatzi
diote Barandallaren, eta,
oro har, euskal presoen
egoera jasangaitza sala-
tzeko asmoz.

Protesta ekintza ugari

Beste hainbat espetxeta-
ko euskal presoek ere
protestaldi ekintzak hasi
dituzte. Barandallaren as-
kapena galdatu, Agirre
Leteren behin-behineko
entrega arbuiatu eta saka-
banaketagatik presoak bi-
sitatzeko ibilaldi luzeetan
senideek izandako auto
istripuak gaitzetsi dituzte.

Hala, itxialdi, baraualdi
eta elkarretaratze ugari
egin dituzte: besteak bes-
te, Aranjuezen, Navalcar-
neron, Granadan, El Due-
son, Valentzian, Brievan,
Badajozen eta Basaurin.
Horrenbestez, Etxerat-ek
berriro eskatu du kalean
euskal presoen eskubide-
en alde aritzeko.

HIZKUNTZ POLITIKA. Zenbat lanposturako deia egin den eta zenbat seinale aldatu diren galdetuko diote Gobernuari

Dekretu herriaz azalpenak eskatuko
dituzte Batzarrek, EA-EAJk eta 1Uk

Dekretu zaharra indarrean zegoenean Nafarroako Gobernuak hartutako erabakiak aztertuko dituzte Parlamentuan

.
LANDER F. ARROIABE / ARGAZKI PRESS

ltziar Benede | IRUNEA

Batzarre, EA-EAJ eta IU-EB al-
derdiek bat egin dute Euskara-
ren Foru Dekretuari buruzko
eztabaida Nafarroako Parla-
mentuko bozeramaileen ba-
tzordera eramateko. Bertan
Gobernuari «kontuak eskatu-
ko» dizkiote; Nafarroako Auzi-
tegi Nagusiak uztailean balio-
gabetutako Dekretuan oinarri-
tuta, zenbat lanposturako deia
egin duten eta zenbat seinale al-
datu zituzten galdetuko dute
taldeek. Hiru alderdiek iragarri
dute PSNk hartuko duen eraba-
kiak guztiz baldintzatuko duela
euren ekimen parlamentarioa.
Nafarroako Gobernuak 2000.
urteko abenduaren 11an onar-
tutako Euskararen Foru Dekre-
tua aurtengo uztailean Auzitegi
Nagusiak indargabetu zuen.
Txema Mauleon Batzarreko ki-
deak azaldu duenez, «Nafarroa-
ko Gobernuak eduki berdina
duen Dekretua berriro ere onar-
tzeko nahia azaldu du. Horrega-
tik, ez dugu uste hizkuntza poli-
tika aldatuko duenik». Begofia
Errazti EAko presidentearen hi-
tzetan, «UPNren jarrera antide-
mokratikoa agerian dago, Auzi-

Batzarre, EA-EAJ eta |U-EB parlamentariak aurreko batzorde batean.

JOSE MIGUEL NUIN (IU-EBko Nafarroako Legebiltzarkidea)

«Dekretuko hainbat irizpidekin ez dator bat PSN.
Parlamentuan hori erakutsiko duelakoan gaude»

TXEMA MAULEON (Batzarreko kidea)

«Alderdi eta erakunde guztien artean adostasun
batera heltzeko lanean gaude»

BEGONA ERRAZTI (EAko presidentea)

«UPNk euskara ito nahi du, aberastasun kulturala
bultzatu beharrean. Guztiz antidemokratikoa da»

tegiaren erabakia ukatu duela-
ko. Euskara desagertzea nahi
du, herritarroi dugun aberasta-
sun kulturala eman beharrean».
Hala ere, PSN Dekretuko hain-
bat irizpiderekin ados ez dagoe-
la gogoratu zuen Jose Miguel
Nuin [U-EBko Nafarroako lege-
biltzarkideak: «Administrazio-
ko idazpuruetan, errepideetan
eta abarretan euskara desager-
tzearekin ez dator bat PSN».
Batzarre, EA-EAJ eta I[U-EB
alderdiek Lehendakaritza Saila-

ri Dekretua indarrean egon den
urteari buruz galdetuko diote
Parlamentuan. Denboraldi ho-
rretan, Dekretuan oinarrituz,
Administrazio Publikoan zen-
bat lanpostu berri atera diren ja-
kin nahi dute. Baita aurrera era-
man diren ekintzen kostuari bu-
ruz ere. Bestetik, herritarrek eta
erakundeek Dekretuaren aurka
jarritako helegiteak ere igorriko
dituzte Parlamentuko bozera-
maileen batzordera, datorren
astelehenean.

«PSNren jarreraren zain»

Nafarroako Gobernuak Dekre-
tu berria onartzea lortzen badu,
bi bide daude horri aurre egite-
ko. Batetik, Parlamentuan De-
kretua baliogabetzeko lege-fo-
rala egitea. Kasu horretan, Nui-
nen aburuz, PSNk izango luke
azken hitza. Bestetik, bide judi-
ziala dago —aurreko Dekretua
gaitzesteko erabilitako bidea,
hain zuzen ere—.

Hala, ekimen parlamentario-
aren bultzatzaileak PSNk hartu-
ko duen jarreraren zain daudela
adierazi dute. Mauleonek azal-
du duenez, Nafarroako Uniber-
tsitate Publikoko Euskara Lege-
arekin gauza berbera gertatzen
ari da. «<UPN izan ezik, alderdi
guztiek azaldu dugu gure desa-
dostasuna. Horregatik, alderdi
eta erakunde guztien artean
adostasuna lortzeko lanean ari
gara». Batzarreren ustez, De-
kretua «formaz besterik ez bada
moldatzen», aurreko Dekretua-
ren «arazo berberak» izanen
ditu. Auzitegi Nagusiak Dekre-
tuabaliogabetu bazuen ere, He-
rri Lanetako Sailak hainbat
errepidetan gaztelania hutsez-
ko seinaleak ezarri ditu.

Administrazioan
Euskaraz-ek
euskara meritu
ez dela dioen
epaia salatu du

Erredakzioa | IRUNEA

Nafarroako Auzitegi Go-
renak 1999ko lan publiko-
ko deialdiari buruz hartu
erabakia salatu du Admi-
nistrazioa Euskaraz talde-
ak. Deialdi hartan turismo
esparruko zazpi lanpostu
eskaini ziren. Euskararen
ezagutza ez zen kontuan
hartu, nahiz eta zazpi lan-
postuetatik hiru Bertiz,
Lekunberri eta Orreaga
herrietarako izan, hau da,
eremu euskaldunetarako.

Lanpostuak eskuratze-
ko egin beharreko azter-
ketetan hainbat hizkun-
tzaren ezagutza ebaluatu
zuten. Lehen zatia teori-
koa zen, bigarrena prakti-
koa, eta, hirugarrena hiz-
kuntzei  eskainitako
tartea. Azken honetan
ingelesa, frantsesa eta
alemaniera bakarrik har-
tzen ziren aintzat. Euska-
rak ez zuen ez presentzia-
rik ezta baliorik ere.

Nafarroako Auzitegiak
erabaki zuen Foru Dekre-
tuarekin bat datorrela, ze-
hazki 18, 19 eta 21 artiku-
luekin. Administrazioan
Euskaraz taldeak, aldiz,
erabakia salatu egin du.
Izan ere, orduan indarre-
an zegoen 1994. urteko
Foru Dekretuaren 21. ar-
tikuluak honakoa arau-
tzen zuen: «Euskara eza-
gutzea meritu moduan
puntuatzekotan, ezin iza-
nen da izan puntuazio
orokorreko %10 baino
gutxiago».

Euskararen  Legea
«joko hutsa» dela salatu
du Administrazioan Eus-
karaz taldeak: «Lortzen
dugun araudia gero eta
hobea bada ere, epaileek
euskaldunoi egiten digu-
ten iseka gero eta handia-
goa dan.

IIdo berean, euskal hiz-
tunei azaltzen zaien «ezi-
nikusia» agerian utzi du-
tela azpimarratu du.

ITOITZ. Lau egunetan Irati eta Urrobiko ibarrak ezagutuko dituzte

Ehun lagun inguru abiatu ziren atzo, ltoitzekiko Elkartasuna taldeak antolatutako mendi martxan.

Mendi martxak Itoizko

b St

urtegiaren inguruak
ezagutarazi nahi ditu

|toitzekiko Elkartasuna taldeak antolatuta,
«inguru mehatxatuak» erakutsiko ditu

Arantza Gartzia | AGOITZ

Atzo 100 lagun baino gehiagok
hasi zuten Itoitzekiko Elkarta-
suna taldeak Agoitzen antolatu-
tako mendi martxa. «Kanpaldi
ibiltariaren» itxura eman nahi
izan diotela adierazi zion EGUN-
KARIAri [toitzekiko Elkartasuna
taldeko ordezkari batek. «Me-
hatxatutako herri eta inguruak
ezagutzeaz gain, Nafarroako
Gobernuak aldatu eta urperatu
nahi dituen natur erreserbak
ezagutzeko beharra ikusi
dugu», esan zuen.

Martxa Irati eta Urrobiko bai-
laretatik igaroko da, eta larun-
batean bukatuko da. 100 lagu-
nek eman dute izena, eta anto-
latzaileek ibilbidean zehar beste
ehunen bat lagun espero dituz-
tela diote, nahiz eta aurtengo
martxak ez duen aurrekoek
izandako hedapen berberaizan.
Parte-hartzaileak, batez ere,
euskal herritarrak direla diote,
eta mendizaleengana hurreratu
nahi izan dutela, «ingurumena-
ren kezka duten pertsonenga-
na», finean.

Nafarroako ubidea «ziztu bi-
zian» egiten ari direla salatu
zuen [toitzekiko Elkartasuna

PARTE-HARTZERA

Hainbat ekitaldi

Izena emandako ehun lagu-
nek Itoizko urtegiaren egi-
tasmoaren gaur egungo ego-
eraz eztabiadatuko dute
gaur, inguru horretako zen-
bait biztanlerekin. Arizku-
rendik Aristura abiatuko da
etapa eta, Azparrenen baz-
kaldu ondoren, Orotz-Bete-
lurako bidea hartuko du.

taldeko kideak. Agintariek,
«ekintza burutuen politika» egi-
ten dutela gaineratu zuen.
«Behin egina dagoenez gero,
urtegia bete egingo dute, eta
horregatik lanak geldituta zeu-
denean ekin zioten bigarren
mailako lanei», salatu zuen, tal-
dearen izenean.

Herritarrak banatu nahi dituzte

Herritarren banaketa sustatu
dela gogorarazi du taldeak:
«Orotz-Betelukoak Nagorerako
errepidea eskatzen ari dira bai-
laratik irteteko eta, urtegia egin-
da ikusita, aterabideren bat iza-
tekow». Herritarrak Itoizko egi-
tasmoaren aurkakoak direla eta

administrazioa eta komunikabi-
deak urtegiaren aldeko aurkez-
ten dituztela salatu du.
Itoitzekiko Elkartasuna talde-
ko kideak dioenez, «jendeak
proiektualegala eta beharrez-
koa dela eta Irufiean ur falta da-
goela uste badu, hori gezurra
dela jakin beharko luke». Bere
aburuz, horretarako Irufieko
biztanleria bikoiztu beharko li-
tzateke datozen 25 urteetan,
«eta hori sinestezina da». Erri-
beran ureztatze-sailak izanen
direla uste dutenei, ura ez zaiela
iritsiko pentsatzen du: «Gaur
egun Irati eta Urrobiko ibaiek ur
gutxi daramatela ikus daiteke.
Gainera, zonalde batean uraira-
gazten da eta urtegiaren atzeal-
detik ateratzen da ur hori».
Itoitz betetzeko baimena
ematen duen azken autoaren
aurrean, Itoitzekiko Elkartasu-
na taldeak dio «justizian inola-
ko itxaropenik» ez duela. «Au-
rrera jarraitu behar dela uste
dugu, urperatu behar dituzten
herriei gure laguntza eskainiz
eta egitasmoaren kontura patri-
ka betetzen ari direnak salatuz».
Urtegiaren segurtasuna kolo-
kan dagoela gogoratu du talde-
ak, eta administrazioaren eta
epaileen «erantzukizun falta
handia» ikusi du. Era berean,
Ifaki Garcia Koch gogoratu
nahi da mendi martxan, kartze-
lan 15 hilabete baitaramatza.

HEZKUNTZA

EUSKAL HERRIA 15
GIZARTER

Opening-ek herretsi du
ezingo dituela bere
zentroak astelehenean ireki

Agentziak | BARTZELONA

Openin English School ku-
deatzen duen enpresak atzo
berretsi zuenez, bere jabetza
diren zentroek ez dituzte ate-
ak irekiko datorren astelehe-
nean. Herenegun adierazi
zutenez, sei milioi euro lortu
behar zituzten zentroak aste-
lehenean ireki ahal izateko;
baina, atzo aukera hori ere
baztertu egin zuten. Ope-
ning-ek bederatzi zentro ditu
Araban, Gipuzkoan eta Biz-
kaian eta bertan 6.000 ikasle
inguru aritzen dira. Nafarro-
an zentro bakarra dago, Iru-
fiean, eta jada hasi dituzte
eskolak, zuzendari berri ba-
tekin —aurrekoak dimisioa
aurkeztu zuen—.

«Gaur esan dezaket astele-
henean ezingo ditugula gure
zentroak ireki; baina, hori
bai, aste bat edo bi barru ate-
ak ireki ahal izateko esku ar-
tean ditugun aukera guztiak
landuko ditugu», adierazi
zuen Rafael Macia Opening-
eko zuzendari nagusiak.

Esan zuenez, zailtasunak
dituzten enpresei laguntzak
ematen dizkien Kataluniako
Generalitateko Finantza Ins-

titutuarekin eta banketxee-
kin harremanetan ari dira,
behar duten dirua eskuratze-
ko. Ordainketak eten ostean,
«egoera kritikoan» daudela
gaineratu zuen Maciak, eta
ura eta argia ere moztu diz-
kietela jakinarazi zuen.

Langileek greba mugagahea
hasiko dute asteartean

Bestetik, CCOO sindikatuak
atzo jakinarazi zuenez dato-
rren asteartean greba muga-
gabea hasiko dute Opening-
eko langileek. Grebak langi-
leek eskatzen dituzten hiru
baldintzak bete arte jarraitu-
ko du: langileek zor zaizkien
soldatak jasotzea; zentroak
irekitzeko baldintza egokie-
tan eta ezinbesteko zerbi-
tzuak eskaintzeko moduan
egotea; eta kalitatezko hez-
kuntza eskaintzeko behar
den irakasle kopurua izatea.
CCOOk ez du uste Ope-
ning baldintza horiek bete-
tzeko moduan egongo de-
nik. «Opening taldea berriro
bideragarri izatea oso zaila
da, baina agian hainbat zen-
trok lortuko dute salbatzea,
partikularrekin akordioak
eginez», dio CCOOKk.

MUk eta Deustuk ituna
sinatu dute Europako
hainbat unibertsitaterekin

Erredakzioa | DONOSTIA

Mondragon Unibertsitateak
(MU) eta Deustuko Uniber-
tsitateak lankidetza protoko-
loa sinatu zuten, atzo, Paris-
ko Sorbonal, Torino, Ala-
cant, Sevilla eta Valentziako
unibertsitateekin, eta OECD,
MIK, Socintec eta Garaia
erakundeekin, gizarte kapi-
talaren inguruko ikerketa eta
elkarlana bultzatuko duen
sarea osatzeko.

Horrez gain, protokoloa
sinatu duten unibertsitate
eta erakundeak udako esko-
la bat sortzeko aukera azter-
tzen ari dira. Udako eskola
horrek, urtero gizarte kapita-
laren gaiari atxikiz antola-
tzen den urteroko ikastaroa
ordezkatuko luke. Hain zu-
zen ere, atzo inauguratu zen
Euskal Herriko Unibertsita-
teko (EHU) Udako Ikastaro-
en baitan Gizarte Kapitala:
Herrialde eta Erregioen Eza-
gutza izenburupeko ikasta-
roa; eta testuinguru horretan

sinatu zuten lankidetzarako
protokoloa.

Gipuzkoa punta-puntan

Inazio Irizar MUko irakasle
eta EHUko ikastaroaren zu-
zendarietako batek adierazi
zuenez, ez da kasualitatea
ikastaroa Donostian antola-
tzea. «Izan ere, Gipuzkoa Es-
painiako lehenengo probin-
tzia da, zazpi edo zortzi erre-
giorekin, kapital sozialean
oinarritutako esperientziei
dagokionean», adierazi
zuen. Gipuzkoako bi eskual-
de aipatu zituen ondotik,
punta-puntako erregio mo-
duan; Debagoiena, indus-
triari dagokionean, eta Do-
nostialdea, finantza eta zer-
bitzuei dagokionean.

Hain zuzen ere, tokiko
hainbat eremuk inguruko lu-
rraldeek dutenaren gainetik
dagoen bilakaera ekonomi-
koaizatearen arrazoiak az-
tertu eta eztabaidatuko di-
tuzte egunotan EHUren
Udako Ikastaroetan.

HITZ BITAN

ERREPIDEAK. [uizia izan zen atzo goizaldean

Larunbata hitartean egongo da
itxita Getaria eta Zumaia
arteko N-634 errepidea

Erredakzioa | DONOSTIA

Getaria eta Zumaia (Gipuzkoa)
arteko N-634 errepidean luizia
izan zen, atzo, goizaldeko
2:00ak inguruan. Horren eragi-
nez, Gipuzkoako Foru Aldun-
diak jakinarazi duenez, errepi-
dea itxita egongo da larunbata
bitartean.

Gipuzkoako Garraio eta Erre-
pide Sailak adierazitakoaren
arabera, San Prudentzio auzoa-
ren parean gertatu zen ezbeha-
rra. Atzo goizean ekin zioten la-
rrialdietako zerbitzuek errepi-
dea garbitzeari, Aldundiko
Artapen Zerbitzuko teknikariek
luizi gehiago izan zitekeen az-
tertzen zuten bitartean. «Iker-
keta horien ondorioz, errepidea
ixtea erabaki dute, ezponda
ziurtatu eta erortzear dauden

haitzak kendu bitartean. Lanak
martxan dira, eta, eguraldiak
ekiditen ez badu, larunbata
eguerdira arte iraungo dute»,
adierazi zuten atzo Aldunditik,
prentsa oharrean.

Hala ere, litekeena da epe la-
burrean errepidea berriro itxi
behar izatea, ezponda eusteko
lanak egiteko.

Gipuzkoako Foru Aldundiak
atzo jakinarazi zuenez, bestal-
de, igandetik botatako euriak
280.000 euro inguruko kalteak
eragin ditu Gipuzkoako errepi-
deetan.

Hiru lagun hil eta host zauritu
dira Nafarroan eta Bizkaian

Portugalgo emakume bat eta
gizonezko bat hil ziren atzo goi-
zean, Altsasun (Nafarroa), N-1
errepidean gertatutako istri-

JOXE LACALLE

INGURUMENA

Arga ibaia lehengoratzeko lau proiektu idazteko,
115.000 euro emango ditu Iruneko Udalak

Arga ibaia Irufietik igarotzen den hainbat zati lehengoratzeko
115.000 euro emango ditu Irufieko Udalak. Diru hori lau proiek-
tu idazteko bideratuko dute, eta jada lehiaketan parte hartzeko
aukera zabalik dago. Proiektu horien bidez, Arga ibaia lehengo-
ratzeko Plan Integralaren bigarren fasea jarriko da abian.

Kultura Sailak diruz
lagundutako egunkaria

JON RBE | ARGAZKI PRESS

Errepideetan kalte ugari eragin ditu azken egunotak

arteko tunelean izandako luiziak eragindako kalteak.

puan. Autobus batek eta auto
batek elkar jo zuten, eta autoan
zihoazen bi lagun hil egin ziren.
Auto berean zihoazen Portugal-
go beste emakume bat eta
Frantziako bi ume ere zauritu
ziren istripuan. Autobusean ez
zen zauriturik izan.

ELKARTASUNA

Donostiako Udalak

527.000 euroko

diru saila onartu du,
herrialde txiroak laguntzeko

Donostiako Udalak 527.000 euro
erabiliko ditu aurten herrialde
txiroetan garapen, sentsibilizazio
eta giza eskubideen aldeko
proiektuak egiteko. Odon Elorza
alkateak eta Arritxu Marafion
Lankidetza eta Tolerantzia zine-
gotziak adierazi zutenez, aurten
Sahara, Gorazde eta Hego Ame-
riketako hainbat lurralde lagun-
tzeko banatuko dute dirua, go-
bernuz kanpoko 50 erakunderen
proiektuak lagunduz —61 GKEk
egin zuten eskaera eta 50 onartu
ziren—. Bestetik, Udalak onartu-
tako diru sailaren zati bat gorde-
ko du, larrialdietan erabili ahal
izateko.

GARRAIOA

Tolosaldeko autohus
zerhbitzu publikoak zabaldu
egingo du bere eskaintza

Gipuzkoako Foru Aldundiak atzo
jakitera eman zuenez, irailaren
letik aurrera Tolosaldeko auto-
bus zerbitzuak zabaldu egingo du
bere eskaintza, eta 25 herritara
iritsiko da. 1994tik zerbitzu hori
kudeatzen duen Tolosaldea Bus
S.L. enpresak hiru herri gehiago-
tan eskainiko du zerbitzua: Adu-
nan, Zizurkilen eta Larraulen.
Zortzi urtez kudeatu du jada ai-
patu enpresak autobus zerbitzua,
eta, lehiaketa irekia antolatu os-
tean, sei urte gehiagorako luzatu
diote emakida.

Bestalde, lagun bat hil eta
beste bat zauritu ziren atzo Ma-
llabian (Bizkaia) gertatutako
errepide istripuan. Bi autok au-
rrez aurre jo zuten, BI-633 erre-
pidean. Auto batean gidaria —
27 urteko Ondarruko J.G.M.—
harrapatuta gelditu zen, eta me-

o euriteak. Argazkian, Amara eta Aiete (Donostia)

dikua iritsi zenerako hilik zego-
en. Beste autoan zihoazen bi la-
gunetatik bat Galdakaoko erie-
txera eraman zuten, zauritua.

Arrigorriagan (Bizkaia) beste
lagun bat zauritu zen, A-68
errepidean hiru ibilgailuk talka
egin ostean.

OSASUNA

IMQk 11.000 lagun ingururi eskaini zien etxerako
larrialdi zerbitzua iragan urtean

IMQtik jakinarazi dutenez, etxerako larrialdi zerbitzuak 10.779
lagunen ardura izan zuen 2001ean. Eskaini zituen zerbitzu
gehienak arnasketa arazoengatik, gaixotasun kutsakorrengatik
eta sabeleko arazoengatik izan ziren; etxerako irteera guztien
%64. Bilbon artatu ziren kasu gehien, 5.825, hain zuzen ere
—kasuen %54—. Adinari dagokionez, 65 urtetik gorakoak
artatzeko izan ziren irteera guztien %79, eta haurrak artatzeko
%21. Sexuaren arabera, zerbitzua jaso zutenen artean %60
emakumeak izan ziren. Bestalde, asteburuetan izan ziren irtee-
ra gehienak, eta neguan gora egin zuten deialdiek. Aseguratuen
%75€ek, batez beste, 30 minutu itxaron behar izan zuten.

TURISMOA

Sei hizkuntzako hiztegia argitaratu berri du Euskal
Kostaldea Bizkaia elkarteak

Portugalete, Getxo, Gernika-Lumo, Gorliz, Bakio eta Bermeo
Mundaka herriek osatzen duten Euskal Kostaldea Bizkaia
elkarteak hiztegitxo seieleduna plazaratu berri du bisitarientzat
. Zazpi mila ale kaleratu dituzte, eta euskarazko, gaztelaniazko,
ingelesezko, frantsesezko, alemanezko eta italierazko berbak
batzen ditu. Bisitarentzat erabilgarri izanen delakoan, aipaturi-
ko herrien turismo bulegoetan banatuko dituzte. Eusko Jaurla-
ritzak duela urte batzuk egin zuen horrelako ekimen bat. Beraz,
elkarteak aurrekoen laguntza izateaz gain, Bizkaiko Foru
Aldundiaren eta BBKren laguntza jaso du.

ERREPIDEAK

Talde batek autoak lapurtu eta horiekin legez kanpoko
lasterketak egiten dituen ikertzen ari da Foruzaingoa

Nafarroan autoak lapurtu eta auto horiekin legez kanpo dauden
lasterketak antolatzen dituen talderik ote dagoen ikertzen ari
da Foruzaingoaren lkerketa taldea. Foruzaingoaren arabera,
lasterketa horiek gauez eta bigarren mailako errepideetan iza-
ten dira. Antza, iragan igandean kiskalita zeuden bi auto atze-
man zituzten foruzainek Irufieko kanpoaldean. Nafarroako
matrikulatu zuten Ford Escort bat eta Opel Kadett bat ziren bi
autoak, egun batzuk lehenago inguruko herri batean ostuak.
Foruzainek diotenez, «jolaserako» erabili ohi ditu taldeak auto
horiek.

BEZERO ARRETA:
Edozein zalantzatarako
943300222

ORDUTEGIA:
09:00 / 16:00
Astelehenetik ostiralera

— TODA LA
BIBLIA...

O CASI
Campingags

Antzoki Zaharra
Irailak 3 - 21:00etan

20 sarrera
DOAN

Donostia Kulturak antolaturik, Campigagasek
prestatutako Toda la biblia... o casi antzerki
lana izango da ikusgai Donostian, antzoki
zaharrean, irailaren 3tik irailaren 8ra. Hiru apaiz
bitxik 0so begiratu berezia ematen diote
Bibliari: nola bizi izan zen Jesus nerabe zen
aroan? Hain harreman txarrak al zituzten
Kainek eta Abelek? Irailaren 3an
- iluntzeko 21:00etan izango den
ﬂ?a"oﬁ emanaldirako 20 sarrera zotz egingo
ditutugu. Zozketaren emaitza,
irailaren 1ean.

— GARRAXI
JATETXEA

Donostia

2 lagunentzako
afaria DOAN

Garraxi jatetxea Donostian dago. Ez
da ohiko jatetxe horietakoa, barazki
jakiak prestatzen baitituzte: besteak
beste, kous kous, basmati arroza,
falafela, entsaladak, guakamolea, soja
albondigak eta abar. Bertan
prestatzen dituzten jaki goxoak
dastatu nahi izanez gero, deitu
Harpidedunen Txokora, 2
lagunentzako afaria baitugu zotz

egiteko. Zozketaren emaitza,
abuztuaren 31n.

(SAKATU ZURE
AUKERA BADA)

5

GUNEKO 24 ORDUETAN

— KAUKASOKO

BALET
NAZIONALA

Zuzendaria: Tatiana Zajarova
Berako Eztegara pilotalekua
Abuztuak 30 - 22:00etan

10 sarrera DOAN

Goi mailako baleta, fintasun handiko ikuskizuna eta
edertasun eszeniko ikaragarrikoa. Folka, klasikoa,
akrobatikoa eta kosakoen dantzak. Kosakoak
literaturako mitoak dira, Errusiako historiako
heroiak. Kaukasoko Balet Nazionala Monsellet
Handiak sortu zuen, Errusiako dantzaririk
handienak. Emanaldia 1978. urtera arte debekatua
egon zen, baina orduz geroztik ohore eta sari
handiak jasotakoa da. Euren ikuskizunak
Kaukasoko dantza, ohitura eta musikak

@aatuzure  biltzen ditu. Zozketaren emaitza,
AUKERA BADA)

abuztuaren 30ean.

v EKONOMIA

ITSAS EZBEHARRA BRETAINIAKO ITSASOAN. [gande gauean izan ezbeharrean lau marinel
(hiru euskal herritar) hil ziren. Gorpuen bilaketa lanak aurrera jarraitzen badu ere
oraindik ez dira topatu. Atzo egin ziren Jose Baptistaren hileta elizkizunak Pasaian.

‘Cistude’-ren hondoratzean zerikusia
dutela onartu du zamaontziko jaheak

‘Bow Eagle’-eko jabeak gertatutakoaren berri kapitainari ezkutatu izana leporatu die
zamaontziko marinelei; Dunkerquetik Rotterdamerako bidean da berriro ontzia

Erredakzioa | DONOSTIA

Susmoak egia bilakatu dira.
Bow Eagle zamaontzi norvegia-
rrak zerikusi zuzena izan zuen
igande gauean Cistude Frantzia-
ko arrantzontziaren hondora-
tzean, eta ondorioz, ontziko lau
marinelen heriotzan (horien ar-
tean hiru euskal herritar). Hala
onartu zuen atzo Hans Lund
Bow Eagle-en jabegoa duen
Odfjell sozietateko lehendaka-
riordeak, nahiz eta asteartean
adierazi ez zekitela ezer.

Lundek erantzukizun guztia
Bow Eagle-eko marinelen bizkar
gainean utzi zuen. Bere azalpe-
nen arabera, eskifaiako zenbait
kide igande gau hartan ontzi
gainean ziren, baina gertaera bi
egunez ezkutatu zioten kapitai-
nari. Une horretan, bera kabi-
nan zegoen lotan eta geroago
jakin zuen zerbaiten aurka jo
zutela, baina zehazki zer izan
zen jakin gabe.

«Astelehenean zaintzan ziren
gizonek asteazken goizean

[atzo] kapitainarengana joan
dira eta bi aldiz idatzita eman
dituzten adierazpenak aldatu
egin dituzte», azaldu zion Reu-
ters agentziari. «Nahiago izan
dute —gaineratu du— hasiera
batean azalpen okerrak ema-
tea. Ikaragarria da, kolpe latza
izan da kapitainarentzat eta
Odfjelleko zuzendaritza guztia-
rentzat. Erabaki dugu ahal be-
zain laster azaleratzea informa-
zio hauy.

Herenegun gai kimikoak ga-
rraiatzen zituen zamaontzia
Dunkerqueko portura desbide-
ratu zuten Itsas Arazoetarako
arduradunek, ontzia gertutik
ikertzeko, baina azterketa atzo
eten beharra izan zuten eta Bow
Eagle berriro Rotterdamerako
(Holanda) bidean da.

Igandeko kolpeak zuloa egin
zuen ontziko kroskoan ,eta ho-
rren eraginez, 200 tona etilo
azetato isuri ziren uretara. Dun-
kerqueko Itsas Arazoetarako
ordezkariek azaldu zutenez,
kroskoa «berehala» konpondu

beharra dago eta portuak ez du
lan horretarako behar den ma-
teriala, ontzi barnean dagoen
gai kimikoa kanporatu egin be-
har baita

Ikerketak Rotterdamen ja-
rraituko du, beraz, nazioarteko
batzorde baten esku, agintari
norvegiar eta holandarren el-
karlanaz ere baliatzeko. Fran-
tziako justiziak auzibidea irekia
dio zamaontziari «nahigabezko
hilketagatik» eta «arriskuan den
jendeari ez laguntzeagatik».
Gainera beste ikerketa bat aitzi-
na doa gai kimikoaren isurketak
kutsadurarik eragin zuen azter-
tzeko.

Blow Eagle Brasildik zetorren
Rotterdameko bidean. Igande
eta astelehen bitarteko gauean,
02:00ak aldera, Cistude ontzia jo
zuen Bretainiako kostaldetik
120 kilometro ingurura. Talka-
ren ondorioz, Cistude-ko zazpi
marinelek ur hotzetara jauzi
egin behar izan zuten baina
Itsas Arazoetarako ordezkariek
hiru marinel baino ezin izan zi-

tuzten topatu. Hildako lau mari-
nelen gorpuak topatzeko bila-
keta lanek aurrera jarraitzen
dute. Hondoratutako ontzia bai
aurkitu zuten, itsas hondoan,
158 metrora.

Hildakoetako hiru euskal he-
rritarrak dira. Josu Solabarrieta
Bengoetxea ondarrutarrak 42
urte zituen eta ezkongabea zen.
Manuel Vazquez, berriz, Aya-
monte herrian jaio zen orain 49
urte, baina Ondarroan bizi zen.
Jose Baptista da Silva 56 urteko
portugaldarrak urte asko zera-
matzan Pasaian bizitzen eta lau
seme-alaben aita zen. Lauga-
rrena Pascal Vassel frantziarra
Zen.

Baptistaren hiletak atzo

Jose Baptista da Silva portugal-
darraren hileta elizkizunak egin
ziren atzo arratsaldean Trin-
txerpeko Karmengo Amaren
elizan. Pasaiako herriaren ize-
nean, Udalak tragedia honek
herritarren artean eragindako
atsekabea islatu zuen.

Beste hi euskal
ontzi harrapatu
dituzte Frantzian
legezko mugatik
kanpo arrantzan

EnekoBidegain | DONOSTIA

Arroxelako itsas arazoe-
tako arduradunek bertze
bi euskal arrantzontzi,
Getariako Gure Piedad eta
Orioko Gure Anaia, atxilo-
tu zituzten atzo goizalde-
an. Kostaldetik 6 miliata-
ra bitartean arrantza egi-
tea debekatua dago.
Hamar egunean bost dira,
guztira, eremu horretan
harrapatuak izan diren
euskal itsasontziak
Goizeko 04:40an, ha-
rrapatu zituzten, Bordele
eta Arroxelaren artean,
kostatik 5 eta 6 mila bitar-
tean, «praktikoki mugany,
Orioko kofradiako kideen
hitzetan. Baina baimen-
dutako mugatik kanpo
itsas agintarientzat. Atu-
na harrapatzeko antxoen
arrantzan ari ziren, gero
beita gisa erabiltzeko.
Harrapatu ostean Arro-
xelako portura ekarrarazi
zituzten bi ontziak. Arra-
tsaldean, arrantzaleei gal-
dekatu zieten eta gaur
goizean pasako dira epai-
learen aitzinetik, fidantza
ezagutu zain. Aurrekoe-
tan harrapatutako hiru
ontzietako biri 5.000 eu-
roko isuna ezarri zioten
bakoitzari epaile frantzia-
rrek, eta 1.000 eurokoa
bertzeari. Aldea, lehenen-
goek ez zutela onartu mu-
gatik kanpo ari zirenik,
eta azkenak, ordea, bai.
Getariako Arrantzaleen
Kofradiako lehendakari
Joxe Mari Irigoienek ez
du ulertzen itsas aginta-
rienjarrera «antxoa mugi-
tu egiten delako, batzue-
tan eremutik kanpo eta
besteetan barnean». Argi
utzi zuen beita bila zihoa-
zela eta «ez saltzera». «Bi
hilabeteetatik 20 egunero
soilik goaz Bordelera. Ez
goazlapurtzera.

LANA. Medefek 35 orenak «desegin» nahi ditu eta sindikatuek orain arte lortua babestu

Sindikatuek eta Medefek gohernuaren
proposamen sozialak kritikatu dituzte

35 oreneko lan astea erreformatu eta SMICak hein gorenean orekatu nahi ditu Fillonek

Erredakzioa | BAIONA

Francois Fillon Frantziako Gi-
zarte arazoetako ministroak
sindikatuen eta patronalaren
kritikak entzun zituen atzo eta
herenegun. Frantziako Gober-
nuak eta Legebiltzarrak iraila
erdialdera erreforma sozialak
eztabaidatu eta bozkatuko di-
tuzte. Fillon sindikatuekin bildu
zen atzo eta herenegun, proiek-
tuaren norabide nagusien aur-
kezteko.

35 oreneko lan asteari dago-
kionez, gobernuak legea «arin-
du» nahi luke, «oinarriak dudan
ezarri gabe». Aparteko orduen
muga urtean 130 orenetik 180
oreneraigotzea aipatzen du.
Gobernuaren xedeek Medefen
«kezkak» eragin dituzte. Patro-
nalaren erakundeak lege hori
«desegiten hasi» nahi luke, Er-
nest Antoine Selliere Medefeko
lehendakariak atzo adierazi
zuenez.

Medefen ustez, lanaldiaren
murrizketari buruzko legea
«trabagarria da enpresentzat».
Lege hori ez du elkarrizketa so-
zialaren bitartez aldatu nahi,
baizik eta «gobernuaren edo le-
gebiltzarraren erabakiz». Go-
bernua «zuhurtziaz» jokatzen
ari dela kritikatu zuen.

Arras bertze muturreko kriti-
kak entzun ziren, aldiz, zenbait
sindikaturen ordezkarien aho-
tik. CGTren ustez, gobernua ez
da «35 orenen arintzeari buruz-
ko eztabaidan, baizik eta lan
orenen erreforma proiektu ba-
tean». Bernard Thibault CGTko
idazkari nagusiak «langileak na-
gusien nahiaren meneko ezar-
tzeko asmoa» gaitzetsi zuen.
CFTC sindikatuaren iritziz ere,

KARGU SOZIALAK

Raffarinek zergak
baino lehen apaldu
nahi ditu karguak

Jean-Pierre Raffarin Lehen
ministroak lehentasunak al-
datu dituela dirudi. Astelehe-
nean Arroxelan mintzatu
zen eta lehentasun berri bat
finkatu zuen: «Kargu sozia-
len apaltzea». Orain arte, on-
dasunaren gaineko zergak
%S5 apalduko zituela hitze-
man zuen. Baina azken egu-
netan eztabaidak piztu ziren
gobernukideen artean eta
eskuinaren baitan. Batzuek
ez zuten lehentasunezkotzat
jotzen zergen apaltzea. Oro-
ren buru, «enpleguaren ego-
era ikusirik», Raffarinek
nahiago izan du enpresek or-
daindu beharreko partesari
sozialen apaltzea hautatu.
Hori ere sindikatuekilako
ezadostasunen oinarrian iza-
nenda.

Fillonen xedeak «enpresaren
aldekoak dira eta ez langileen
aldekoak». CFDT ere kezkati
agertu zen, atzo, 35 orenei bu-
ruz, bertze sindikatuen arrazoi
berengatik.

SMiCari buruz lasaiago

CFDT, ordea, konforme gelditu
zen lanbide arteko gutxieneko
soldataren (LGS) harmoniza-
zioari buruz Fillonek aurkeztu
aurreikuspenekin. Gaur egun
sei LGS desberdin daude eta
gobernuak guztiak berdindu

LAURENT REBOURS / EPA .
E. Antoine Seillere Medefeko buruak 35 orduak kentzea eskatu du.

nabhi lituzke, guztiak soldata go-
renera ekarriz. CFDTren ustez,
horrela, LGS irabazten dutenek
beren eros ahalmena %12 igo-
ko dute hiru urte barne.

Medef, aldiz, ez zen batere
konforme gelditu. Uda hasie-
ran jadanik kritikatu zuen gu-
txiengo soldata gorantz oreka-
tzea. Patronalak nahiago du
soldata apalenaren arabera
moldatzea SMICaren harmoni-
zazioa. Halere, neurri horrek
enpresei «ez diela kosturik eka-
rriko» onartu zuen.

Legebiltzarrak urri hasieran
bozkatu behar luke gobernua-
ren erreforma proiektua. Bali-
teke sindikatuen mobilizazioak
eragitea, CGTk abisatu zuen
bezala. «Proiektua dagoen be-
zala gelditzen bada, mobiliza-
ziora deituko dugu» adierazi
zuen Thibaultek. Ikusi beharko
da, gainera, ea gobernuak Me-
defen eskaera batzuk onartzen
dituen. Horri, pribatizazio xe-
deak gehitu behar zaizkio,
EDF-GDF eta Air France kon-
painian bereziki.

MERKATUAK. Alemaniako enpresaburuen konfiantzaren galera, eta Nortelen irabazien aurreikuspena

Alemaniako enpresarien eta
AEBetako kontsumitzaileen
konfiantzaren galerak mundu
osoko burtsetan beherapen
handiak eragin zituzten atzo.
Hala ere, ez dira horiek bakarrik
adituek atzo ahotan izan zituz-
ten arrazoiak. Nortel enpresa,
Alemaniako ekonomiaren sus-
pertzea iritsiko ote den kezkak,
Europako diru masaren haz-
kundeak, Irak eta AEBen arteko
liskarrak... guztiek izan zuten
zerikusirik atzoko saioan.

Alemaniatik eta AEBetatik iritsi

iragarpenek galera handiak
sorrarazi dituzte bhurtsetan

Hala, Europako burtsa guz-
tiek galera handiak izan zituz-
ten, hauek bai, Alemaniatik iri-
tsitako azken berrien ondorioz,
batez ere. Indize garrantzitsue-
nen artean gehien galdu zuena
Parisko CAC 40 izan zen, 150
puntutik gora, %4,22, utziz. Ho-
nen ostean, FTSE-100 izan zen
galera gehien izan zituena, 170

puntu, %3,95, hain zuzen ere.
DAX alemaniarra ere ez zen
urrun geratu, eta %3,69ko be-
herapena nozitu zuen. IBEX
35ak, berriz, %3,44ko galere-
kin, 6.500eko maila galdu zuen.

Euskal Herrian ere burtsak
gogoz egin zuen behera. Hala,
Bilboko 2000 indizeak 20 pun-
tutik gora galdu zituen, eta

1.179,86 puntutan geratu zen.
IBEX 35ean kotizatzen duten
hiru euskal enpresek ere galera
handiak izan zituzten. Hala,
BBVA, %b5,22, jaitsi zen, gehien.
Gamesak, %2,45 galdu zuen,
eta Iberdrolak, %1,15.

AEBetan berri txarrek Nortel
izan zuten protagonista. [zan
ere, irabazi aurreikuspenak mu-
rriztu egin dituela iragarri zuen,
etaIntelekherenegun gauzabe-
ra egin ostean indizeen jaitsiera
eragin zituen AEBetan. Dow Jo-
nes %1,71 galtzen ari zen, ixte-
ko bi ordu falta zituela.

|____EKONOMIA Q[

LABURREAN

AEBetako kontabilitate
neurri berriak onartzen
dituela adierazi du BBVA
finantza erakundeak

BBVA, SCH, Telefonica eta
Repsol-YPFk prest dira Esta-
tu Batuetan orain hilabete
onartu berri diren kontabili-
tate arauak betetzeko, atzo
ziurtatutakoaren arabera.
Endesa ez ezik AEBetan ko-
tizatzen duten Espainiako
enpresa guztiek onartu di-
tuzte kontabilitate neurri ho-
riek. Lege berria gaur bertan
jarriko da martxan. Neurri
horiekin, kontabilitate agi-
rien gardentasun eta fidaga-
rritasuna bermatu nahi dira.

Enpresaburu alemanen
konfiantza adierazleak
abuztuan behera egin du
IFOk iragarri duenez

IFO Alemaniako Ekonomia
Ikerketarako Institutuak
atzo iragarri zuenez, Alema-
niako enpresaburuen kon-
fiantza adierazleak behera
egin du abuztuan. Hala,
adierazleak adituek uste bai-
no gehiago egin du behera,
uztaila amaierako 89,9 pun-
tutik oraingo 88,8 puntura,
hain zuzen ere. Iragarpen
horrek, ordea, ez du euroa-
ren kotizazioan eragin han-
dirik izan, eta EBZ Europako
Banku Zentralak diru berria-
ren kotizazio ofiziala 0,9826
dolarretan ezarri zuen, alda-
keta handirik gabe, beraz.

Untxien sektoreak
neurriak azkar hartzeko
eskatu dio Nekazaritza
ministroari

EHNE sindikatuak untxi haz-
ketaren krisiak jarraitzen
duela ohartarazi du. Onda-
mendia eragozteko Adminis-
trazioari neurriak «azkar»
hartzeko eskatu dio. Untxi
ekoizleak ekoizpen kostuen
azpiko prezioekin jarraitzen
dutela salatu du EHNEk.
Arazoari aurre egin beharre-
an, Espainiako Gobernuak ez
duela deus egiten dio sindi-
katuak. Hori dela eta Zarago-
zan Nekazaritzako Ekono-
misten Europako Batasuna-
ren X. Batzarrean eta Miguel
Arias Cafiete Nekazaritza
ministroa han zela baliatuz,
COAGekin batera kontzen-
trazioa egin zuen atzo EH-
NEk.

GASOLINDE AN
LANGILEA BEHAR DA
JAI EGUNETARAKO

Donostia

IRAKEN KONTRAKO EGITASMOAK. Saddam Hussein Bagdadeko agintetik kentzeko
Bushen gobernuak duen plana nazioartean gero eta gaitzespen gehiago jasotzen ari
direnean, AEBak beren kabuz jotzearen alde agertu da Rumsfeld Defentsa idazkaria.

Iraki erasotzeko NBEren sostengurik ez
duela esan dio Annanek Washingtoni

Estatu Batuen alde bakarreko ekimenaren aurka agertu da, lehen aldiz, Alemaniako kantzilergai Stoiber

ARMEN KONTROLA

«Susmagarria»
den lantegia
erakutsi du Irakek

AEB Ameriketako Estatu Ba-
tuen arabera arma kimikoak
eta biologikoak ekoizten di-
tuen lantegia erakutsi zieten
Irakeko agintariek atzo atze-
rriko hedabideetako ordez-
kariei. Saddam Hussein pre-
sidentearen ordezkariek
adierazi zutenez, fabrikan
pestizidak prestatzen dira
gero merkaturatzeko. Lante-
gia Bagdad hiriburutik gertu
kokaturik dago.

Mendebaldeko kazetariak
fabrikan barrena ibili ziren.
Enpresak Falluja-3 izena du,
eta hiriburutik 40 kilometro-
ra dago, mendebaldean. Bi-
sita Hussam Mohammed
Aminek zuzendu zuen, zeina
Irakeko agintarien eta NBE
Nazio Batuen Erakundeko
begiraleen arteko lotura la-
nak egiten dituen batzorde-
ko burua den.

«Irakek hemengo gunea
berreraiki eta arma biologi-
koak eta kimikoak ekoizten
ari dela dioten akusazioak
faltsuak dira», adierazi zien
Aminek kazetariei. Kazeta-
riek esan zutenez, lantegiko
zenbait leiho hautsita zeu-
den. «Fabrika honek ez du
zerikusirik legezko kanpoko
jarduerekin», adierazi zuen
Irakeko ordezkariak.

Fabrika 1987. urtean erai-
ki zuen Irakek eta Golkoko
Gerra bitartean suntsitu zu-
ten AEBen eta haien aliatuen
gerra hegazkinen bonbarda-
ketek, 1991n. 1998an berriro
txikitu zuten Erresuma Ba-
tuetako hegazkinek, eta os-
tera ere eraiki behar izan zu-
ten irakiarrek. «Planta hau
250 aldiz ikuskatu zuen
NBEko begirale taldeak
1994ko ekainetik 1998ko
abendua arte», azaldu zuen
Aminek.

GOH CHAI HIN / EPAR

Txinako lehen ministrorde Kian Kitxen —eskuinean— ongietorria egiten Irakeko Atz

Iraki erasotzeko egitasmoan
Nazio Batuen Erakundearen
sostengurik ez duela izango
ohartarazi zion atzo Washing-
toni Kofi Annan nazioarteko
erakundeko idazkari nagusiak.
Erasoa baztertu eta desarmera-
ko adituen itzulera ahalbidetze-
ko elkarrizketaren alde egin
zuen Annanek.

Washingtonek Iraki eraso
egitea erabakitzen badu «Ame-
riketako Estatu Batuen politika
izango da hori, ez Nazio Batuen
Erakundearena», esan zuen
idazkari nagusiak Bostwanan
eginiko prentsaurrekoan. Bag-
dadekiko elkarrizketak aurrera
egitea eta NBEko ikuskatzaile-
ak Irakera «ahalik eta azkarren»
itzultzea espero zuela gaineratu
zuen, Afrikako hainbat estatu-
tara bisita egin duen Kofi Anan-
nek.

Honen haritik, negoziazioa-
ren aldeko deia berretsi zuen

atzo Irakeko Gobernuak, Taiha
lassin Ramadan presidenteor-
dearen bitartez. «Elkarrizketa
erabat eten ez dela uste dugu;
blokeatuta dago, halere, estatu-
batuarren presioa dela-eta. El-
karrizketa arazo bat konpontze-
ko era zuzena da, Iraken ustez»,
esan zuen Ramadanek atzo.
George W. Bush Estatu Batue-
tako presidentearen oharrak se-
rio hartu dituztela gaineratu
zuen: «Ez dugu uste estatuba-
tuarren mehatxuak txantxa di-
renik, baina ez dugu era fatalis-
tan onartzen». Irak bere burua
defendatzeko prest zela nabar-
mendu zuen Ramadanek.
Egoera atakatik ateratzeko
«nazioarteko zilegitasunean,
nazioarteko legedian eta NBE-
ren hitzarmenean oinarrituriko
konponbidea» behar zela esan
zuen Saddam Hussein Irakeko
presidenteak asteartean.
NBEko idazkari nagusiak na-
zioartean eraso egitasmoaren
aurka adierazpenak egin dituz-

KOFI ANNANEN HITZAK

Washingtonek Iraki eraso
egitea erabakitzen badu
«Ameriketako Estatu
Batuen politika izango da
hori», ez NBErena

ten ahots ugariekin bat egin
zuen atzo, beraz. Washingto-
nen jarrera oldarkorrarekiko
oposizioa ia erabatekoa da,
Mendebaldean zein Ekialde
Hurbileko estatuetan.

Iraken diplomazia ahian

Erasoaren aurkako nazioarteko
iritzia sendotzeko ahalegin han-
diak egiten ari da Bagdadeko
diplomazia azken orduotan. Ra-
madan presidenteordea Sirian
izan zen atzo, Atzerri ministro
Naji Sabri Pekinen zen bitarte-
an. Txinako presidenteorde
Kian Kitxen eta Tank Jiaxuan

erri ministro Naji Sabriri, atzo, Pekinen.

Atzerri ministroarekin bildu
zen. Biek berretsi zioten Peki-
nek Estatu Batuen eraso asmo-
en kontra duen jarrera. «Indarra
erabilita mehatxu egiteak ez du
arazoa konponduko», esan
zuen Jiaxuanek.

Washingtonek Ekialde Hur-
bilean azken urteotan izan duen
aliatu Saudi Arabiak Irak eraso-
tzearen aurkako arrazoiak pla-
zaratu zituen atzo, Adel Al Ju-
beir Atzerri Ministerioko ahol-
kulariaren bitartez: «Une
honetan gerra egitea ez da ko-
menigarria. Hori sostengatzen
duen estaturik ez da munduan.
Ez dago horretarako lege oina-
rririk. Ez dago nazioarteko agin-
durik. Ez dago horretarako koa-
liziorik», esan zuen. Bushek Te-
xasen duen etxaldean bisitan
izan zen atzo Bandar Bin Sultan
Saudi Arabiak AEBetan duen
enbaxadorea. Riadek bere base
militarrak estatubatuarrei Ira-
ken aurka erabiltzen utziko ez
dizkiela berretsi zuen.

ADEL AL JUBEIR
(Saudi Arabiako Atzerri Ministerioko
aholkularia)

«Erasoa sostengatzen
duen estaturik ez da. Ez
dago lege oinarririk, ez
nazioarteko agindurik
ez eta koaliziorik ere»

HOSNI MUBARAK
(Egiptoko presidentea)

«Iraken aurka joz gero,
buruzagi arabiarrak ez
dira gai izango masen
haserrea baretzeko»»

EDMUND STOIBER
(Alemaniako kantzilergaia)
«Erabakitzeko eta
ekiteko agintea NBEren
esku dago. Bakarkako
urratsak, itunaz kanpo
daude»

Bushek Ekialde Hurbila na-
hastuko duelairagarri zuen atzo
Hosni Mubarak Egiptoko presi-
denteak. «Iraken aurka joz
gero, buruzagi arabiarrak ez
dira gai izango masen haserrea
baretzeko», esan zuen.

Washingtonen erasoa «na-
zioarteko legediaz kanpo» dela
nabarmendu zuen Qatarko
Atzerri ministro Hamad Ben
Khalifa Al Zanik. Irakek NBEren
ikuskatzaileak onartuta ere,
Bushek erasotzea litekeena zela
gaineratu zion Al Jazeera tele-
bista kateari. Negoziazioaren
alde mintzatu zen Al Zani.

Mendebaldeko aliatuak

Estatu Batuek nazioartea ain-
tzat hartu gabe bakarrik Iraken
aurka jotzearen kontrako adie-
razpenak egin zituen atzo, le-
hen aldiz, Edmund Stoiber Ale-
maniako kantzilergorako hau-
tagai  kristau-demokratak.
«Erabakitzeko eta ekiteko agin-
tea Nazio Batuen Erakundea-
ren esku dago. Bakarkako urra-
tsak, kontsultatu gabe, koordi-
natu gabe eta nazioartearen
aginterik gabe, itunaz kanpo
daude», esan zuen.

Erresuma Batuan gero eta
ahulagoa da Tony Blair lehen
ministroak Bushen politika la-
guntzeko duen sostengua.
The Guardian egunkariak atzo
argitaraturiko inkesta baten
arabera, Alderdi Laboristaren
(Blairren alderdia) botoemaile-
en %52 Iraki erasotzearen aur-
kakoak dira.

Erasorako ezinbestekoa den
Turkiak ere gerraren kontrako
jarrera berretsi zuen atzo. Kur-
distango egoera larriagotzea
eta gatazkak Turkiako ekono-
mian izan lezakeen eragina dira
Ankararen kezka nagusiak.

AEB Ameriketako Estatu Batuetako Was-
hington Post egunkariak bere atzoko edito-
rialean dioenez, irailaren 11z geroztik
atxilotutako hainbat etorkinen kasuak ez
lirateke isilpean gorde beharko, jendea-
ren jakiteko eskubidea urratzen baita.

WASHINGTON POST
Ate itxien atzean hiltzen
(2002ko abuztuaren 28a)

Urte honen hasieran Michigango epaile
federal batek erabaki zuenean iazkoiraila-
ren 11z geroztiko immigrazio kasuak se-
kretupean gordetzeko Justizia Departa-
menduaren politika herrialde honetan
eramaten den gobernatze irekiarekin bat
ez zetorrela geronek iradokizun apal bat
eskaini genuen: ez apelatu. Gobernuak,
haatik, aurrera jo zuen. Ordudanik, New
Jerseyko epaitegi batek antzeko ebazpe-
na kaleratu zuen, Gobernuak apelatu zue-
na ere. Eta orain, Apelazioen VI. Zirkuitu-
ko Epaitegiko epaimahai batek —Rabi
Haddadizeneko baten kasua daramana—
aho batez ebatzi du irailaren 11rekin lotu-
tako kasuen itxiera sistematikoak Lehen-
biziko Emendakina urratzen duela. «Adar
Exekutiboak jendearen bizitzak deserrotu
nabhi ditu, publikoaren begiradatik kanpo

eta ate itxi baten atzeany, idatzi zuen Da-
mon Keith epaileak epaitegiarentzat. «De-
mokraziak ate itxien atzean hiltzen dira».
Epaile gehiagok ez luke politika higuin-
garri honen gainean ebazpenik hartu be-
harko; tenorea da Justizia Departamen-
duak mezua uler dezan. [Irailaren 11ko]
erasoen ondorenean agintariek arabiar eta
musulman asko eta asko atzeman zituz-
ten, zeinen immigrazio estatusa terroris-
moaren kontrako ikerketaren testuingu-
ruan eskastzat joa izan baitzen. Segurki,
jendehorietako anitzek ez zuen zerikusirik
terrorismoarekin. Halere, Gobernuak be-
ren interes bereziko deportazio prozedure-
tan arau sorta bereziki zurruna erantsi
zuen: «Bisitaririk ez, familiarik ez, prentsa-
rik ez». Kasuak [erregistro] liburuetatik at
mantendu dituzte. Nahiz eta [sekretuki]
sailkatutako informazioa ez eduki, ofizialki
—publikoki bederen— ez dira existitzen.
Gobernuak dio sekretua beharrezkoa
dela ikerketaren nondik norakoarekin lo-
tutakoinformazioa argitarairits dadin era-
gozteko; informazio horretan sartzen dira
zein atxilotu duten eta prozedura jakin ba-
tean ager litezkeen egintza zehatzak. Ala-
baina, Departamenduko funtzionarioek
argudiatu dute sekretua ez dela erabate-
koa, akusatuen abokatuek prozeduretara
libreki irits baitaitezke eta horietaz hitz
egiteko baimena baitute. Epaitegiak sei-

nalatu zuenez, balizko deportatuek kan-
poko munduarekin komunikatzeko duten
ahalmenak —abokatuen, familiaren eta
prentsaren bitartez— zeinahi sekretu era-
gingaitz uzten du, materialik sentiberena
edozein modutan agerian utz baitaiteke.
Irudikatzeko zaila da Al Kaedako ekintzai-
leak diren atxilotu gutxi horiek prozedura
irekiak behar izatea beren atxiloketa jaki-
narazteko.

Publikoak, ordea, prozedura irekiak be-
har ditu bere gobernua zer egiten ari den
zantzu bat izateko. Eta abokatuek auzia-
ren berri eman ahal izateak ez du arazoa
konpontzen; publikoa Gobernuaren pro-
zedura garrantzitsuetara iristea ez da lor-
tzen alde bateko abokatuen bigarren es-
kukoiritzi partzialen bidez. Informazio ze-
hatza babestu behar bada, immigrazio
epaileak libre dira prozedurak ixteko. Bai-
na erabaki hori kasuak banan-banan az-
tertuta eginbehar da, ezkasu sorta osobat
oro har hartuta. Keith epaileak esan zue-
nez, «Gobernua ateak ixten hasten dene-
an selektiboki jendeari eskubide osoz da-
gokion informazioa kontrolatzen du. In-
formazio selektiboa desinformazioa da.
Lehenbiziko Emendakinaren egileek...
jendea babestu zuten gobernatze sekre-
tuaren kontra». Arrazoi du; Justizia De-
partamenduak helegiteari utzi beharko
lioke, eta [egoera] onartu.

. i g .
DENIS POROY / AP "USSN.

AEBetako Defentsaidazkari Donald Rumsfeld Camp Pendletonen (K

Bagdaden kontra

nazioarteko

gy
alifornia), marin

hahesaizango
dutela diote AEBek

Donald Rumsfeld Defentsa idazkari
estatubatuarrak esan du George W. Bushek
ez duela erabaki fermurik hartu oraino

Prm il e
ezinguratua, herenegun.

AEB Ameriketako Estatu Ba-
tuetako Defentsa idazkari Do-
nald Rumsfeldek esan duenez,
Washingtonek nazioarteko la-
guntzaizango du Iraken kontra-
ko eraso zabala abiatzea eraba-
kitzen badu. Rumsfeldek zehaz-
tu zuen George W. Bushek era-
bakia hartzen duenean AEBen-
tzat onena zer den kontuan
izango duela. Bestalde, Saudi
Arabiako Atzerri Politikarako
kontseilari batek adierazi due-
nez, bere herrialdea bat dator
AEBekin Irakeko presidente
Sadam Hussein mehatxu bat

dela esatean, baina hura botere-
tik kentzeko eraso militar baten
aurka dagoela berretsi du.
Rumsfeldek  herenegun
Camp Pendletonen (Kalifornia,
AEB) jakinarazi zuenez, Etxe
Zuriak nazioarteko laguntza
izango du Iraki erasoa jotzea
erabakitzen badu. «Presidente-
ak ez ekiteko arriskuak ekiteko-
ak baino handiagoak direla era-
bakiko balu ez dakit zenbat he-
rrialdek hartuko luketen parte
[erasoan]», onartu zuen.

Riad, Iraki erasotzearen aurka

Pentagonoko buruak zehaztu
zuenez, «gure herrialdeak deli-
bero egokiak hartzen dituenean
beste herrialdeek lagundu eta
parte hartuko dute». Rumsfel-
dek zehaztu zuen Bushek eraba-
kia hartzen duenean AEBentzat
onena zer den aintzat hartuko
duela. Zernahi den ere, Bushek
oraindik erabakiirmorik ez due-
lahartu gaineratu zuen.

Etxe Zuriak garrantzia handia
ematen dio Saudi Arabiarekiko
harremanei, berau aliatua izate-
az gain, petrolio hornitzaile na-
gusia baita. Aitzitik, Riadek ez
du begi onez ikusten Iraken
kontrako erasorik eta ez luke
horretarako bere base militarrik
utziko. Saudi Arabiako Atzerri
Politikarako kontseilari Adel Al
Jubeirrek CNN telebista kateari
adierazi dionez, Riad ados dago
AEBekin Sadam Hussein meha-
txu bat dela esatean. Ostera, ez
dator bat balizko erasoarekin:
«Uste dugu ez dela une egokia.
Ez dago herrialderik babesten
duenik. Ez dago legezko oinarri-
rik. Ez dago nazioarteko zigo-
rrik, ezta koaliziorik ere».

EKIALDE HURBILA. Ustezko arma trafiko baten aurkako operazioa egin du Israelgo Armadak Gaza itsasaldean

Europako Batasuneko presi-
dentetza danimarkarrak baiez-
tatu zuen atzo Ekialde Hurbile-
an bakea bermatzeko plan bat
aurkeztuko duela Helsinger hi-
rian (Danimarka), bihar eta etzi
egingo den EBko Atzerri minis-
troen bileran. Alemaniarekin,
Erresuma Batuarekin eta Fran-
tziarekin elkarlean moldatu
duen bakerako egitasmo horre-
tan, Danimarkak planteatzen
du muga zehaztuekiko estatu
palestinar bat sortzea 2005. ur-
terako.

Berlingske Tidende egunkariak
lehendabizi aipatutako plan
hori badela baieztatu zuen atzo
Danimarkako Atzerri ministro
Per Stig Moellerrek. Hark izen-
petutako agirian, zehaztu zuen
plan hori eztabaidatuko dutela
EBn partaide diren estatuetako
diplomaziako buruen artean,
«hemendik hiru urtera estatu
palestinar baten sorrerari susta-
pen eraginkorra emateko joka-
bidearen ikuspegitik». Ohar ho-
rretan, halaber, Per Stig Moelle-
rrek  azpimarratu  zuen,
planaren «lehendabiziko mol-
daera» hori onartu eta gero,
Ameriketako Estatu Batuek,
Errusiak, Europako Batasunak
eta Nazio Batuen Erakundeak
osatzen duten laukotearen es-
kuko jarriko dela.

Azken batean, laukote horrek
bere gain hartuko du «txosten
zehatz baten idaztea». Bakera-
ko plan horren faseak eta horre-
kin bat egin zezakeen israeldar
eta palestinar aldeen konpro-
misoak zehaztuko dituzte lau-
koteak atonduko duen txoste-
nean. Planaren oraingo edukiaz
argibiderik ez zuen eman Dani-
markako Atzerri ministroak,
baina albistearen lehen plazara-
tzailea izan zen Berlingske Ti-
dende-k, ordea, aipatutako hiru
faseen kontuaz datu batzuk za-
baldu zituen. Egunkariaren ara-
bera, Palestinako lurralde auto-
nomoetan 2003ko urtarrilean
egingo diren Lehendakaritzara-
ko eta Parlamenturako hautes-
kundeen aurretik gauzatu behar
litzateke lehen fasea.

Lehen fasean, Israelgo Go-
bernuaren eta Palestinako
Aginte Nazionalaren artean se-
gurtasunerako akordio bat hi-
tzartuta egon behar litzateke,
indarkeria egoera gelditzeko
xedez, PANeko segurtasun zer-
bitzuek bateratu behar lukete,
bai eta Jasser Arafat PANeko
presidentearen aginpideaz eta
jarduera zehatzaz ados jartze
bat lortu ere. Hauteskundeak
igaro eta 2003ko erditsura luza-
tuko litzatekeen bigarren fase-
an, berriz, PANen konstituzio
eta administrazio berrituak eta
Palestina burujabearen behin-
behineko mugak zehaztea gau-

2005ean estatu palestinarra
sortzeko plana aurkeztuko
du bihar EBko presidentetzak

Segurtasun aferez hitz egiteko atzoko bilera atzeratu du Tel Avivek

Palestinar bat 30 kiloko gari zakuak banatzen atzo, Belenen. NBEk iheslariei emaniko laguntza da.

Hiru fase, hiru urtetan

Hauexek dira EBk Danimarkaren bidez aur-
keztuko duen planaren ardatzak.

SEGURTASUN AKORDIOA. Palestinako lurralde au-
tonomoetan 2003ko urtarrilean egingo diren
bozak baino lehen, Israelek eta PANek segur-
tasun akordio bat hitzartuko lukete, indarkeria
geldiarazteko asmoz. PANen segurtasun inda-
rrak bateratuko lirateke eta Jasser Arafat pre-
sidentearen jarduera eta aginpidea finkatuko
lirateke.

PAN-EN KONSTITUZIOA ETA ADMINISTRAZIO BE-
RRIAK. 2003ko urtearen erditsurako Palestina-
ko Konstituzioa eta administrazio berrituak
moldatu egingo lirateke. Estatu palestinarra-
ren behin-behineko mugak hitzartuko ere.

BEHIN BETIKO MUGAK, JERUSALEM ETA ERREFUXIA-
TUAK. 2003 eta 2005. urteak bitartean, estatu
palestinar burujabearen behin betiko mugak
hitzartuko lirateke eta Jerusalemen estatusa-
ren zein iheslari palestinarren itzuleraren ara-
zo minberei konponbide bat emango litzaieke.
Ororen buru, bi aldeek eta nazioarteko komu-
nitateak onartutako estatu palestinarra aldarri-
katuko litzateke.

zatuko lirateke. Hirugarren
fase batean, azkenik, estatu pa-
lestinarra sortuko litzateke, bi
aldeek eta nazioarte komunita-
teak onartutako behin betiko
mugekin eta Jerusalemen zein
errefuxiatu palestinarren arazo
minberak konpondu behar lira-
teke.

«Armak>» hozkailuak ziren

Anartean, bigarren intifada piz-
tetik sumindutako gatazka ez
da baretzeko bidean. Atzo,
esaterako, Israelgo Armadak
operazio militar zabal bat
burutu zuen Gaza itsasaldean,
ustezko arma trafiko bat eze-
reztatzeko aitzakian. Egunsen-
tian, Tsahalen hamaika tanke
eta beste hainbat ibilgailu blin-
datu sartu ziren Xeikh Idjineko
herri palestinarrean. Denbora
berean, gerrako helikopteroek
eta itsasontziek tiroka jardun
zuten.

Militarrek emandako datuen
arabera, Gazako kostetatik
hurbil, itsasora botatako upel
batzuetan ezarritako arma an-
dana bat jaso behar zuten ekin-
tzaile palestinarrek. Tsahaleko
itsas unitateek hogei bat dupa
berreskuratu zituzten baina
Binyamin Ben Eliezer Israelgo
Defentsa ministroak zenbait
ordu beranduago aitortu zue-
nez, hozkailu batzuk besterik
ez zeukaten barrikote haiek.
[turri militarrek baieztatu zuten
albiste bitxi hau eta gaineratu
«oraingoz ez dago zantzurik
hozkailu hauetan armarik ez-
kutu egin denik, hasiera batean
hala uste izan bazen ere».

Israelgo Armadaren ekitaldi
horrek zalantzan jarri zuen be-
rriro ere, PANek eta Tel Avive-
ko gobernuak hitzartutako
Gaza eta Belen lehenik Tsahalen
erretiratze plana. Gatazka gori-
goritik aldentzeko beste ahale-
gin batek ere huts egin zuen
atzo, Ben Eliezerrek jakiterat
eman zuelarik PANeko Barne
ministroarekin asteazken ilun-
tzean egin behar zuen bilera
atzeratuta zegoela. Elkartze
honetan Gaza eta Belen lehenik
planaren segidaz eta segurta-
sun kontuez behar zuten hitz
egin israeldar eta palestina-
rrek.

Ben Eliezerrek azaldu zuen
bilkura hau atzeratzeko eraba-
kia hartu zuela mortero leher-
gailu baten jaurtiketa gertatu
zelakotz Gaza hegoaldeko
Gush Katif kokagune juduaren
aurka. Leherketa honek haur-
tzaindegi bezala baliatzen zen
eraikin bat handizki kaltetu
zuen baina ez zen biktimarik
izan. Kokagune honen alboko
pentze batean, ordea, 25 urte-
ko palestinar bat tiroka hil zu-
ten soldadu israeldarrek atzo
goizean, atentatu bat presta-
tzen zuelako aitzakian.

Errepublikako oinordekoa

ALDAKETAK AZERBAIJANGO KONSTITUZIOAN. Presidenteak semeak bere postua hartzeko
proposaturiko erreformak herritarren %97k onartu dituzte; oposizioak «iruzurra» salatu du

Biztanleak: 8 milioi

Eremua: 86.600 km2

Hiriburua: Baku

Hizkuntzak: Azerbaijanera edo azeriera (%89) eta
errusiera (%3)

Erlijio nagusia: musulman xiita (%70) eta musulman
sunita (%30)

Bizi itxaropena: 65 urte gizonezkoak eta 74
emakumezkoak

Dirua: manata

Esportazio nagusiak: petrolioa eta petrolioarekin
eginiko produktuak

lon Aranburu | DONOSTIA

zerbaijango Hautes-
A kundeen Batzorde Na-

gusiak esan duenez,
hautesleen %97k onartu egin
ditu hango konstituzioan Hei-
dar Alijev presidenteak errefe-
rendum batean proposatutako
aldaketak. Batzuek bozetako le-
hendakariaren osasun makala-
gatik egin dela uste dute. [zan
ere, 79 urte ditu Alijevek, eta
bihotzeko ebakuntza egin diote.
Beste batzuek, aldiz, dinastia STF = = '
jartzeko asmoa ikusten dute. Heidar Alijev Azerbaijango presidentea, eta Vladimir Putin, Moskun, egin zuten bilkuran.

Presidenteak nahi dituen al-

daketen bitartez berak gober-
natu ezin duenean bere semeak
aginduko du, dinastia antzeko
bat sortuz. Erreferendumeko
emaitzek, besteak beste, neurri

hori onartu dute, eta modu ho-
rretan, boterea bere semeari uz-
teko aukera zabalik gelditu da.
Orain arte, presidenteak lehen
ministroari utzi behar zion bo-

terea berak agindu ezin zuene-
an. Erreferendum horren oste-
an Heidar Alijeven semea presi-
denteorde bihurtu da, baina ez
da duen kargu bakarra. Azer-

baijango Komite Olinpikoko zu-
zendaria izateaz gain, Azerbai-
jango petrolio konpainiako pre-
sidenteordea ere bada.
Oposizioko kideek erreferen-

B 23

dumean iluntasunak egon dire-
la salatu dute; «iruzurra». Adie-
razi dutenez, erreferendumeko
arduradunek herritarrak auto-
busez bozkalekuetara eraman
zituzten, modu horretan bozka
kopurua handitu ahal izateko.
Arif Gadzieiev Musabateko
idazkari orokorrak salatu zue-
nez, «bozka asko faltsuak izan
dira», bere alderdiko kideek ez
baitute ulertzen 7.000 biztanle-
ko hiri batean zortzi lagunek ba-
karrik bozkatuta horrelako par-
te-hartze altuko emaitzak non-
dik atera diren. Bozkatu zuten
askok ez zekitela «zergatik ari
ziren bozkatzen» ere salatu du
oposizioak. Gobernuak akusa-
zio guztiak ukatu ditu, eta Azer-
baijango Konstituzioak aldake-
tak behar zituela esan du, modu
horretan, «beste demokrazien
antz handiagoa» hartzen hasiko
delako. Aldaketa hauek giza es-
kubideei ere eragiten diete, bes-
teak beste soldaduskaren ingu-
ruko legeei.

Heidar Alijeven hidea

Heidar Alijev 1923an jaio zen.
KGBko kidea izateaz gain, Al-
derdi Komunistako aspaldiko
kidea da.1969an Azerbaijango
Alderdi Komunistako buru bila-
katu zen. Azerbaijango Alderdi
Komunista zuzendu zuen 14 ur-
tez, politburoko kide bihurtu au-
rretik. Mikhail Gorbatxeven go-
bernuko idazkari bihurtu zene-
an, postu hori utzi zuen.

1991n legebiltzarkide bihurtu
zen, eta Nakhitxevan herrialde-
ko liderra zen. 1992an Abufaz
Eltxibeik irabazi zituen Azerbai-
jango lehen boz demokratiko-
ak, baina 1993an Azerbaijandik
alde egin zuen. Alijev Azerbai-
jango lehendakari bihurtu zen
orduan. Berari esker Azerbaija-
nek berriro galduta zuen orde-
na eskuratu zuela diote.

[ kronoiLocin |

Gatazkaz beteriko historia

Azerbaijango estatuak gorabehera askoko historia du. Persiak eta Errusiak XIX.
mendean banatu zuten, eta Sobiet Batasuneko kidea izan zen XX. mendean. Gero,
estatu independente bihurtu zen Azerbaijan. Heidar Alijev da egungo lehendaka-
ria. Alijevek protagonismo handia izan du azken hamarkadotako historian.

1828. Errusiak eta Persiak Azerbaijan bi
zatitan banatu zuten.

1848. Baku hiriaren inguruetan lehen
petrolio putzua aurkitu zuten.

1918. Azerbaijango Errepublika Inde-
pendentea sortu zen.

1920. Armada Gorriak Azerbaijan hartu
zuen.

1969. Heidar Alijev Azerbaijango
Alderdi Komunistako lehendakari
izendatu zuten.

1982. Alijev sobietetako politburoko
kide aukeratu zuten, eta SESBetako Mi-
nistroen Kontseiluko lehendakariorde.

1987. Alijevek politburoko eta Ministro-
en Kontseiluko karguak utzi zituen.

1988. Karabakh Garaia —Azerbaijango
partea, non armeniarrak nagusi diren—
Armeniako zati bihurtzen saiatu zen.
Armeniarrek Azerbaijan utzi zuten eta
azerbaijandarrek Armenia.

1991. Azerbaijango parlamentuan inde-
pendentziaren inguruko bozak egin zi-

tuzten. Azerbaijanen eginiko lehen hau-
teskundeak Alderdi Komunistako Aiaz
Mutalibovek irabazi zituen.

1992. Eltxibeik Mutalibov ordezkatu eta
bozak irabazi zituen. Karabakh Garaiko
gerra piztu zen Azerbaijanen.

1993. Surat Husseinov komandanteak
bere esku hartu zuen Giandzha hiria. El-
txibeik Azerbaijandik alde egin zuen.
Hori dela-eta Alijevek hartu zuen esta-
tuko zuzendaritza. Alijevek irabazi zi-
tuen hauteskundeak.

1994. Armenia, Azerbaijan eta Kara-
bakh Garaiak su-etena sinatu zuten.
Parlamentuko presidentea eta Alijeven
segurtasun buruak hil zituzten hiru poli-
zia atxilotu zituzten. Petrolioa esporta-
tzeko mendeko akordioa sinatu zuten.

1995. Karabakh Garaia errepublika in-
dependente bezala jokatzen hasi zen.

Hauteskundeak Robert Kotxarianek
irabazi zituen. Azerbaijangoak Alijevek
irabazi zituen. Konstituzio berria onartu
zuten Bakun.

1997. Kotxarianek kargua utzi zuen, Ar-
meniako lehen ministro bihurtzeko. Ar-
kadiv Gukasian da Kotxarianen ordez-
koa.

2000. Gukasianen aurkako atentatu
saiaketa. Karabakh Garaian hauteskun-
deak egin ziren.

2001. Azerbaijan Europako Kontseiluko
kide bihurtu zen.

2002K0 MAIATZA. Joan Paulo II. Azerbai-
janera joan zen lehen aldiz.

2002K0 ABUZTUA. Armeniaren eta Azer-
baijanen arteko bake negoziazioak hasi
ziren. Bilkura «positiboa» izan zela esan
arren, ez zen emaitza zehatzik azaldu.

Teheranek ukatu
egin du bere
lurraldean

Al Kaedako buruak
daudela

Irango Gobernuak ukatu
egin du beren lurraldean Al
Kaedako bi buru daudela,
Adel Saif eta Abu Hafs. Infor-
mazioa eman duen estatuba-
tuar baten arabera, egunero
ikusi izan ditu Irango ekial-
dean. Washington Post egun-
kariaren bitartez zabaldu zen
informazioa. Egunkari ho-
rren arabera, Al Kaeda Ira-
nen erasoak prestatzen ari
da, Mashad eta Zabol ingu-
ruetan.

Irango Atzerri Ministerio-
ko eledun Hamid Reza Ase-
fik informazioa gezurtatu
zuen, eta halaxe egin zuen
Nazio Batuetako kide batek
ere, «Iranek horrelako jende-
ak beren mugak ez igarotze-
ko politika du», esanez.

Abu Hafs Al Kaedako gida
espirituala dela diote iturri
batzuek. Albiste batzuen ara-
bera, iragan den urtarrilean
hil zen Afganistanen, baina
Washingtonek bizirik dagoe-
la pentsatuizan du beti. Adel
Saifi dagokionean, Osama
Bin Ladenen segurtasun ar-
duraduna da, eta Al Kaedako
armadako buruzagia, Mo-
hammed Atef hil zenetik.
1998az geroztik FBI bere bila
dabil, Kenya eta Tanzaniako
AEBetako enbaxaden aurka-
ko erasoa gertatu zenetik.

c IE CANAL BIZKAIA

Bizkaiko Telebista

ABUZTUA 08 OSTEGUNA
:00 KONTZERTUA:
“Siniestro Total" (22 Parte)
09:30 LAS AVENTURAS DE
SHIRLEY HOLMES:
10:00 LA COCINA DE LOCALIA
10:30 COCINA: “Espafia plato a plato”
11:00 DOCUMENTAL:
“VETE ENTERANDOTE”
11:30 kONTZERTUA:
“Presidents of USA” (22 Parte)
12:00 TELENOVELA: CARITA
PINTADA (episodio 109)
13:00 ELLA JARDIN
13:30 LA COCINA DE LOCALIA
14:00 BIZKAIA GAUR 12 EDICION
14:30 PLANETA VERANO
15:00 NOTICIAS LOCALIA
15:30 SERIE. “EL SENORIO DE LARREA”
16:00 HECHO POR ELLA
16:30 SERIE (Cap 56)
“ENTRE DOS FUEGOS”
17:30 TELENOVELA: CARITA DE
ANGEL (Cap 130)
18:15 HOLLYWOOD EN PERSONA:
“HARRISON FORD”
18:45 TXIKIAREA
19:00 ARRAUN 2002
19:20 PLANETA VERANO
19:35 MTV. CANAL MUSICAL
20:00 LAS CHICAS DE ORO:
"Nos vamos de aqui"
20:30 BIZKAIA GAUR 22 EDICION
21:05 NOTICIAS LOCALIA
21:30 PLANETA VERANO
21:45 “TAQUICARDIA DE VERANO”
22:15 CINE:
"La madamme de Hollywood"
00:00 CINE: “El maestro de esgrima”
01:30 SURFTIME
02:00 WORDL SPORT
02:15 PLANETA VERANO (R)
02:30 MTV. CANAL MUSICAL
05:00 AGENDA CANAL BIZKAIA

PETER MORRISON / AP o R
David Timble etaReg Empey alderdikidea, atzo, Belfast ekialdeko Ballymacarrett auzoko mural I0|al|sta bati so.

IRLANDA. Datorren urtean Ipar Irlandako Asanbleako bozak izango dituzte

Trimblek esan du UUPko buru gisa eta Ostiral
Santuko Akordioarekin segitzeko asmoa duela

Erredakzioa | DONOSTIA

Ipar Irlandako lehen ministro
David Trimblek atzo jakinarazi
zuenez, heldu diren hauteskun-
deetan UUP Ulstergo Alderdi
Unionistako buru gisa aurkeztu-
ko da, eta bere alderdian Ostiral
Santuko Akordioabertan behei-
ti utzi nahi dutenak berriz garai-
tzea espero du.

Ordu batzuk lehenago, Osti-
ral Santuko Akordioaren —
1998an sinatua eta erreferendu-
mean onartua— aurkako UUP-
ko sektorekokideek alderdiaren
kontseilu zuzendariaren bilera
berezia galdegin zuten, Ipar Ir-
landako Asanblean —komuni-
tate protestante eta katolikoen
ordezkariek boterea parteka-
tzen dute— segitu ala ez eraba-

kitzeko. Sektore horretako kide-
ek 60 sinaduratik goiti aurkeztu
dizkiote alderdiko zuzendari-
tzari, albait lasterren bilera be-
rezi bat egiteko eskatuz. Liteke-
ena da Ulstergo Kontseilu Unio-
nistakirailean bilkura egitea.

UUPko zenbait kidek Asan-
bleatik erretiratzea galdatu du-
te, besteak beste, IRA oraindik
ekinean ari dela argudiatuz. No-
lanahi ere, Trimblek —UUPko
burua da—esan dubakea ez de-
la aise lortuko, baina bere alder-
dia horretan saiatuko dela. Bile-
ran Belfasteko ipar zein ekialde-
an azken hilabeteotan izandako
istilu larriak izango dira ere ez-
tabaidagai.

Bileraren eskaria Antrim He-
goaldeko diputatu David Burn-
siden babesa jaso du. Haatik,

Derry Ekialdeko diputatu David
MecClartyk esan du Trimbleri al-
derdia gidatzen utzi behar zaio-
la, baita Sinn Feinekin botere
partekatzeaz erabakiak hartzen
ere.

Akordioaren kontrakoen
saiakera

Daugin urtean Asanblearako
egingo dituzten bozetan Osti-
ral Santuko Akordioaren aurka-
ko UUPko sektoreak azken egi-
nahala egin nahi du, alderdia-
ren politika eta norabidea
aldatzeko. Akordioaren kontra-
ko UUPko diputatu Jeffrey
Donaldsonek esan du paramili-
tarrek bakeari atxikitzeko kon-
promisoarekiko konfiantza
eskasa dagoela unionismoaren
baitan.

ALEMANIA. Munir El Motassadekek ustez erasotzaileen dirua kudeatu zuen

Irailaren 11ko erasoetan parte
hartu izana leporatu diote
azaroan atxilotu marokoar hati

Erredakzioa | DONOSTIA

Alemaniako epaitegi federal ba-
tek iazko irailaren 11ko erasoe-
tan esku hartzea leporatu dio
iragan azaroan atxilotutako ma-
rokoarbati. New Yorkeko Dorre
Bikien aurkako erasoan parte
hartutako Mohamed Attaren di-
rua kudeatzea egotzi dio Munir
El Motassadeki.

Motassadek Hanburgon bizi
zen, New York eta Washington-

go erasoetan hegazkinetako bat
bahitu zuen Mohamed Attaren
auzo berean. Fiskaltzaren ara-
bera, marokoarrak Atta eta Ma-
raun Al Shehhi —beste eraso-
tzaileetako bat— ezagutzen zi-
tuen. Motassadek joan den aza-
roan atxilotu zuten, ustez «sare
terrorista baten Hanburgoko
zelulalaguntzeagatik».

Atxilotu eta gutxira, fiskalek
esan zuten Motassadekek ban-
ku bateko kontu bat kudeatu

zuela, hain juxtu, Al Shehhik al-
diro diru kantitate handiak jaso-
tzen zituenekoa. «Dugun infor-
mazioaren arabera, diru hori
erakunde terrorista horretako
kideen diru laguntzarako erabil-
tzen zen».

Gaur xehetasun gehiago
emango dituzte

Kay Nehm fiskal federalak atzo
esan zuenez, Motassadeken
kontrako akusazioak «eraso te-
rroristetan izandako parte har-
tzearekin» du zerikusia. Nehm
fiskalak erantsi zuenez, gaur
akusazioaren inguruko xeheta-
sun eta datu gehiago emango
dituzte ezagutzera.

USTELKERIA

Europako Batasuneko
herrialde hatzuk
Afrikako batzuk baino
ustelagoak dira

T1 Transparency Internatio-
nal gobernuz kanpoko era-
kundeak ondutako txosten
baten arabera, EB Europako
Batasuneko herrialde batzuk
—Italia eta Grezia, kasu—
Afrikako batzuk —esaterako,
Botswana— baino ustelago-
ak dira. Ustelkeriaren Per-
zepzioaren Indizea delakoa-
rekin 102 herrialdetako era-
kunde eta adituek herrialde-
en ustelkeria maila neurtu
dute. Tlko buru Peter Eige-
nek esan duenez, «ustelke-
riak naturaren suntsiketare-
kin lotura zuzena du».

JUGOSLAVIA

Kazetari haten esanetan,
Dubravako kartzelako
sarraskia ez zen
NATOren arduraizan

Jugoslaviako lehendakari
ohi Slobodan Milosevicen
aurka Hagan egiten ari den
epaiketan Jacky Rowland
kazetari britainiarrak esan
duenez, NATO ez zen izan
1999an Dubravako kartzela-
ko sarraskiaren —150 alba-
niar-kosovar hil zituzten—
egilea. «Han ikusi nituen gor-
puek ez zuten bonbardaketa
baten aztarrenik».

EUROPAKO BATASUNA

Uholdeek Europan
sortutako kalteei aurre
egiteko diru laguntzak
emango ditu Bruselak

Uholdeen Bilerak abuztua-
ren 18an iragarri bezala, Eu-
ropako Batzordeak uholdeei
aurre egiteko 500 milioi euro
emango ditu. Romano Prodi
Europako Batzordeko presi-
denteak esan zuenez, diru
hori gerora etorriko diren mi-
lioika milioiei batu beharko
zaie, uholdeek gehien kaltetu
dituen herriek berriro ere le-
hengo itxura berreskuratu
ahalizateko.

ZIMBAWE

54 nekazari zuri etxetik
hidaltzen zituen agindua
ezeztatu du epaile batek

Zimbaweko Epaitegi Gore-
neko Benjamin Paradza epai-
leak 54 nekazari zuri beren
etxeetatik bidaltzen zituen
agindua ezeztatu du. Erabaki
hori, Robert Mugabe lehen-
dakariak nekazari zuriekin
negoziatzeari uko egin ondo-
ren hartu du. Jeremy Callow
nekazarien abokatuak esan
duenez, «lurrak nahi badituz-
te beren legeak errespetatu
beharko dituzte».

REALA-ATHLETIC. Jupp Heynckesek ez du iazko hutsak errepikatzea gura. Denboraldi
bukaerara sasoian ailegatzeko, Liga lasaiago hastea erabaki du. Emaitzak hobetzeko
atzealde osoa aldatzeaz gain, talde guztiaren defentsako lana lantzen aritu da.

Sasol guztian maila hera

lazkoa hobetzeko prestakuntza atzeratu, defentsa aldatu eta gazteen aldeko apustua egin du Heynckesek

Haritz Gallastegi | BILBO

Bigarren Maila Europa baino
gertuago zuen denboraldi biren
ostean fitxatu zuen Heyncke-
sek Athleticekin. Egoera ez zen
baikorra: taldealur jota zegoen,
burua altxatu ezinik, eta zaleak
ilusio barik. Egoerari zelan edo
halan buelta eman beharra ze-
goen, eta denboraldi-aurrea
beste talde guztiak baino lehe-
nago hasi zuen alemaniarrak.
Lan saio gogorrekin taldea fisi-
kokiindartzea eta ahalik eta az-
karren mailari eusteko beha-
rrezkoak ziren puntuak lortzea
zen helburua. Planteamendu
horrek ordaina izan zuen Espai-
niako Ligaren azken txanpan,
eta UEFAk alde egin zien es-
kuetatik azken unean.

Irakasgaia ikasita, aurtengo
prestaketa atzeratzea erabaki
du teknikariak. Sasoi guztian
maila berbera ematea gura du
entrenatzaile alemaniarrak, eta
helburua lortzeko denboraldi-
aurrean «lasaiago» jardutea
erabaki du.

Denboraldi-aurrea lasaiago
egiteaz gain, beste aldaketa ba-
tzuk ere egin ditu Heynckesek
aurten. Joan den saioan ho-
rrenbeste arazo eman zituen
atzealdeko lerroa guztiz berritu
du. [az Larrainzar, Lacruz, Rios
eta Larrazabalek hasi zuten
Liga. Aurten, berriz, Cesar, Mu-
rillo, Aitor Karanka eta Del
Horno izango dira titularrak.
«Nire lehenengo beharra de-
fentsa indartzea izan da, gogor-
tzea. Era berean, futbol ikusga-
rria eta arrakastatsua egiten
saiatuko gara», azaldu zuen
atzo Heynckesek.

Zazpi gol, denhoraldi-aurrean

Defentsa sendotu du, eta, be-
raz, lehenengo helburua lortu
du. Athleticek zazpi gol beste-
rik ez ditu jaso denboraldi-au-
rrean jokatutako 11 neurkete-
tan. Atzealdeari dagokionez,
Del Horno izan da jokalaririk
aipagarriena. Gallartako ezke-
rrak jauzi handia eman du fisi-
koki, eta defentsako lanean ho-
betuz gero, titular izango da.
Cesar ere ez da gaizki aritu. De-
fentsa ona da, baina aurrera be-
gira ez du asko erakutsi.
Zentralak Murillo eta Karan-

JUPP HEYNCKES

(Athleticeko entrenatzailea)

«Defentsako lana
sendotzea izan da gure
lehentasuna»

«Joko ikusgarria eta
arrakastatsua egiten
saiatuko gara»

«Yeste, Tiko, Ezquerro
eta Etxeberriaren
lesioek aukera barik
utzi dute taldea
erasoko jokoan»

J ey
MARISOL RAMIREZ / ARGAZKI PRESS )

Athletic, iaz eta orain

2001-2002 Ent.: Jupp Heynckes 2002-2003 Ent.: Jupp Heynckes
[ ) ®
Lafuente Lafuente
JaviGonzalez  Lacruz ~ Vales  Larrazabal Cesar Murillo Karanka  Del Horno
o o ([ o [ ] o [ ] o
Orbaiz Alkiza Orbaiz Gurpegi (Alkiza)
o ® o o
Etxeberria Tiko Yeste Arriaga (Etxeberria) Guerrero J. Gonzalez (Yeste)
® o ) o o i X [ ]
Urzaiz % 7 Unzaiz
o y o
2001-2002 2002-2003
- 4-2-3-1 sistema - 4-2-31 sistema

- Urzaiz zen erreferentzia nagusia
- Atzean sendotasunik ez
- Hegalekoen ekarpen gutxi

- Defentsako beharra sendoagoa da lerro guztietan

- Baloia jokatzeko ahalegin gehiago egiten du taldeak
- Aukerak sortzeko arazoak, gehienbat jokalari
garrantzitsuen lesioak eraginda

- Harrobiaren aldeko apustua

Goleatzailea
Etxeberria (2), Karanka, Ustaritz (b.a.)

Denhoraldi-aurrea

Baskonia 0 - 4 Athletic
Gernika 3 - 0 Athletic
Blackpool 0 - 0 Athletic
Leicester 1- 1 Athletic Tiko
Huddersfield 0 - O Athletic

Bolton 0- 1 Athletic Arriaga
Everton 0 - 1 Athletic Urzaiz
Athletic1 - 1 Erroma Guerrero
Racing 0 - 0 Athletic
Real-Union 0 - 0 Athletic
Zaragoza 2 - 1 Athletic

Javi Gonzalez

A.PENALBA

Urrutia, Urzaiz, Vales eta Etxeberria, uztailean egin zen aurkezpenean.

ALDAKETA

Joko sistema iazko bera
izan arren, jokatzeko

era aldatu egin gura du
Heynckesek, eta baloiaren
jabetza eta jokoa bilatu

ka izango dira. Gasteiztarra ez
dago sasoi betean, baina tekni-
kariaren konfiantza osoa du.
Bera izango da atzetik baloia
jokatuta ateratzeko arduradu-
na. Murillok, ostera, gauza
onak eta huts galantak tarteka-
tu ditu, baina argi utzi du Athle-
ticeko zentral izateko dohain
guztiak dituela.

Alkizaren bizkarreko arazo-
ek titularren atea zabaldu diote
Gurpegiri. Nafarrak erdi-punta
gisa jokatu du orain arte, baina
entrenatzailearen ustez, haren
ezaugarriak egokiagoak dira
euskarrian aritzeko. Teknikoki
maila handikoa izan ez arren,
beharra, ilusioa eta erasoko jo-
koan laguntza bermatuko ditu.
Orbaiz izango da zelai erdiko

TITPPTFTTTTTTTTINT YIVPY

nagusia. Orain arte ez du bere
onenaeman, baina aurten ardu-
rak hartu beharko ditu.

Joko sistema iazko bera izan
arren, jokatzeko era aldatu egin
gura du Heynckesek. Baloiluze-
ei lehentasuna eman beharrean
baloiaren jabetza eta joko eki-
mena bermatu gura ditu, behin
zelai erdira ailegatu ostean au-
kerak sortzeko ardura hegale-
koei uzteko. Asmo ona izan
arren, joan den urtean legez,
aurten ere aurkarien defentsak
gainditu ezinik aritu dira hegale-
koak. Heynckesen ustez, lesio-
ek hankamotz utzi dute Athle-
tic, «Yeste, Tiko, Etxeberria eta
Ezquerrorekin gol gehiago sar-
tuko genituen. Aukera gutxi
izan ditugu erasoan».

Pisua duten jokalarien lesio-
ek, ordea, jokalari gazteak ikus-
teko aukera eskaini du. Denbo-
raldi-aurrean erabilitako 32 jo-
kalarien artean Athletic B-ko
Aduritz, Alafia, Cortes, Solaba-
rrieta eta [raola, eta Galdos eta
Garmendia gazteak lehenengo
taldearekin aritu dira. Harrobia
da Athleticen ardatza, eta
Heynckesek badaki.

De Pedro, lan saio batean.

De Pedrok uzkurdura
bat izan du eskuin
hankan, eta gaur
erabakiko dute derhia
jokatuko duen edo ez

J.0. | DONOSTIA

Azken orduko ezustekoa izan
zuen atzo Raynald Denoueix
Realeko entrenatzaileak igan-
deko partidari begira. Javier De
Pedro uzkurdura bat izan du es-
kuin hankako aurreko gihar zu-
zenean, eta gaurko entrena-
mendura arte ez da jakingo do-
nostiarraigandean Athleticen
aurka jokatzeko moduanizango
den. Horrelako lesioek osatze-
ko egun bat eta hiruren artean
beharizaten dira, eta, derbia hi-
ru egun barru jokatuko denez,
hortxe-hortxe egongo da De
Pedro jokatzeko. Hala ere, bali-
teke gaur bertan minik ez izatea
eta entrenatzen hasi ondoren
haren parte-hartzea ziurtatzea.

Nolanahi ere, iaz ez bezala le-
sioekin denboraldi-aurre hone-
tan Realak izan duen zortea bu-
katu egin da uzkurdura horre-
kin. Jokalariak berak herenegun
denboraldi honetan min hartze-
ko beldur zela adierazi zuen,
Munduko Txapelketa jokatu
zuenez bi aste eta erdiko opo-
rrak besterik izan ez dituelako.
Gainera, Denoueixek denboral-
di-aurrean lan fisikoa azpima-
rratu nahiizan du, eta horrek
eragina izan dezake. «Ni ez na-
go nekatuta. Fisikoki ondo na-
go, taldekide batzuk baino ho-
beto. Baina ez dut opor egun as-
korik izan, etalesioen beldur
naiz. Horrela izan ez dadila es-
pero dezagun», esan zuen De
Pedrok herenegun.

Gabilondok ordezkatuko luke

Opor egun gutxi izan zituelako,
hain zuzen, De Pedro fisikoki
oso ondo zegoen, eta Denouei-
xentzako kolpe gogorra izango
litzateke donostiarrak ez joka-
tzea. Azkenean horrela balitz,
Igor Gabilondok hartuko luke
haren postua, zelai erdian.
Atzoko lan saioan Gabilondo
hasiera batean zelai erdian ha-
sieratik jokatuko duten jokala-
riekin aritu zen.

AGUSTIN ARANZABAL REALEKO KAPITAINA

€

eta betiko jokoa egiten ahalegintzeko»

IMANOL OTEGI / ARGAZKI PRESS

€

DERBIA PACHUCAREN AURKAKO PARTIDA

«Athleticen aurkako partidan gazteei lasai
egoteko esan behar zaie, ez urduritzeko,

«Denboraldi-aurrean entrenamendu asko
egin ditugu, eta taldea nahiko nekatuta

zegoen bigarren zatian. Baina normala da»

«Hemengo jokalari
gazteek beti edukiko dute
jokatzeko aukera»

Jon Ordofiez | DONOSTIA

Agustin Aranzabalek igandean
jarriko du Realaren kapitaina-
ren besokoa lehengo aldiz txa-
pelketa ofizialetan. Hamarga-
rren denboraldia du lehen tal-
dean, eta, gaur egun utzita joan
diren jokalari gazte batzuek be-
zala, Aranzabalek ere lehen tal-
dea utzi beharra izan zuen. Le-
hen Mailan urtebetez aritu on-
doren —1993ko otsailaren
21ean hasi zen jokatzen, Coru-
fian— 1993-1994. denboral-
dian Reala B-ra itzuli beharra
izan zuen. Harrobia une onene-
an ez egon arren, jokalari ber-
gararrak animoak eman nahi
dizkie jokalari gazteei.

N Igandean ez duzu topo
egingo Etxeberriarekin, bai-
naArriaga jokalari gazteare-
kin bai.

Bai, Bilbon ere jende gaztea

sartzen ari dira, eta gazteak go-
go handiarekin zelairatzen di-
ra. Igandeko partida edozeinek
jokatuta ere, nahikoa lan izan-
go dugu.

M Realeko jokalari gazte ba-
tzuk, ordea, utzita joan dira
beste talde batzuetara. Ka-
pitain zaren aldetik, zer
esango zenieke lehen talde-
an egoteko itxaropena duten
jokalariei?

Itxaropena beti eduki behar
da. Buruan berriro ere itzuliko
zarela eduki behar duzu, eta
lan asko egin behar duzula.
Nire ustez, hemengo jokalari
gazteek beti edukiko dute
jokatzeko aukera. Aurten ere
batzuk lehen taldearekin
entrenatzen hasi direla ikusi
dugu, eta batzuk geratu egingo
direla. Beraiek dira aurreran-
tzean taldea hor egotea lortu
behar dutenak. Beraiek izan

behar dira geroko mutilak,
geroko gizonak.

M Kapitaina izategatik der-
bia zuretzat ez dela ezberdi-
naizango esan duzu, baina
zer esaten zaie jokalari gaz-
teei horrelako partidak joka-
tzeko?

Athleticen aurkako derbia ten-
tsio handiko partida izaten da,
eta oso borrokatua. Jende gaz-
tea ere askotan egoten da, eta
lasai egoteko eta beren betiko
jokoa egiten ahalegindu behar
dutelaesanbeharzaie. Ahalba-
dute, beti egoten den urdurita-
sun hori alde batera utzi, eta
beste partida batzuk bezalakoa
ez izan arren, jokatu egin behar
dela.

Bl Eta zure lehenengo derbie-
tan zer esaten zizun zure ka-
pitainak?

Batez ere hasieran, lasai egote-
ko. Lehen minutuetan baloia

galtzen baduzu, beti urduritzen
zara. Hasieran erraz jokatu be-
har da, eta pixkanaka, partidak
aurrera egiten duen heinean,
bakoitzak bere jokoa egin.

B Denoueixek esan al dizu
denboraldian zein izango
den zure ardura kapitain
izateagatik?

Ez. Niizango nintzela esan zi-
daten. Taldekideak izendape-
narekin ere gustura daudela us-
te dut, eta horregatik hartu
nuen eginkizun hori. Bainabes-
terik ez.

H Taldearen helburua bada-
kigu zein den; baina, adin
honetara eta kapitain izate-
rairitsita, zein da orain zure
helburua?

Orain taldean bakarrik pentsa-
tzen dut. Hiru denboraldi txar
izan ditugu, eta orain egin be-
harrekoa lasaitasuna bilatzea
da. Ea taldea sailkapenaren er-
dialdean jartzen den. Ondo
hastea da orain helburua.

M Partidabatenbezperan ga-
rrantzitsuena hiru puntuak
direla esaten da; baina, iaz-
ko Liga hasiera gogoratuz,
aurten ez al dago jokoan hiru
puntu horiek baino zerbait
gehiago?

Hiru puntuak lortzen baditugu,
taldeak konfiantza hartuko du,
eta denontzat 0so onaizango
da. Gainera, aurreko urteetako
hasierak nahiko kaskarrak izan
direlaikusita, oraindik gehiago,
gero hasiera horri buelta ema-
tea asko kostatu izan baitzaigu.
Baina, beharbada, lehenengo
bi partidak galtzen dituzu eta
gero hurrengo laurak irabazten
dituzu. Askotan ez dakizu, bai-
na lehen bi partidetan ondo
hasteabeti da garrantzitsua.

H Anoetan da lehenengo par-
tida. Pachucaren aurka ez
zenuten itxura onik eman.
Denboraldi-aurrean entrena-
mendu asko egin ditugu, eta
taldea nahiko nekatuta zegoen
partida hartan. Lehenengo 30
edo 40 minutuak nahiko onak
izan ziren, baina bigarren za-
tian nekatuta geundela nabari-
tu zen. Hori normala da, baina
Liga orain hasiko da, eta orain
dator garrantzitsuena.

H Denboraldi-aurreko erre-
ferentzia Atalantaren aur-
kako partida da. Ea igande-
an Italian emandako itxura
bera ematen duzuen.

Bai, horiizan da gure partidarik
onena. Partida txukuna izan
zen, eta horregatik pozik dau-
de. Gainera, Liga hasteko aste-
bete bakarrik geratzen zen, eta
horregatik hori izango litzateke
gure erreferentzia.

TAXOARETIK ‘ B Asier Legarda-ereiio

Mailari eutsi eta zerbait gehiago

Aldaketa gutxi izan da Osasunan, nahiz
etairagan denboraldiaren amaieran Ja-
vier Miranda presidenteak eta Miguel
Anjel Lotina entrenatzaileak kluba utzi.
Patxi Izko presidente berria gauzak al-
datzen saiatu da —Gorritxo izeneko
maskota deuseztatu du, kazetarientzat
kabina berriak egiten ari da Sadarren,
eta aurreko zuzendari batzordeak Sada-
rreko sarreran ipini zituen koadro eta

argazki guztiak kendu ditu—, baina
gauzak hainbeste ez direla aldatu dio
oraingo egoerak.

Contrerasen ordez Vidrio ekarri du
Aguirrek, eta oraindik ezer gutxi eraku-
tsi du, gainera. Fernandoren tokirako
Antonio Lopez, Olarraren tokirako Pa-
qui eta Armentano eta Sabinoren ordez
Ochoa eta De Carlos. Pablo Garcia ere
iritsi da. Denboraldi-aurrean, dena den,

—

Juan Carlos Unzue, lan saio batean.

iragan denboraldietako akatsak eraku-
tsi ditu Osasunak: markagailuan atzetik
jarri arte, bigun eta kontzentrazio gutxi-
rekin, eta erasoan kamuts ia beti.

Denboraldi berrirako helburuak ere
ez dira aldatu. Izko, Aguirre eta jokalari
ugariren ahotik honakoa entzun dugu:
mailari eustea da helburua. Bainaia beti
bezala, Juan Carlos Unzue atezainak
adierazpen zuzenak egin zituen herene-
gun. Mailari eustea baino zerbait gehia-
go eskatu zion taldeari. Eta ez zen UE-
FAz ari. Lehen Mailan finkatzeko ordua
da.

ALAVES. Presidenteak espero du aurtengo UEFA Kopako lehen bi kanporaketak gainditzea

UEFAko lehen aurkaria gertu

Biharko zozketatik aurrelari bat eta hegaleko bat utzita ekartzen saiatuko da Gonzalo Anton

JonRejado | GASTEIZ

Denboraldia hastear dagoen
arren, bihar inork ez du buruan
izango Rayo Vallecanoren kon-
trako partida, begi guztiak Mo-
nakoko Printzerriari begira
egongo baitira. Bertan egingo
dute UEFAko kanporaketen
zozketa, eta orduan jakingo du
Alavesekirailaren 19an zein
talderen kontra jokatuko duen
lehen kanporaketako joaneko
partidan. Alaves zerrenda buru
agertzen da aurtengo zozketan.
Egoera horrek teorian maila
gutxiagoko taldeen kontra jo-
katzeko aukera ematen duen
arren, inork ezin du ahaztu tal-
de txiki gisa finalera heldu zela
Alaves.

Gonzalo Antonek Gasteiz
Irratian egindako adierazpene-
tan esan duenez, lehen bi kan-
poraketak gainditzea espero
du, eta hortik aurrera zerbait
lortzen badu ongi etorria izan-
go da. Alaveseko presidenteak
zuzenean ikusiko du UEFAko
zozketa, gaur bertan hegazkina
hartuko baitu Monakoko Prin-
tzerrian egingo dituzten ekime-
netan parte hartzeko. Nolanahi
ere, jokalariek ondo asko dakite
aurtengo txapelketak ez duela
orain dela bi urte egindakoare-
kin zerikusirik izango. Hermes
Desiok argi dauka Alaves talde
ezaguna delajada. Hala, fabori-
to gisa aurkeztuko du Gasteiz-
ko taldea hasierako partidatan,
eta horrek tentsioa handituko
du.

Irizpide geografikoak

UEFA Kopako lehen kanpora-
ketan 96 taldek hartuko dute
parte, bi taldetan bereiztuta, 48
talde izango baitira zerrenda-
buru. Hala, Kopairabaz deza-
keten faboritoak ez dira haien
artean neurtuko, eta azken par-
tidatan, faborito gehienak ikus-

TXAPELDUNEN LIGA

Lehen faseko
multzoen zozketa
egingo dute gaur

Gaur goizean argituko dute
zein taldek osatuko duten
Txapeldunen Ligako lehen
faseko multzo bakoitza. Zoz-
keta gaur egingo dute, nahiz
eta oraindik Europa mailako
txapelketa garrantzitsuena
jokatuko duten hogeita ha-
mabi taldeak ez dauden ze-
haztuta. Aipatutako taldeak
zortzi multzotan banatuko
dituzte, eta, ligatxo bat joka-
tu ostean, multzo bakoitzeko
lehen bi sailkatuek aurrera
egingo dute, eta bigarren fa-
sea jokatzeko aukera izango
dute.

Zozketetan egin ohi den
bezala, lau taldetan banatu-
ko dira Txapeldunen Ligan
jokatuko duten hogeita ha-
mabi taldeak, UEFAk bana-
tutako puntuen arabera. Le-
hen zortzi taldeak lehen ku-
txan izango dira, hurrengo
zortziak bigarren kutxan,...
Horretaz gain, bihar arratsal-
dean jakingo dute zeintzuk
izan ziren jokalari onenak
iragan denboraldian.

teko aukera izango da. Bestal-
de, zozketa egiteko erabiliko di-
ren irizpideen artean, geografi-
koak ere izango dira, hasierako
kanporaketetan bidaia luzeak
ekiditeko.

Gonzalo Anton Alaveseko
presidenteak zozketa ikusiko
duen arren, beste helburu
batzuekin hartu du hegazkina.
UEFA eta Txapeldunen Liga-
ko zozketan Europako talde

MANUEL REGUEIRA / EFE |
Gonzalo Anton Alaveseko presidentea.

handietako presidente gehie-
nak izango dira, eta horrek
hainbat jokalari lortzeko auke-
ra eman diezaioke Gonzalo
Antoni. Hainbat klubeko agin-
tari nagusiekin hitz egin du
dagoeneko Alaveseko presi-
denteak, eta Monakon azken
pausoak eman nahi ditu bi
jokalari lortzeko: aurrelari bat
eta hegaleko bat.

Manek oporrak hasi bezain

pronto jakinarazi zion presi-
denteari Alavesek aurrelari bat
behar zuela erasoa indartzeko.
Fitxaketa astelehena baino le-
hen zehaztu behar dutenez, au-
kera paregabea izan daiteke
UEFA Kopako zozketarena.
Gonzalo Antonek lortu nahi
duen bigarren jokalariak zelaia-
ren bi hegaletan jokatzen jakin
behar du. Horrela, atzeko le-
rroa guztiz sendotuko litzateke.

OSASUNA

Athletico Madrilen
kontra irabazi
zuen hamaikakoa
Vila-realen izango
da hasieratik

Asier Legarda-erefio | IRUNEA

Atzo goizean Taxoaren
egindako entrenamen-
duan erakutsi zuenaren
arabera, Javier Aguirre
iragan larunbatean Athle-
tico Madrili 2-3 gailendu
zitzaion hamaikakoa erre-
pikatzeko asmotan dela
ondorioztatu daiteke.
Oraindik ez du erabat
baieztatu hamaikakoa
Aguirrek, baina Vila-rea-
len ere Palacios izan dai-
teke berritasun nagusia,
Ochoa mexikarraren kal-
terako.

Unzue, Krutxaga, Ma-
nuel Vidrio, Josetxo, Yan-
guas, Puiial, Antonio Lo-
pez, Alfredo, Gancedo,
Palacios eta Ivan Rosado-
rekin probatu zuen atzo
Aguirrek, eta, azken ordu-
ko ezustekorik ezean, ha-
maika gizon horiek hasiko
dute 2002-2003ko denbo-
raldia Vila-realeko Madri-
gal futbol zelaian.

Cesar Palacios gustura
azaldu zen atzo. «Entre-
natzaileak ez digu ezer
bajeztatu oraindik, baina
aukerak ditudala ikusten
dut, eta ilusio handia dau-
kat. Denboraldia garai-
pen batekin hasi nahi
dugu; ea lortzen dugunv»,
esan zuen atzo gorritxoen
kapitainak.

Pablo Garcia eta Paquik
ere jokatzeko aukera dute

Gorritxoen azken bi fitxa-
keten sasoia ere ikusteko
dago oraindik. Paqui ez
da sasoi betean, eta nahi-
ko larri dakusa bere burua
partida oso bat jokatzeko.
Dena den, Pablo Garcia
bezalaxe, arazorik gabe
entrenatzen ari da aste
osoan. Biek dute deial-
dian sartzeko aukera.

SAILKATZEKOA DONOSTIAN. Gaur erabakiko da zein traineruk osatuko duten Donostiako Banderako zortzikotea

LUIS JAUREGIALTZO0 / ARGAZKI PRESS -

—

=" -

QOrioko trainerua, Zierbenako Petronor Banderan.

Kontxarako lehen urratsa

Hemeretzi ontzi lehiatuko dira gaur, Donostiako banderarako zazpi txartel eskuratzeko

Ramon Basaldua | BILBO

Kontxako banderaren lehenen-
go ekitaldia jokatuko da gaur
Donostiako badian. Kultura eta
Turismo Ekintzetxeak antola-
tzen duen estropadan zortzi
traineru bakarrik lehiatzen dira
—KTEk ezezkoa eman die hiru-
garren txanda antolatzeko es-
katzen dutenei— eta horietari-
ko batek Donostiakoa izan be-
har du. Ondorioz, zazpi postu
baino ez daude, hautagaiak he-
meretzi diren arren.
Kontxarako sailkatzeko es-
tropadan ez dago faboritorik.
Esan beharrik ez dago ontzi ba-
tzuk beste batzuk baino aukera
gehiago dituztela txartela esku-
ratzeko. Hala ere, gaurko estro-

padak ez du inolako hutsegite-
rik onartzen, eta faboritoren ba-
tek bere maila ematen ez badu,
kanpoan geratuko da. Gainera,
estropada bakar batean istripu-
ren bat gertatu eta edozein fa-
borito kanpoan gera daiteke.

Itsasoak ezustekoak egoteko
atea zahal dezake

Eguraldiak garrantzi handia iza-
ten du Kontxarako sailkatzeko
estropadan. Traineru indar-
tsuek itsaso barea nahi dute
gaurko jardunaldirako, baretan
ezustekoak egoteko aukerak
murriztu egiten direlako. Sail-
katzeko aukera txikiak dituzte-
nek, ostera, itsaso zakarra nahi
dute, ezustekoei ateak zabaltze-
ko. Horretaz gain, zenbait trai-

PATXI BILBAO

neruren aukerak erabat murriz-
ten dira itsasoa bare ez badago.

Gaurko jardunaldiari dago-
kionez, ez dirudi itsasoa zakar
egongo denik. Era berean, itsa-
soa ez da egongo bare-bare.
Kontuak kontu, Donostiako es-
tropada eremua bikain egongo
da Kontxako sailkatzeko estro-
padarako.

Hemeretzi ontziak bi multzo-
tan banatuta lehiatuko dira, eta
ezustekorik ezean, A multzoa
osatzen duten bederatzi ontzie-
tatik aterako dira Kontxarako
txartela eskuratuko duten zazpi
traineruak. Castro, Orio, Urdai-
bai, Pasai Donibane, Astillero,
Hondarribia, Isuntza, Perillo
eta Santurtzi dira faborito nagu-
siak. B multzoari dagokionez,

Trintxerpe gero eta hobeto ari
da eta ezustekoa ematen saia-
tuko da.

Oriok irabazi zuen iazko sail-
katzeko estropada, Koxtape,
Zumaia-Getaria, Castro, Tiran,
Trintxerpe eta Hondarribiaren
aurretik. Urdaibai zortzigarren
sailkatu zen, Hondarribiaren-
gandik bost segundora.

Gaurko sailkatzeko estropa-
dan faborito maila ezberdinak
daude. Castro eta Orio guztien
gainetik daudela esan daiteke.
Pasai Donibane, Urdaibai eta
Astillerok osatuko lukete hu-
rrengo multzoa, Hondarribia,
Isuntza eta Perilloren aurretik.
Santurtzi eta Trintxerpe ezuste-
koa ematen saiatuko dira eta
gainerako traineruek ez dute

€ESTROPADA

Hemeretzi ontzilehiatuko di-
ra Kontxarako sailkatzeko
estropadan, bi multzotan ba-
natuta. Estropada arratsal-
deko 18:30ean hasiko da, eta
lehia jokatu aurreko delega-
tuen batzarrean zozkatuko
da zein multzo aterako den
lehen. Urtero legez, parte-
hartzaileek bi luze eta ziabo-
ga bat egin beharko dituzte,
erlojupekoan. Zazpi onenak
sailkatuko dira.

A multzoa

m Hondarribia

m Orio

m Pasai Donibane
m [suntza

m Santurtzi

m Urdaibai

m Astillero

m Castro

m Perillo

B multzoa

m Zumaia

m Fortuna

m Hernani

m Trintxerpe

m Pasai San Pedro
m Ur Kirolak

m Zarautz

m Zierbena

= Castropol

m Rianxo Amegrove

aukera handirik Kontxan sar-
tzeko. Aipaturiko hamar traine-
ruetatik hiru ez dira izango Kon-
txako banderan. Orain arte ger-
tatutakoaren arabera,
Trintxerpek eta Santurtzik es-
tropada bikaina egin beharko
lukete Kontxarako txartela es-
kuratzeko. Horretaz gain, ikus-
teko dago zein maila ematen
duen Perilloko traineruak. Gali-
ziako txapelketan ezustekoa
eman eta atzean utzi zuten Me-
cos faboritoa. Galiziarrek inoiz
baino hobeto prestatu dute aur-
tengo Kontxarako sailkatzeko
estropada.

JON AKARREGI

Isuntzako arraunlaria

«Inor ez dago sailkatuta aurretik;
gauza asko gerta daitezke»

«Gu ondo iritsi gara Kontxako Bandera-
ko estropadara. Ezertan pentsatzen hasi
aurretik txartela eskuratu behar dugu,
eta ez da erraza izango, aurkari indar-
tsuak ditugu eta. Nolanahi ere, itxaropen
handiz ekingo diogu lehiari, eta gure
maila ematen badugu sartu egingo gare-
la uste dut. Goi mailako traineruak izan-
go dira lehia horretan, bai; baina, nire
ustez, oker dabiltza aurretik bost traine-
ru sailkatuta daudela esaten dutenak.
Kontxako Banderarako sailkatzekoan
gauza asko gerta daitezke. Azken bate-
an, itsasoak nor bere lekuan lagatzen du.
Kontxan sartu eta ezustekoa ematen
saiatuko garan.

Urdaibaiko entrenatzailea

«Ez dut espero
ezusteko handirik»

«Denboraldiko une one-
nean iritsi gara Kontxara,
eta guztiok itxaropentsu
gaude, zer edo zer polita
egin dezakegula uste du-
gulako. Garrantzitsuena eta zailena sail-
katzeko estropada gainditzea da, sekula-
ko presioa izaten da eta. Txartela lortuz
gero, barruak esaten dit sekulako estro-
pada egingo dugula Kontxako banderan.
Sailkatzeko estropadari dagokionez, ez
dut uste ezusteko handirik egongo denik.
Sekulako ilusioa dugu Urdaibain, eta gu-
re zaleak itxaropentsu ikusi nahi ditugu,
Kontxako banderan gauza politak egite-
ko moduan gaude eta.

LUIS HERNANDEZ

Perilloko entrenatzailea

«Ez dugu erreferentziarik eta hori
arazoa da guretzat»

«Gogohandiz etorri gara, eta, noski, Kon-
txako Banderako sailkapen estropadan
lan ona egin eta sailkatzeko esperantza
daukagu. Aukerak baditugu, baina ezin
dajakin. Arazobakarra daukagu: ez gare-
lalehiatu hemengo traineruekin ia eta ez
dugula erreferentziarik. Ezustekorik eze-
an, Castrok, Oriok, Pasai Donibanek, Ur-
daibaik eta Astillerok arazorik gabe lortu
beharko lukete sailkapena. Beste bi txar-
telak, aldiz, Trintxerpe, Isuntza, Honda-
rribia, Santurtzi eta gure artean erabaki-
ko direla uste dut. Itsasoabare egotea ko-
meni zaigu, ez gaudelako itsaso txarrare-
kin lehiatzera ohituak. Halere, beste on-
tzi askok hori nahiko dute».

PACO PRIETO

Pasai Donibaneko entrenatzailea

«Zaila da ezustekoak
. izatea, baina eguraldi
aw . txarra egiten badu...»

=

e

«Gogo handiz eta sailka-
tzeko helburuarekin ekin-
go diogu. Denboraldi poli-
taegin dugu orain arte, eta
orain Kontxako Banderarako sailkatzeko
ardura dugu. Zaila da ezustekoak izatea,
baina eguraldia eta ondorioz itsasoa
gaizki badaude... edozer gauza gerta dai-
teke. Hautagai nagusiak lau dira: Castro,
Orio, Urdaibai eta Astillero. Hori bai, gu
sailkatzea da buruan daukadan gauza ba-
karra. Itsasoari dagokionez, pixkabat ha-
rrotua egotea gustatuko litzaiguke, pixka
bat, ez harrotuegia. Horrela, aukera
gehiago izango genituzke.

LEHEN FASEA. Jugoslavia hautagai sendoa da urrea lortzeko; AEBen ‘dream team’-a, azken urteetako eskasena

Yankien hierarkia, kolokan

Argentina, Alemania, Errusia eta Espainiako selekzioak ere dominaren bat lortzeko hautagaiak dira Indianapolisen

Andoni Urbistondo | DONOSTIA

Gaur arratsean hasiko da, India-
napolisen (AEB), Munduko 14.
Saskibaloi Txapelketa (19:00ak,
Brasil-Libano eta Jugoslavia-
Angola). Lau urtez behin egiten
diren kirol lehiaketa gehien-
tsuenak bezala, erakargarria da
hau ere, baina arrazoi bik are
erakargarriagoa egingo dute:
Lehen aldiz jokatuko da Mun-
duko Txapelketa AEBetan, sas-
kibaloiaren sorlekuan, eta herri
hartako selekzioa, Dream Team
delakoa (ametsetako taldea),
azken urtetako eskasena da.

Eskasena, baina bertaratu di-
ren selekzioen artean, indar-
tsuena. NBAko izar distiratsue-
nek muzin egin diote euren he-
rriko selekzioari. Herritartasu-
naz harro direnak gutxiengo di-
ra milaka dolar poltsikoratzen
dituzten jokalarien artean. Mu-
gakmuga, George Karl entrena-
tzailearen aginduetara ariko di-
ren jokalariek talde bikaina osa-
tzen dute: Elton Brand, Michael
Finley, Shawn Marion, Reggie
Miller eta Paul Pierce dira eza-
gunenak. NBAko kazetariek ur-
teroizendatzen dituzten bi talde
onenetatik at geratu dira horiek
guztiak, baina jokalari onak di-
ra. AEBetako selekzioa NBAko
jokalariek ordezkatu dutenean
53 partida jokatu dituzte, eta
guztiak irabazi.

George Karl entrenatzailea
izan da estatubatuarren harro-
tasuna apaltzen saiatu den ba-
karra. Jakin badaki Dream team-
a ez dela garaitezina, eta Syd-
neyko Olinpiar Jokoetako fina-
lerdietan Lituania AEBetako se-
lekzioa kanporatzeko zorian
izan zela gogoratu du. «Titulu-
rako kanporaketetako jarrera
eskatu diet jokalariei».

Karlek ederki daki zein selek-
ziok traba dezakeen Dream te-
am-a urrezko domina lortzeko

ARMANDO FRANCA / AP\

JUGOSLAVIA, AZKEN TXAPELDUNA. Atenasen jokatu zen azken aldiz Mu

duko Txapelketa, 1998an.

Jugoslaviak irabazi zuen txapelketa, Dejan Bodiroga (argazkian Koparekin) gidari zutela.

bidean. Bakarrak: Jugoslaviak.
Plavi-koek (Jugoslavia hango
hizkuntzan) maila handiko joka-
lariak dituzte.

Divac, Stojakovic, Bodiroga,
Radmanovic, Jaric, Tomasevic...

AEBetako selekzioko jokalarien
zerrenda ikaratzekoa da, baina

antzekoa esan daiteke Jugosla-
viakoa irakurrita. Heldu den sa-
soian NBAn ariko diren bost jo-
kalari daude Jugoslavian (Di-
vac, Stojakovic, Radmanovic,
Drobnjak eta Jaric). Besteek ez
dute jokatuko NBAn, baina ez
dira horregatik taldekideak bai-
no makalagoak. Bestela, egin

kontu: Bodiroga, Tomasevic,
Gurovic...

Bimamu horien itzalean, bes-
te lau selekzio dira dominaren
bat lortzeko hautagaiak: Argen-
tina, Errusia, Alemania eta Es-
painia. Argentinak lagunarteko
11 partida jokatu ditu Munduko
txapelketa hasi aurretik eta 10

AEBak eta Jugoslavia dira
hautagai bakarrak.
Jugoslavia etxekoen
ustezko nagusitasuna
hausten saiatuko da

BRONTZEA

Argentina, Errusia,
Alemania eta Espainia
norgehiagokan ariko dira.
Txina, Turkia eta Kanada
dira beste hautagaiak

irabazi. Gasteizen aski ezagu-
nak diren jokalariek osatzen du-
te bizkarrezurra (Oberto, Scola,
Sconocchini eta Nocioni), Gino-
bili eskolta bikainalagun dutela.

Errusiak Utah Jazzeko Kiri-
lenko izango du gidari. Lan ona
egiteko hautagaiak dira beti,
baina talde zaharkitua (ez ho-
rregatik txarra) dute. Alemaniak
Nowitzki hegalaren menpeko-
tasun handia du. Eta Espainiak
Gasolena; haien taldea nahiko
orekatua da, hala ere.

Txinak, Kanadak eta Turkiak
ere ezusteren bat eman dezake-
te. Brasilek, Puerto Ricok, An-
golak, Libanok, Aljeriak, Vene-
zuelak eta Zeelanda Berriak, al-
diz, ez. Lau taldeko lau multzo-
tan banatu dituzte 16 taldeak.
Elkarren aurka ariko dira mul-
tzo bakoitzeko lau taldeak eta
lehen hirurak sailkatuko dira
hurrengo faserako. 12 taldeakbi
multzotan banatu eta bi multzo-
etako lehen laurek final-zortzi-
renak jokatuko dituzte. Kanpo-
raketa sistema erabiliko da hor-
tik aurrera. Final handia iraila-
ren 8an jokatuko da.

HUTSUNEAK

Steve Nash, Raul Lopez,
Wang Zhizhi...

Munduko Txapelketak jokalari on
asko faltako ditu. NBAko jokalari one-
nak nabarmenenak, baina baita beste
batzuk ere. Ezagunenak, Steve Nash
(Kanada), Raul Lopez (Espainia) eta
Wang Zhizhi (Txina). Azken horrek,
Txinako saskibaloi federazioak hala
erabakita, ez du jokatuko bere selek-
zioarekin. Zhizhik bere selekzioak
Txinan egin zuen kontzentraziora ez
joatea erabaki zuen. Federazioak go-
gor zigortu du Zhizhi.

DEIALDI BITXIA
Libano eta Internet sarea

Libanoko selekzioa lehen aldiz ariko
da Munduko Txapelketa batean. Sas-
kibaloia ez dago oso errotua han eta
hango federazioak modu bitxian osa-
tu zuen selekzioa: teamlebanon.com
web orria sortu eta atzerrian jokatzen
ari ziren jokalariei dei egin zien euren
selekzioarekin jokatzeko. Erantzuna
zabala izan zen eta Asiako multzoan
txapeldunorde izan ziren Libanokoak
(Txinaren aurka galdu zuten finala),
Munduko Txapelketa jokatzeko txar-
tela lortuta.

ZEELANDA BERRIA
Ozeanian ere, iraultza

Errugbia, futbol australiarra eta kan-
guruak izan dira guretzat Australiako
ikurrak, baina azken urteetan hango
saskibaloiak ere oihartzun handia lor-
tu dunazioartean. Indianapolisen kale
egingo dute. Zeelanda Berriak hartu-
ko du haien txanda. 1971 urteaz ge-
roztik 37 alditan jokatu dute elkarren
aurka Ozeaniako bi selekzio horiek
eta lehen 36 partidetan australiarrak
nagusitu ziren, baina azkenekoan ez.
Telebistaz jarraituko dute txapelketa
aurten australiarrek.

ARGENTINAKO JOKALARIAK

Taun aritutako edo ariko diren
hainbat jokalari Indianapolisen

Euskal Herrian (Tau Baskonian) joka-
tu duten edo jokatuko duten hainbat
jokalari ariko dira Munduko txapelke-
tan. Gehientsuenak Argentinako se-
lekzioko kideak, bost orotara: Fabrizio
Oberto eta Gabriel Fernandez pibotak
eta Hugo Sconocchini eskolta Basko-
niako jokalariak izan ziren iaz. Luis
Scola pibota eta Andres Nocioni he-
gala Gasteizen ariko dira heldu den ur-
tean, Espainiako selekzioko Calderon
antolatzailearekin batera.

Lehiaketaren nondik norakoak

Lehen fasea (abuztuaren 29, 30 eta 31)

Bigarren fasea (irailaren 2, 3 eta 4a)

E1-F4 E3-F2

Finallaurdenak (irailaren 6a)

F1-E4

FEE_N

Finalerdiak (irailaren 7a)

F3-E2

Entrenatzailea: Svetislav Pesic

Ezinezkoa egiteko gai diren jokalariek osatzen dute

Ataldea B taldea C taldea D taldea E taldea F taldea
Jugoslavia Brasil AEB Argentina Aftaldea A2 taldea A3 taldea Citaldea C2taldea C3 taldea
Espainia Turkia Alemania Errusia Bi taldea B2 taldea B3 taldea D1 taldea D2 taldea D3 taldea
Kanada Puerto Rico Txina Zeelanda B.
Angola Libano Aljeria Venezuela
Faboritoak
Ameriketako Estatu Batuak @LJ 0'Neal
Entrenatzailea : George Karl ;
@ R. Miller
Urrea irabazteko hautagaiak dira. Ez daude NBAko S. Marion
onenak, baina bai onenetakoak. Etxean jokatzen dute, B. Davis

eta sekulako porrota litzateke zaleen aurrean
urrea galtzea. Motibazioa da gakoa.

@ Paul Pierce

Adina Garaiera Postua
4 Michael Finley 29 2,01 Eskolta
5 Baron Davis 23 191 Joko ant.
6 Andre Miller 26 189 Joko ant.
7 Jermaine 0'Neal 23 21 Pibota
8 Antonio Davis 33 2,06 Pibota
9 Paul Pierce 24 199 Hegalekoa
10 Reggie Miller 36 2,01 Hegalekoa
11 Shawn Marion 24 2,02 Hegalekoa
12 Jay Williams 20 188 Joko ant.
13 Ben Wallace 27 2,06 Pibota
14 Elton Brand 23 2,03 Hegalekoa
15 Raef Lafrentz 26 21 Pibota

erabakitzeko dohainari eusten dio hegalak.

L.Scola
Entrenatzailea: Ruben Magnano 7 @ @ @

E. Ginobili

Aspaldiko talde osoena dute hegoamerikarrek, eta F. Oberto

sasoitsu ailegatu dira. Jokalari grinatsuak ditu postu ;
guztietan, eta NBAn zeresana emango duten bi gazte @
hasierako bostekoan: 'Manu' Ginobili eta Luis Scola.

A. Montecchia

H. Sconochini

Adina Garaiera Postua

4 Juan Sanchez 25 192 Joko ant.

5 Emanuel Ginobili 25 2,01 Hegalekoa

6 Alejandro Montecchia 30 190 Joko ant.

7 Fabricio Oberto 21 2,07 Pibota

8 Lucas Victoriano 24 190 Joko ant.

9 Gabriel Fernandez 25 2,04 Pibota
10 Hugo Sconochini 31 194 Hegalekoa
11 Luis Scola 22 2,06 Pibota
12 Leonardo Gutierrez 24 2,01 Hegal-pibota
13 Andres Nocioni 22 2,00 Hegalekoa
14 Leandro Palladino 26 192 Eskolta — e
15 Ruben Wolkowyski 2 2,08 Pibota E. Ginobili: NBAn, San Antonion ariko da,

Europan nahi adina erakustaldi emanda.

Entrenatzailea: Henrik Dettman @

@Kpi Femerling@

D. Nowitzki

@ M. Pesic

Nowitzkiren 40 puntu behar badituzte, lortuko ditu, A. Okulaja

baina litekeena da nahikoa ez izatea. Femerling eta
Okulaja ere (ACB Ligan aritutakoa) jokalari onak dira, @
baina ez nahikoak Nowitzkiren jarduna laguntzeko.

H. Rodl
Adina Garaiera Postua
4 Mithat Demirel 24 181 Joko ant.
5 Ademola Okulaja 27 2,02 Hegal-pibota
6 Jorg Lutcke 27 2,00 Hegalekoa
7 Marko Pesic 26 1,98 Joko ant.
8 Pascal Roller 26 1,80 Joko ant.
9 Henrik Rodl 33 2,00 Hegalekoa
10 Misan Nikagbatse 20 194 Eskolta
11 Stefano Garris 23 2,00 Hegalekoa
12 Stephen Arigbabu 30 2,05 Pibota
13 Patrick Femerling 27 213 Pibota
14 Dirk Nowitzki 24 21 Hegal-pibota o
15 Robert Maras 2 216 Pibota D. Nowitzki: 24 puntu eta 10 errebote lortu

ditu partidako. Hiru postutan joka dezake.

selekzioa. Edonork erabaki dezake partida, guztiek dute
arriskatzeko dohaina, talentu mugagabea. Motibazioa da
euren gakoa. Aberritartasuna bizi-bizi sentitzen dute

Finala (irailaren 8a)

@\V. Divac ;
@ @2 Bodiroga :

D. Tomasevic
@ M. Jaric

P. Stojakovic

Adina Garaiera Postua

4 Dejan Bodiroga 29 2,05 Hegalekoa

5 Igor Rakocevic 24 189 Joko ant.

6 Milos Vujanic 22 190 Joko ant.

7 Vladimir Radmanovic 21 2,08 Hegalekoa

8 Peja Stojakovic 25 2,06 Hegalekoa

9 Dejan Koturovic 30 210 Pibota
10 Marko Jaric 24 2,02 Joko ant.
11 Predrag Drobnjak 27 2,08 Pibota
12 Vlade Divac 34 214 Pibota
13 Zarko Cabarkapa Al 210 Hegal-pibota -
14 Dejan Tomasevic 29 2,08 Pibota SR ——
15 Milan Gurovic % 207 Hegalekoa Peja Stojakovic: 20 puntu batez-beste NBAn,

Entrenatzailea: Stanislav Eremin

Betiko hautagaia da; lan bikaina edo kaskarra egin
dezake. Patxoutine anaiak eta Koudeline eskoltak hartu
beharko dute Kirilenko gaztea laguntzeko ardura. Zail
izango dute dominen lehian sartzea.

Berak egingo ditu jaurtiketa erabakigarriak.

A. Savrasenko
Qg

Z. Patxoutine

A. Kirilenko

]

1. Koudeline

@ V. Karassev

Adina Garaiera Postua
4 Vasili Karassev 3 192 Joko ant.
5 Alexander Baxminov 24 214 Pibota
6 Sergei Panov 32 2,03 Hegal-pibota
7 Igor Koudeline 30 196 Eskolta
8 Sergei Txikalkine 27 196 Hegalekoa
9 Viktor Khriapa 20 2,06 Hegal-pibota
10 Eugeni Patxoutine 33 193 Joko ant.
11 Zakhar Patxoutine 28 195 Hegalekoa
12 Nikita Morgunov 21 21 Pibota
13 Andrei Kirilenko 2 2,06 Hegal-pibota
14 Ruslan Avleev 26 198 Hegalekoa —
T Al Sawasenko 23 215 Pibota A. Kirilenko: 11 puntu batez beste NBAn, lehen

urtean. Gazteegia presioa bere gain hartzeko.

i ————

Entrenatzailea: Javier Imbroda

Taldeko oinarri bat galdu du (Raul Lopez), eta bestea
(Pau Gasol) ez dago bete-betean. Talde ona du,
oreka egokia jokalari zaildu eta gazteen artean,

eta zeresana eman dezakete.

@ , ®j A Pafaisﬁ

Pau Gasol
N. Rodriguez

)
O

L. Angulo
Adina Garaiera Postua

4 Pau Gasol 22 213 Hegal-pibota

5 Oriol Junyent 26 2,08 Pibota

6 Carles Marco 28 180 Joko ant.

7 Juan Carlos Navarro 22 191 Eskolta

8 Ignacio Rodriguez 32 188 Joko ant.

9 Felipe Reyes 22 2,04 Pibota
10 Carlos Jimenez 26 2,02 Hegalekoa
11 Lucio Angulo 29 2,00 Hegalekoa
12 Jose A. Paraiso 3 2,08 Hegalekoa
13 Jose M. Calderon 20 191 Joko ant.
14 Alfonso Reyes 30 2,02 Pibota : i ;
15 Jorge Garbajosa 2 2,04 Hegakpibota Pau Gasol: Urteko jokalari gazte onena NBAn.

Ardura hartzen ikasi du, jokalari 0soa.

A. PENALBA

7. JARDUNALDIA. Eskuz banaka trinketean, finaletik kanpo utzi dituzte Kubak eta Mexikok Frantzia eta Espainia

LANDER F. ARROIABE / ARGAZKI PRESS

Heriberto Lopez pilotari mexikarra, atzo, trinketan Espainiaren kontra jokatu eta irabazitako partidan.

Frantzia eta Espainia aurrez
aurre lehenengo finaletan

/esta-puntan eta pala motzean ariko dira bi selekzioak; Mendillorriko
trinketean eta Olazko frontoian azken finalerdiak jokatuko dituzte

Edurne Elizondo | IRUNEA

Txapelketako finalerdi gehie-
nak jokatu ziren atzo eta emai-
tzak askotarikoak izan ziren.
Eskuz banakan aipatzekoa
Mexikok eta Kubak finaletik
kanpo utzi zutela Frantzia, 36
metroko frontoian eta trinkete-
an. Mendillorriko trinketeko
partidek, hain zuzen ere, argitu
zuten, batetik, eskuz banaka

E.Elizondo | IRUNER

Espainiako Pilota Federazioko
presidente Julian Garcia Angu-
lok «gezurtzat» jo zituen atzo
asteleheneko Nazioartekoaren
batzarraren harira Venezuelako
Federazioko buru Juan Jose Le-
cuek errandako hitzak; jakinara-
zi zuen, gainera, arrazoi horre-
gatik Lecue Nazioartekoaren
zuzendaritza batzordearen au-
rrean salatu duela.
Espainiakoak Euskadiko Pilo-
ta Federazioa Nazioartekotik
kanpo uzteko bozak erosi zitue-
la salatu zuen Lecuek astelehe-
nean. «Froga dezala erran due-
nav, eskatu zion Lecueri Garcia

nor ariko den urrea lortzeko
lehian; Kubak, erran bezala, eta
Mexikok jokatuko dute finala,
Frantzia eta Espainia kanpora-
tu ondoren. Agusti kubatarrak
erakustaldia egin zuen eta 40-
17 nagusitu zen Idiarten kon-
tra. Mexiko 40-35 nagusitu zen
Espainiako selekzioaren kon-
tra.

Bestetik, atzo Mendillorrin
argitu zen ere paleta gomaz

Espainiako Federazioak
Juan Jose Lecue salatu du
Nazioartekoaren aurrean

Angulok. Bide juridikoa erabil-
tzeko aukera baztertu zuen, or-
dea.

Espainiako Pilota Federazio-
ak bestelakoekin dituen harre-
manak «hitzarmenen bidezko-
ak» direla azpimarratu zuen
Garcia Angulok, Mexiko, Kuba,
Argentina eta Uruguaiko fede-
razioetako agintariekin eginda-
ko agerraldian. «Laguntzak be-
harren arabera banatzen dira,
baina inoiz ez inolako bozik
erosteko asmoz», erran zuen.

Mexiko, Kuba eta Argentina-
ko ordezkariek ukatu zuten Es-
painiako Pilota Federaziotik di-
rurik jaso izana, eta pilotaren-
tzat kaltegarritzat jo zuten

Frantzia eta Espainia ariko
direla finalean lehian. Frantzia-
ko selekzioa 30-9 nagusitu zen
kubatarren aurka, eta, Espai-
niakoak, berriz, 30-15 irabazi
zion Argentinakoari.
Lizarrako pilotalekuan ere
eskuz binakako bi finalerdiak
jokatu ziren atzo arratsaldean:
Espainiak eta Frantziak jokatu-
ko dute finala. Lehenak 22-5
irabazi zion Mexikori, erraz,

eta, bigarrenak, berriz, 22- 17
irabazi zion Kubari.

Bengoetxeak 22-0 irahazi zuen

Labriten, bestalde, eskuz bana-
kako, paleta larruzko eta pala
motzeko finalerdiak jokatu zi-
ren, goizez eta arratsaldez.

Eskuz banakakoari dagokio-
nez, goizean 22-0 nagusitu zen
Espainiako selekzioa Venezue-
laren kontra. Oinatz Bengoe-
txea leitzarrak nahikoa izan zi-
tuen 15 minutu finalerako txar-
tela eskuratzeko. 14 tanto egin
zituen sakez, Ekai Lacasaren
kontra, eguneko finalerdirik es-
kasenean. Bengoetxea bera
«etsita» agertu zen norgehiago-
karen ondoren, neurriko aurka-
ririk ez zuelako izan aurrean.

Bengoetxeak Mexiko izanen
du aurrean finalean, selekzio
horrek Frantzia kanporatu on-
doren. 22-14 nagusitu zen Ma-
rin Elissalderen kontra jokatu-
tako partidan.

Paleta larruz, Frantzia eta
Espainia izanen dira finalean.
Frantziak 35 29 irabazi zion
Uruguairi, goizean. Partida
lehiatua izan zen, Uruguaiko
bikoteak egindako ahaleginari
esker. Gogor saiatu zen fabori-
toaren jokoari aurre egiten. Ar-
gentina eta Espainiaren arteko
partidan, bigarrena nagusitu
zen 27-35.

Pala motzari dagokionez,
gaur bertan jokatuko dute
Frantziak eta Espainiak finala,
20:00etan, Labriten. Frantziak
Argentinari irabazi zion, 40-20;
Espainiak 40-19 Mexikori.

Euskalen jokatuko da egune-
ko beste finala. 16:00etan AEB
eta Mexiko ariko dira, hiruga-
rren postua erabakitzeko, eta,
ondoren, 18:00etan, Frantzia
eta Espainia izanen dira aurrez
aurre, finalean.

- e

Uruguai, Kuba, Espainia eta Argentinako federazioetako buruak, atzo.

Lecueren jarrera. «Kalte egiten
dio Lecuek pilotari, eta kanpo
egon beharko luke», azpimarra-
tu zuen Mexikoko Federazioko
lehendakari Pepe Musik.

Pepe Musik Lecueren lekua
hartu berri du Konfederazio Pa-

namerikarreko presidente kar-
guan.

Kubatarrek «errespetu falta-
tzat» jo zuten Lecueren jokabi-
dea eta haien federazioak bere
jarduera «baldintzatzerik onar-
tzen ez» duela gaineratu zuen.

SELEKZIOA

Partidak gaur Elizondoko
Antxitonea trinketean

Euskal Herriko selekzioko
pilotariek erakustaldi parti-
dakjokatuko dituzte gaur Eli-
zondoko Antxitonea trinke-
tean (18:00). Paleta larruz
arituko dira Ainhoa-Mirari
eta Txus-Ana. Paleta gomaz,
Ithurbiske-Karrikaburu eta
Sukuntza-Letamendia. Es-
kuz, Pellicena eta Marin.
Bihar, Lekeition (18:00), Be-
sagaingo pilotariekin jokatu-
ko dute esku-huska.

ATZOKO EMAITZAK

MENDILLORRIKO TRINKETA
Paleta gomaz (ema): Kuba 9; Frantzia
30 (finalerdia). Espainia 30; Argentina
15 (finalerdia). Eskuz banaka: Kuba
40; Frantzia 17 (finalerdia). Mexiko 40;
Espainia 35 (finalerdia).

LABRIT PILOTALEKUA

Eskuz hanaka: Venezuela 0; Espainia
22 (finalerdia). Paleta larruz.Uruguai
29; Frantzia 35 (finalerdia). Pala
motza: Argentina 20; Frantzia 40
(finalerdia). Eskuz banaka: Mexiko 22;
Frantzia 14 (finalerdia) Paleta larruz
Argentina 27; Espainia 35 (finalerdia).
Pala motza: Mexiko 19; Espainia 40
(finalerdia).

OLAZKO PILOTALEKUA
Frontenis (ema): Peru 27;

Venezuela 30. Frontenis (giz): AEB 30;
Uruguai 8. Paleta gomaz: Brasil 8;
Espainia 25 (finaHaurdenak).

LIZARRAKO PILOTALEKUA
Eskuz binaka:

Mexiko b; Espainia 22 (finalerdia).
Kuba 17; Frantzia 22 (finalerdia).

GAURKO PARTIDAK

MENDILLORRIKO TRINKETA
10:00: Xare: Argentina-Espainia
(finalerdia).

Eskuz hinaka: AEB-Mexiko
(finalerdia). Paleta gomaz (giz): Txile-
Uruguai (finalerdia). Paleta larruz:
Espainia-Argentina (finalerdia). Xare:
Kuba-Frantzia (finalerdia). Paleta
gomagz (giz): Frantzia-Argentina.
Paleta larruz: Uruguai-Frantzia
(finalerdia). Eskuz hinaka: Frantzia-
Kuba (finalerdia).

LABRIT PILOTALEKUA

Paleta larruz: Uruguai-Argentina (3.
eta 4. postuak). Pala motza.Argentina-
Mexiko (3. eta 4. postuak). Frantzia-
Espainia (finala).

OLAZKO PILOTALEKUA

10:00: Paleta gomaz: Kuba-Mexiko
(finalerdia). Frontenis (giz):
Kuba-Espainia (finalerdia). Frontenis
(ema): Espainia-Frantzia (finalerdia).
AEB-Mexiko (finalerdia)Paleta gomaz:
Espainia-Argentina (finalerdiak).
Frontenis (giz): AEB-Mexiko
(finalerdia)

EUSKAL JAI BERRI FRONTOIA
16:00: Zesta-punta: AEB-Mexiko (3.
eta 4. postuak). Frantzia-Espainia
(finala).

ESKU-HUSKA. Gaur jokatuko dute Donostia Hiria Torneoko buruz burukoa Gofiik eta Ruizek

Aukera hikaina du Ruizek Barriolaren
ordezko aproposa dela erakusteko

Sarrerak merkatu eta Barriolari eskainitako dirua Ruizi ordainduko diotela esan du Asegarcek

Dani Gibelalde | DONOSTIA

Asegarce eta Barriolaren arteko
tirabiren ondoren, Patxi Ruizek
ordezkatuko du gaur leitzarra,
eta Mikel Gofiiren aurka jokatu-
ko du Donostia Hiria Torneoko
buruz burukoa. Ikusmin handia
zegoen txapeldunaren eta Goiii
II.aren arteko norgehiagoka
ikusteko, baina ezingo da hala-
korik ikusi. Asko saltzen ari zi-
ren sarrerak, garesti egonaga-
tik. Pilotari aldaketarekin, pre-
zioak jaitsi egin dituzte. Ruize-
kin konformatu beharko du jen-
deak, eta, itxuraz partida
interesgarria den arren, gazi-
gozo zaporea izango du pilota-
zaleak.

Barriolak torneoaren aurkez-
penerako esana zion
EGUNKARIATI eskuan min zuela,
eta ez zuela jokatuko erabat
osatu ezean. Asegarcek ez dio
sinetsi, eta herenegun gogor
kritikatu zuen pilotaria. Aitor
Totorika Asegarceko aholkula-
riaren esanetan, Barriolari or-
daindu behar zioten adina diru
ordainduko diote Patxi Ruizi,
partida jokatzeagatik. Hori bai,
gaur Barriolak jokatu izan balu,
70 euro balioko luke kantxako
sarrerak, baina Ruizekin, sarre-
rak merkatu dituzte. Adieraz-
pen horiek egiteko, Eskutik sin-
dikatuaren greba iragarpenek
izango zuten, segur aski, eragi-
nik.

Barriolak jokatu ala Patxi
Ruizek jokatu, argi dago Barrio-
lak jende gehiago erakarriko lu-
keela frontoira. Hala ere, Ase-
garcek dio batari zein besteari
diru kopuru bera eskaini diola.

Patxi Ruizen urterik onena

Kontuak kontu, errespetu han-
dia sortzen du Lizarrako atzela-
riak aurkarien artean. Gofik ez
du partida erraza izango, ezta
gutxiago ere. Ruiz sasoiko
dago, eta nabarmena da urte
honetan joko aldetik izan duen
gorakada. Hauxe da, orain arte,
bere urterik onena. Sanfermine-
tako jaialdian, binaka, txapel-
dun izan zen, Aimar Olaizolare-
kin batera. Pilotari gazteei asko-
tan kostatzen zaie erregularrak
izatea, baina, pilota gogorjotze-
az gain, segurtasun handia har-
tu duela erakutsi du.

Hasiera batean, atzo jokatu
behar zuen Aimar Olaizolarekin
binakako bigarren finalerdia,
baina buruz burukoan trebatu
beharko du Barriolaren ordez.

Ruizen ordez, Zearra sartu dute
binakako txapelketan, eta atzo
gauean jokatu zuen finalerdia.
Mikel Gofiiri dagokionez,
partida askotxo jokatzen ari da
uda honetan. Gehientsuetan,
maila onean aritu da Oronoz-
koa. Joan den ostiralean, Do-
nosti Hiria Torneoko partida
berezian, atzelari jokatu zuen,
eta beraizan zen partidako one-
na. Tanto ederrak egiten oso
trebea bada ere, pilota asko gal-
tzen ditu askotan. Horren aur-
ka, ostiralean, oso motibatuta
aritu zen, ia hutsik egin gabe,
seguru eta sasoiko. Horrela jo-
katuz gero, oso zaila izango du
Patxi Ruizek partida irabaztea.

Xalaren itzulera igandean

Igandean itzuliko da Ives Sala-
berri Xala, ekain erdialdetik min
hartuta egon ondoren. Ezker
eskuko atzamarrean min hartu-
ta egon da orain arte, baina osa-
tu da dagoeneko. Ceniceron jo-
katuko du Lasa Ill.arekin este-
larra, eta Titin eta Zezeaga
izango dituzte aurkari. Hasiera
batean, uztail bukaeran itzultze-
kotan izan zen Xala, baina, en-
trenamendu bat egin ostean,
ikusi zuen ez zegoela jokatzeko.
Partida zaila du igandekoa. Ea
zer moduz dagoen.

TR
IMANOL OTEGI / ARGAZKI PRESS "5 -
Barriolaren ordez arituko da gaur Ruiz, Gorii ll.aren aurka.

33
PILOTA

TXOKOAN

ERREMONTEA

Euskalen jokatuko da
gaur erakustaldi partida

Aurten ere erremontea ez
dute hartu pilota modalitate-
tzat Mundialeko Txapelke-
tan. Nafarrek gustuko dute
erremontea, eta gogotsu
daude partidak ikusteko.
Hala, erakustaldi partida bat
jokatuko da gaur Euskal
frontoian. Bertan, Altuna
[.ak eta Elizegik Goikoetxea
eta Enbilen aurka neurtuko
dituzte indarrak.

JAIALDIAK

ATZOKO EMAITZAK
KALAGURRI (Errioxa).

Salaberria 16; Medina 22.

Beloki Il.a-Galarza Vl.a 22,
Arbizu-Bengoetxea V.a 21.
GALARRETA.

Larrea-Reklusa 32; lturralde-Lander 35.
Altuna |.a- Aizpuru 40; Ifigo-riarte 37.
Urretabizkaia |.a-Etxeberria lll.a 27;
Agirresarobe-Auzmendi 40.

GAURKO PARTIDAK

DONOSTIA. 22:00 (ETB1).
Arbizu-Saralegi / Haritz-Auxkin. Donostia
Hiria Torneako buruz burukoa:Gofii |l.a-
Patxi Ruiz. Agirre-Berna / Tirapu-Errasti.
BANOS DE EBRO. 18:30.
Minguez-Gabarrill.a / Esnal-Gorriti.
ELTZIEGO. 19:30.

Gofii l.a / Dani.

PLENTZIA. 22:00.

Insausti-Lujan / Urkia-Beldarrain.
EUSKAL. 16:00.

Altuna .a-A. Lekunberri /

Ifiigo-Etxabe.

GALARRETA. 16:00.

Zeberio lll.a-Badiola / Iribarren-Gaztelu.
Ezkurra-Aizpurua ll.a / Altuna ll.a-
Eizagirre. Elizalde-Txikuri / Bereziartua-
Iriarte. Sarasua-Etxeberrialll.a /
Kalonge-Urko.

EUSKAL HERRIKO

SELEKZI

Nazi_o quztien

AIZKORA. [ehen hirurak hiru segundoko aldean

Larretxea, Nazahal, Mindegia,
Vicente eta Jaunarena ariko
dira Nafarroako final nagusian

Koldo Alduntzin | LAKUNTZA

lazko Nafarroako Naila Nagusi-
ko finalarekin alderatuta, Felix
Etxeberria—atzo ez zen aritu—
eta Barberena ez dira urriaren
6ko finalean ariko (Etxarri-Ara-
natz); bai, ordea, Mindegia eta
Jaunarena. Lakuntzako Behar
Zana pilotalekuan jokatu zen
kanporaketa, atzo, eta bost aiz-
kolariok sailkatu ziren finalera-
ko: Larretxea, Nazabal, Minde-
gia, Vicente eta Jaunarena.
Bost enbor ebaki zituzten, eta
hiru txandatan jardun zuten 9
aizkolariek. Aurrenekoan, La-
rretxea, Senosian eta Lopez ari-
tu ziren. Lanerdietarako 2 mi-
nutu eta 37 segundoko aldea
zuen Larretxeak, eta gero, erlo-
juz kontra aritu zen; 5 segundo-
an hobetu zuen iazko denbora.
«Gorputzaldiari dagokionez,

DONATO LARRETXEA

Aizkolaria

«lazko gorputzaldiaren
parean nago, baina
kezkati naiz nola helduko
naizen sasoiko unerik
garrantzitsuenera»

iazkoaren pareannago, etakon-
trarioek estutu izan banindute,
denbora hobea egingo nuen.
Halere, gogor ari naiz aurten,
eta ez dakit nola helduko naizen
sasoiko unerik garrantzitsuene-
ra; badut kezkarik», esan zuen
Larretxeak amaieran.
Senosianek epaia itxi egin
zuen bi egurretan, eta ez zuen
neurria eman. Lopezek 20 se-
gundoan hobetu zuen iazko

IGERIKETA. Malchow eta Thompson ere bikain

- ,“r

KAZUHIRO NOGI / EPA

lan Thorpe, AEBen au

Estatubatuarrek australiarrek baino bi aldiz domina gehiago jantzi
dituzte Ozeano Bareetako txapelketetan. Hala ere, ez dago Ian
Thorperi aurre egingo dion aurkaririk. Dagoeneko bost dira 19 urte-
ko igerilariak erdietsi dituen urrezko dominak: 100 eta 200 metroko
txandakakoan eta 400, 200, eta 100 metrokoan; azken hau atzo, 48
segundo eta 84 ehuneneko denborarekin.

'

LANDER F. ARROIABE | ARGAZKIPRESS

Larretxea azkarrenaizan zen atzoko kanporaketan, Lakuntzan.

denbora, baina berriro finaletik
at. Bigarren txandan, Nazabal,
Mindegia eta Berberena lehiatu
ziren. Nazabal Mindegiaren au-
rretik aritu zen. Azkenaurreko
egurrean 17 segundoko aldea
zuen, baina oso amaiera estua
etalehiatua izan zuten.
Nazabalek iaz baino 19 se-
gundo gehiago beharizan zi-

TENISA

US Openean ezusteko gutxi bigarren jardunaldian ere

Lehen jardunaldian bezala, bigarrenean ere, zerrendaburuek
beraien partidak irabazi zituzten. Marat Safinek Nicolas Kiefe-
rren aurka izerditu behar izan zuen lau ordu eta erdiko partida
irabazteko, baita Martina Hinginsek ere. Leyton Hewittek Ni-
colas Couteloten aurka aise irabazi zuen, eta baita Juan Carlos
Ferrero, Alex Corretja, eta Gustavo Kuertenek ere. Erraz baino
errazago irabazi zutenak Venus Williams eta Jennifer Capriati
izan ziren; arerioak lotsagarri utzi zituzten biek ere.

ESKUBALOIA

Bidasoak Galdarren
kontra jokatuko du gaur
Egiako Torneoan

CD Bidasoak Galdar talde
kanariarraren aurka jokatu-
ko du Egiako Torneoan.
Zortzigarren edizioa izango
den honetan Kantabriak ere
jokatuko du. Ostiralean, be-
rriz, Bartzelonaren aurka
jokatuko dute irundarrek
Mutrikun; han ospatuko
baita Patxi Pagoagaren
Omenaldiko partida.

FUTBOLA

Malaga, Stuttgart, eta Fulham UEFAn izango dira

Malaga, Stuttgart, eta Fulham UEFA jokatzeko sailkatu ziren
atzo. Malaga historian lehen aldiz izango da UEFAn herene-
gun Vila-Reali gailendu ostean. Malagak gol bat sartu zuen jo-
aneko partidan, eta herenegun lortutako berdinketa nahikoa
izan zen errenta hori mantentzeko. Stuttgartek bi eta huts ira-
bazi zion Lilleri itzulerako partidan, era horretan, buelta eman
zioten joanekoko emaitzari (0-1). Fulham garbi gailendu zi-
tzaion Bolognari itzulerakoan (3-1), eta joanekoaren ostean

(2--2) zeuden dudak erabat ezabatu zituen.

tuen. «Azken enborrean, gu-
txienez, minutu erdi bat galdu
dut adar batengatik, eta beldur
nintzen Mindegia parean ikus-
ten nuelako; nik ahalik eta pos-
turik onena egin nahi nuen».
Mindegiak berriro txapelke-
tan agertzearen arrazoia eman
zuen: «Urte batez utzi nahi nuen
jarduna, baina kazetariok dena

TXIRRINDULARITZA

Edita Rumsasek
kartzelan jarraitu
heharko du

Chamberyko Apelazio Tri-
bunalak bertan behera utzi
zuen Edita Rumsasek hura
aske uzteko egindako eska-
era. Eskaera bertan behera
uzten duten bigarren aldia
da, baina abokatuak beste
bat egingo duela ziurtatu
zuen. Drogak eduki, eskai-
ni, eta uzteagatik dago kar-
tzelan Edita.

SAILKAPENA

1. Donato Larretxea 12'68”
2. Floren Nazahal 13'00”
3. Miel Mindegia 13'01”
4. Daniel Vicente 16°37”
5. Antonio Jaunarena  16'43”
6. Juan Jose Lopez 16'48”
7. Joxejuan Barberena 17'26”
8. Antonio Senosiain 18°19”
9. Juanjo Erdozia 20'02”

nahastu zenuten, eta gehiago ez
nuela atera behar esan zenuten.
Niisilik geratu nintzen, baina ni-
re burua onenen parean jardu-
teko moduan ikusten dut, eta ez
dut uste merezi duenik erabat
uztea. Izan ere, txapelketetan
aritzen ez bazara, jendeak uste
du utzi duzula, eta oraindik neu-
rria emateko moduan nagoela
erakutsi nahi dut». Barberenak
iazbaino 2 minutu eta 39 segun-
do gehiago beharizan zituen.

Azken txandan, sailkapena
zuten jokoan Vicentek, Jauna-
renak eta Erdoziak. Vicentek
eta Jaunarenak oso neurketa
polita egin zuten, eta Vicente
nagusitu zen, iaz baino denbora
txarragoa eginda. «Egur zikin
samarrak izan ditut, baina pozik
naiz», aipatu zuen.

ABRAHAM OLANO
(ONCE-Eroskiko txirrindularia)

«Buruz ongi nago,
baina ez fisikoki.
Horrela, nahiago dut
Espainiako Itzulia ez
jokatzea»

PAT BURKE
(TAUKo jokalaria)

«Taldean ondo
sentitzen naiz. laz
Liga irabazi zuen,
eta exijentzia asko
maite dut»

MARIO CIPOLLINI

(Aqua Saponeko txirrindularia)

«Zolderreko Mundiala
jokatu nahi dut, haur
nintzenetik amestu
dut Munduko
txapeldun izatearekin»

Miarritzeko Baleta, Thierry Malandainek zuzendua, irailaren 11n ariko da Maitaldian,

EGUNKARIA

Maitasun dantzatuak

Errusia izango du ardatz Maitaldiak, irailaren 7tik 21a arte. Argia-Urbeltz konpainiak obra berria aurkeztuko du

INGURUMENA. 36

Ur eskasiak sortutako
arazo larriei aurre
egitearen aldeko
aldarriak egin dituzte
Johanneshurgon

Egun 1100 milioi lagun
bizi dira edateko ura
urrun dutela, eta arazoa
duen jendearen kopurua
erdira jaistea da helburua

Mory Kante.

MUSIKA. 41

Mory Kante, Eleftheria
Arvanitaki eta Dervish
ariko dira, beste
hatzuen artean,

Getxo Folk jaialdian

[railaren 4an hasi eta 8a bitarte, 10

herrialdetako 15 talde ariko dira

MUSIKA. 42

Escudero eta
Montsalvatge
omenduko ditu gaur
Euskadiko Orkestra
Sinfonikoak

Bi maisu zendu berrien
lanez gain, Bela Bartoken
opera hakarra ere emango
du, Euskal Herrian lehen
aldiz, Hamabostaldian




Egunkaria | osteguna | 2002ko abuztuaren 29a

36F3§1]]]EE_

INGURUMENA. Arazoak jotakoen kopurua erdira jaistea da helburua

[ __LAsuRReAN |

IKERKUNTZA

Baztangaren kontrako txertoaren eraginak uste zena
baino gehiago irauten du

Ameriketako Estatu Batuetako ikertzaile talde batek baztan-
garen kontrako txertoari buruzko artikulua argitaratu du The
New England Journal of Medicine aldizkarian. Txerto horren
eragina ustez zena baino luzeagoa dela iradoki dute han.
«Txertoen eragina zazpi-hamar urtekoa zela uste zen», azaldu
dute, baina beren ikerketan 35 urteren ostean eraginkorrak

Johannesburgon egunotan egina da argazkia, txabola auzo bateko emakumea iturri publikoan ageri da,
ur bila joanda. Irudi ohikoa da herrialde behartsu askotan.

izan daitezkeela ikusi dute.

TEKNOLOGIA

24 ordu atzeratu hehar
izan zuten ‘MSG-1’
satelitearen jaurtiketa,
haina bart prest zen
guztia berriro

Bigarren belaunaldiko le-
hen Meteosat satelitea
—MSG-1- atzo gauerdian
jaurti nahi zuten Europako
Espazio Agentziako (ESA)
teknikariek. Arazo tekniko-
ak izan ziren, ordea, eta 24
orduz atzeratu behar izan
zuten jaurtiketa. Atzo iluna-
barrean dena prest zen eta
ez zen inolako ezusterik es-
pero.

IKERKUNTZA

Giza zelula amen
bankua sortuko dute
Erresuma Batuan,
munduko lehena

Enbrioietatik erauzitako ze-
lula amak etorkizuneko
medikuntzaren giltza direla
diote, totipotentzialak bai-
tira, alegia, edozein ehun
klase bilakatzeko gai. Erre-
suma Batuen giza enbrioie-
tatik eta bizkarrezur muine-
tik —hortik ere erauz dai-
tezke— lortutako zelula
amak gordetzeko eta bana-
tzeko bankua sortuko du,
munduko lehena.

Ur eskasiaren larritasunaz
ohartarazi dute
Johanneshurgoko hileran

1100 milioi lagun ur edangarria urrun dutela bizi diramundu zabalean

Erredakzioa | DONOSTIA

Ur eskasia izan zen atzo gara-
pen jasangarriari buruzko Jo-
hannesburguko goi bileran
mintzagai nagusietako bat.
1.100 milioi pertsona mundu
zabalean edateko urik gabe bizi
direla gogoratu zuten, eta 2.400
milioi lagunek garbitasun bal-
dintza kaskarretan —taxuzko
komunik ez, estolda sistema za-
harkituak, garbileku urru-
nak...— egin behar izaten dio-
tela aurre egunerokotasunari.
Egoera horri aurre egin behar
zaiola gogoratu zen, eta Nazio
Batuen Erakundeko ordezka-
riek argi utzi zuten beren xedea:
2015. urterako era horretan bizi
diren pertsonen kopurua erdira
jaitsinahi da.

Xedea errealitate bihurtzeko
ezinbestekoa izango da herrial-
de aberatsen laguntza. Mundu-
ko Bankuaren arabera, urtean
300.000 laguni ur edangarria
eskura jartzea lortu behar da,
eta horretarako 25.000 milioi
dolar behar dira urteko. Uraren
eskuragarritasuna garrantzi-
tsua da, batetik, garbitasun neu-
rri egokiak bermatzen dituela-
ko. Eraberean, ezinbestekoa da
nekazaritzak aurrera egin de-

EKINTZA PLANA

Adostasun bidea
urratzen ari da

Irailaren 4an amaituko da
goi bilera, eta ordurako ekin-
tza plan bat hitzartu behar
da. Oraindik adostasun osoa
ez da lortu plan horretako
gai guztietan, baina atzo bide
onean doazela azaldu zuten

